Монгол Улсын Их Хурлын 2007 оны хаврын ээлжит чуулганы 2007 оны 05 дугаар сарын 04-ний өдөр (Баасан гараг)-ийн нэгдсэн хуралдаан 10 цаг 30 минутад Төрийн ордны чуулганы нэгдсэн хуралдааны танхимд эхлэв. 


УИХ-ын дарга Ц.Нямдорж ирц, хэлэлцэх асуудлын дарааллыг танилцуулж, хуралдааныг даргалав. 

Өглөөний нэгдсэн хуралдаанд ирвэл зохих 76 гишүүнээс 49 гишүүн ирж 64.4 хувийн ирцтэй байв. Үүнд:


Чөлөөтэй: Д.Арвин, Н.Баяртсайхан, С.Баярцогт, Л.Гантөмөр, Л.Гүндалай, Д.Дондог, Ц.Мөнх-Оргил, Ж.Наранцацралт, Т.Очирхүү, К.Саираан, Я.Санжмятав, Ч.Улаан, Ц.Цэнгэл, М.Энхболд ;

Өвчтэй: Ц.Батаа, Б.Батбаяр, Д.Бат-Эрдэнэ, Ж.Гүррагчаа, Б.Жаргалсайхан, С.Ламбаа, Л.Одончимэд, Д.Одхүү, Ц.Сүхбаатар, Д.Туяа, Д.Тэрбишдагва, Р.Эрдэнэбүрэн ;


Нэг.Прокурорын зэрэг дэвийн нэмэгдлийн хэмжээг шинэчлэн тогтоох тухай УИХ-ын тогтоолын төсөл (анхны хэлэлцүүлэг)


Хэлэлцэх асуудалтай холбогдуулан Улсын ерөнхий прокурорын орлогч Ч.Мөнхбат, УИХ-ын Тамгын газрын ахлах зөвлөх Н.Цогтсайхан, Хууль зүйн байнгын хорооны референт Б.Баасандорж  нарын бүрэлдэхүүнтэй  ажлын хэсэг  байлцав. 


Уг асуудлын талаарх Хууль зүйн байнгын хорооны санал, дүгнэлтийг УИХ-ын гишүүн Ц.Жаргал танилцуулав. 


Байнгын хорооны санал, дүгнэлттэй холбогдуулан УИХ-ын гишүүн Р.Амаржаргал асуулт асууж, ажлын хэсгээс Ч.Мөнхбат хариулж, тайлбар хийв. 


УИХ-ын тогтоолын төслийн талаар УИХ-ын гишүүн Р.Амаржаргал санал хэлэв. 


Ц.Нямдорж: - “Прокурорын зэрэг дэвийн нэмэгдлийн хэмжээг шинэчлэн тогтоох тухай” УИХ-ын тогтоолын төслийг анхны хэлэлцүүлгээр нь баталъя гэсэн Хууль зүйн байнгын хорооны горимын саналыг дэмжье. 


Зөвшөөрсөн: 

35


Татгалзсан: 

11


Бүгд: 


46


76.1 хувиар горимын санал дэмжигдлээ.


“Прокурорын зэрэг дэвийн нэмэгдлийн хэмжээг шинэчлэн тогтоох тухай” УИХ-ын тогтоолын төслийг баталъя гэсэн саналыг дэмжье.


Зөвшөөрсөн: 

35


Татгалзсан: 

10


Бүгд: 


45


77.8 хувиар тогтоол батлагдаж, эцсийн найруулга сонссонд тооцов. 


Уг асуудлыг 10 цаг 40 минутад хэлэлцэж дуусав.


Хоёр. Сууц өмчлөгчдийн холбооны эрх зүйн байдал, нийтийн зориулалттай орон сууцны байшингийн дундын өмчлөлийн эд хөрөнгийн тухай хуульд өөрчлөлт оруулах тухай болон Иргэний хуульд өөрчлөлт оруулах тухай хуулийн төсөл (хэлэлцэх эсэх)


 Уг хуулийн төслийн талаархи төсөл санаачлагчийн илтгэлийг УИХ-ын гишүүн Б.Цэрэнбалжир, Эдийн засгийн байнгын хорооны санал, дүгнэлтийг УИХ-ын гишүүн Ц.Дамиран нар танилцуулав. 


Байнгын хорооны санал дүгнэлттэй холбогдуулан УИХ-ын гишүүн Б.Эрдэнэсүрэн, Г.Адъяа, С.Оюун, Р.Раш  нарын асуусан асуултад Эдийн засгийн байнгын хорооны дарга Д.Ганхуяг, УИХ-ын гишүүн Ц.Дамиран, Монгол Улсын сайд, Засгийн газрын Хэрэг Эрхлэх Газрын дарга Су.Батболд нар хариулж, тайлбар хийв. 

  
Улсын Их Хурлын гишүүн Б.Цэрэнбалжир, Б.Эрдэнэсүрэн, Г.Батхүү, Г.Адъяа нар санал хэлэв. 

Ц.Нямдорж:  - Хуулийн төслийг хэлэлцэх боломжгүй гэсэн Эдийн засгийн байнгын хорооны саналыг дэмжье.


Зөвшөөрсөн 

25


Татгалзсан 

16


Бүгд 


41


61.0 хувиар  хуулийн төслийг хэлэлцэх боломжгүй гэж үзэв.


Ц.Нямдорж: - Хуулийн төслийг буцаах тухай УИХ-ын тогтоолын төслийг баталъя. 


Зөвшөөрсөн 

27


Татгалзсан 

12


Бүгд  


39


69.2 хувийн саналаар тогтоол батлагдаж, эцсийн найруулгыг сонссонд тооцов.

Улсын Их Хурлын тогтоол “нэмэлт, өөрчлөлт” гэдэг үгтэйгээр гарын үсэг  зурагдана  гэдгийг Улсын  Их Хурлын дарга Ц.Нямдорж хэлэв. 


Уг асуудлыг 11 цаг 15 минутад хэлэлцэж дуусав.

Гурав. Далайд хүний аюулгүй байдлыг хангах тухай  1974 оны 11 дүгээр сарын 11-ний өдөр байгуулсан Олон улсын конвенцийн  1988 оны Протокол,  1978 оны Протоколоор өөрчлөлт оруулсан Далайг хөлөг онгоцны бохирдлоос сэргийлэх тухай  1973 оны Олон улсын конвенцид нэмэлт, өөрчлөлт оруулсан  1997 оны Протокол, “Даацын тэмдэглэгээний тухай” 1966 оны Олон Улсын  конвенцид нэмэлт, өөрчлөлт оруулсан 1988 оны Протокол, “Далайн олон улсын байгууллагын тухай”  1948 оны З дугаар сарын 6-ны өдөр байгуулсан Олон улсын Конвенцид нэмэлт, өөрчлөлт оруулсан  1991 оны Протокол, Конвенцид нэгдэн орох тухай, “Олон улсын агаарын тээврийг либералчлах тухай олон талт хэлэлцээр”-ийн “Зөвхөн агаараар ачаа тээвэрлэхэд хэрэглэх тухай нэмэлт, өөрчлөлт”-д тус тус нэгдэн орсныг соёрхон батлах тухай хуулийн төсөл /хэлэлцэх эсэх/

Хэлэлцэж буй асуудалтай холбогдуулан Улсын мэргэжлийн хяналтын газрын дарга Д.Батбаатар, дэд дарга н.Энхбаяр, Хилийн мэргэжлийн хяналтын газрын дарга Б.Батболд, ахлах байцаагч Т.Тамир, Зам, тээвэр, аялал жуулчлалын яамны тээврийн газрын дарга Д.Наранпүрэв, Авто тээвэр, усан замын тээврийн хэлтсийн дарга Ж.Сэрээтэр,  мэргэжилтэн Д.Ганбаатар, Б.Алтан-Од, Ё.Жаргалсайхан, С.Итгэл нарын бүрэлдэхүүнтэй ажлын хэсэг байлцав. 


Уг асуудлын талаарх төсөл санаачлагчийн илтгэлийг Улсын Их Хурлын гишүүн Су.Батболд танилцуулав. 


Уг асуудалтай холбогдуулан Улсын Их Хурлын гишүүн Сү.Батболд, Р.Буд нар асуулт асууж, ажлын хэсгээс Зам тээвэр, аялал, жуулчлалын яамны дэд сайд  Ц.Шийлэгдамба, хэлтсийн дарга Ж.Сэрээтэр нар хариулж, нэмэлт тайлбар хэлэв. 

Хуулийн төслийн талаарх Аюулгүй байдал, гадаад бодлогын байнгын хорооны санал, дүгнэлтийг УИХ-ын гишүүн С.Оюун танилцуулав.

Байнгын хорооны санал, дүгнэлттэй холбогдуулан УИХ-ын гишүүн Э.Бат-Үүлийн асуусан асуултанд УИХ-ын гишүүн Р.Гончигдорж хариулж тайлбар хийв.

УИХ-ын дэд дарга Д.Лүндээжанцан Монгол Улсын Их Хурлын чуулганы хуралдааны дэг батлах тухай УИХ-ын тогтоолын “Олон улсын олон талт гэрээг соёрхон батлах асуудлыг хэлэлцэх” заалтыг уншиж танилцуулав.

Д.Лүндээжанцан: Эдгээр хуулиудыг хэлэлцэх нь зүйтэй гэсэн Байнгын хорооны саналыг дэмжье.

Зөвшөөрсөн

35

Татгалзсан

  7

Бүгд


42

83.3 хувиар санал дэмжигдлээ.

Ц.Нямдорж: Далайн хүний аюулгүй байдлыг хангах тухай 1974 оны конвенцид нэмэлт өөрчлөлт оруулсан 1988 оны Протокол, 1978 оны Протоколоор өөрчлөлт оруулсан Далайг хөлөг онгоцны бохирдлоос сэргийлэх тухай 1973 оны Олон улсын Конвенцид нэмэлт, өөрчлөлт оруулсан 1997 оны Протокол, “Даацын тэмдэглэгээний тухай” 1966 оны Олон улсын Конвенцид нэмэлт, өөрчлөлт оруулсан 1988 оны Протокол, “Далайн олон улсын байгууллагын тухай” 1948 оны конвенцид нэмэлт өөрчлөлт оруулсан 1991 оны протоколыг тус тус соёрхон батлах, Ачааг хилээр нэвтрүүлэхэд хийх хяналт шалгалтын нөхцөлийг уялдуулах тухай конвенци, Олон улсын тээврийг либеральчлах тухай олон талт хэлэлцэрийн зөвхөн Агаараар ачаа тээвэрлэх тухай нэмэлт өөрчлөлтөд Монгол улс тус тус нэгдэн орсныг соёрхон батлах тухай хуулийг баталъя.

Зөвшөөрсөн

32

Татгалзсан

  9

Бүгд


41

78.0 хувийн саналаар хууль батлагдлаа.                                                                         

Өглөөний нэгдсэн хуралдаан 11 цаг 50 минутанд завсарлав.

Оройн нэгдсэн хуралдаан 15 цаг 18 минутад эхэлж, ирвэл зохих 76 гишүүнээс 41 гишүүн ирж, 53.9 хувийн ирцтэй байв. Үүнд:


Чөлөөтэй: Т.Ганди, Н.Баяртсайхан, С.Баярцогт, Д.Арвин, Л.Гантөмөр, Л.Гүндалай, Д.Дондог, Д.Дэмбэрэл,  Д.Лүндээжанцан, Ц.Мөнх-Оргил, Ж.Наранцацралт, Т.Очирхүү, К.Саираан, Ч.Улаан, Ц.Цэнгэл, Ө.Энхтүвшин, Б.Эрдэнэбат

Өвчтэй: Ц.Батаа, Б.Батбаяр, Д.Бат-Эрдэнэ, Ж.Гүррагчаа, С.Ламбаа, Л.Одончимэд, Д.Одхүү, Ц.Сүхбаатар, Д.Туяа, Д.Тэрбишдагва

Тасалсан: Ч.Авдай, Р.Бадамдамдин, Т.Бадамжунай, Сү.Батболд, А.Мурат, Л.Пүрэвдорж, Р.Раш, Б.Цэрэнбалжир

Дөрөв.Монгол Улсын иргэний бүртгэл мэдээллийн өнөөгийн байдал, цаашдын зорилтын тухай Ерөнхий сайд М.Энхболдын мэдээлэл

Хэлэлцэж буй асуудалтай холбогдуулан Монгол Улсын Ерөнхий сайдын зөвлөх Б.Долгор, н.Батбаяр, Хууль зүй, дотоод хэргийн дэд сайд Ш.Сүхбаатар, төрийн нарийн бичгийн дарга Г.Баясгалан, Иргэний бүртгэл мэдээллийн улсын төвийн дарга А.Энхжав, дэд дарга Ж.Бат-Эрдэнэ, Нийслэлийн Засаг даргын дэргэдэх Иргэний бүртгэлийн албаны дарга Х.Батдэлэг нарын бүрэлдэхүүнтэй ажлын хэсэг байлцав.


Монгол Улсын Иргэний бүртгэл мэдээллийн өнөөгийн байдал, цаашдын зорилтын тухай Ерөнхий сайд М.Энхболд мэдээлэл хийв.

Улсын Их Хурал дахь Ардчилсан намын зөвлөлийн дүгнэлтийг УИХ-ын гишүүн З.Энхболд танилцуулав.

Мэдээлэлтэй холбогдуулан УИХ-ын гишүүн А.Бакей, Б.Мөнхтуяа, Д.Ганхуяг, Э.Бат-Үүл, С.Оюун, Б.Батбаатар, Л.Гансүх, Н.Батбаяр, Ц.Нямдорж  нарын асуусан асуултанд Ерөнхий сайд М.Энхболд, Хууль зүй, дотоод хэргийн сайд Д.Одбаяр, ажлын хэсгээс Б.Долгор, Г.Баясгалан,  А.Энхжав, Х.Батдэлэг нар хариулт өгөв.


Улсын Их Хурлын гишүүн Э.Бат-Үүл, С.Оюун, Ц.Нямдорж нар санал хэлэв.

10 цаг 25 минутад УИХ-ын гишүүн Б.Цэрэнбалжирын урилгаар Дархан-Уул аймгийн Дархан сумын 15 дугаар цэцэрлэгийн багш, ажилчдын төлөөлөгчид,  11.25-11.30 цагт  Улсын Их Хурлын гишүүн  Г.Адъяа, Д.Одхүү нарын урилгаар Орхон аймгийн Жаргалант сумын иргэдийн Хурлын Төлөөлөгчид, Засаг даргын Тамгын газрын албан хаагчид,10 жилийн сургуулийн  багш нар, Өвөрхангай аймгийн Арвайхээр сумын “Дэлгэрэх хүнс” ХК-ийн ажилчид, 16.05-16.12 цагт  Цагдаагийн академийн 1 дүгээр дамжааны 26 сонсогч, Баянхонгор аймгийн Бууцагаан сумаас Улаанбаатар хотод суралцаж байгаа оюутан залуучууд УИХ-ын чуулганы нэгдсэн хуралдааны үйл ажиллагаатай танилцав. 

Хуралдаан 17 цаг 30 минутад өндөрлөв.


Соронзон хальснаас хянаж буулгасан:


Тэмдэглэлтэй танилцсан:


ТАМГЫН ГАЗРЫН ЕРӨНХИЙ 


НАРИЙН БИЧГИЙН ДАРГА Н.ЛУВСАНЖАВ


Тэмдэглэл хөтөлсөн:


ХУРАЛДААНЫ НАРИЙН 


БИЧГИЙН ДАРГА Д.ЭНЭБИШ

УЛСЫН ИХ ХУРЛЫН 2007 ОНЫ ХАВРЫН ЭЭЛЖИТ ЧУУЛГАНЫ

2007 ОНЫ 05 ДУГААР САРЫН 04-НИЙ ӨДӨР (БААСАН ГАРАГ)-ИЙН НЭГДСЭН ХУРАЛДААНЫ ДЭЛГЭРЭНГҮЙ  ТЭМДЭГЛЭЛ
Хуралдаан 10 цаг 30 минутад эхлэв.


Ц.Нямдорж: - Б.Цэрэнбалжир гишүүний урилгаар Дархан-Уул аймгийн Дархан сумын 15 дугаар цэцэрлэгийн багш, ажилчдын төлөөлөгчид чуулганы ажиллагаатай танилцаж байна. Та бүхэнд аз жаргал, эрүүл энх, сайн сайхан бүхнийг хүсэн ерөөе. Ард түмний хүүхдийг сурган хүмүүжүүлэх үйлсэд амжилт гаргахыг хүсч байна. Гишүүдийнхээ өмнөөс баяр хүргэе. 


Дараахь асуудлыг хэлэлцэхээр төлөвлөж байна. Прокурорын зэрэг дэвийн нэмэгдлийн хэмжээг шинэчлэн тогтоох тогтоолын төсөл. Сууц өмчлөгчийн холбооны эрх зүйн байдал, нийтийн зориулалттай орон сууцны байшингийн дунд өмчлөлийн эд хөрөнгийн тухай хуульд нэмэлт, өөрчлөлт оруулах тухай, Иргэний хуульд өөрчлөлт оруулах тухай хуулийн төсөл хэлэлцэх эсэх. Далайн хэд хэдэн конвенцид нэгдэн орох хуулийн төслийг батлах тухай асуудал байна. 15:00 цагаас иргэний бүртгэл мэдээллийн өнөөгийн байдал, цаашдын зорилтын тухай Ерөнхий сайдын мэдээлэл гэсэн ийм асуудлууд байна. Хэлэлцэх асуудалтай холбогдуулж саналтай гишүүн байгаа юу? за байхгүй байна. Үүгээр тогтоё. 

Нэг. Прокурорын зэрэг дэвийн нэмэгдлийн хэмжээг шинэчлэн

тогтоох тухай УИХ-ын тогтоолын төсөл
(анхны хэлэлцүүлэг)


Ц.Нямдорж: - Эхний асуудал хэлэлцье. Прокурорын зэрэг дэвийн нэмэгдлийн хэмжээг тогтоох тухай тогтоолын төслөөр Байнгын хорооны дүгнэлт гарсан байна. Ц.Жаргал гишүүн танилцуулна. Хууль зүйн байнгын хорооны дүгнэлт. 


Ц.Жаргал: - УИХ-ын дарга, эрхэм гишүүд ээ, 


Прокурорын зэрэг дэвийн нэмэгдлийн хэмжээг шинэчлэн тогтоох тухай УИХ-ын тогтоолын төслийг хэлэлцэх эсэх асуудлыг УИХ-ын чуулганы 2007 оны 4 дүгээр сарын 26-ны өдрийн нэгдсэн хуралдаанаар хэлэлцэж хууль зүйн байнгын хороонд шилжүүлсэн билээ. Байнгын хорооны 2007 оны 05 дугаар сарын 01-ний өдрийн хуралдаанаар тогтоолын төслийг анхны хэлэлцүүлгийг явуулав. 


УИХ-ын гишүүдээс УИХ-ын тогтоолын төсөлтэй холбогдуулан зарчмын зөрүүтэй санал гараагүй бөгөөд Прокурорын зэрэг дэвийн нэмэгдлийн хэмжээг тогтоох тухай УИХ-ын тогтоолыг 2007 оны 07 дугаар сарын 01-ний өдрөөс дагаж мөрдөх саналыг Байнгын хорооны хуралдаанд оролцсон гишүүдийн олонхи дэмжлээ. 


Прокурорын зэрэг дэвийн нэмэгдлийн хэмжээг шинэчлэн тогтоох тухай УИХ-ын тогтоолын төслийг анхны хэлэлцүүлгээр батлах боломжтой гэсэн горимын саналыг Байнгын хороо дэмжсэн болно. Байнгын хорооноос гаргасан санал дүгнэлтийг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа. 


Ц.Нямдорж: - Ц.Жаргал гишүүнд баярлалаа. Байнгын хорооны дүгнэлтээс асуулттай гишүүн байна уу? Алга байна. Байна аа? За Р.Амаржаргал гишүүн. 


Р.Амаржаргал: - Би зүгээр энэ тодруулах чанартай юм даа. Байнгын хороо ч харъяална биз. Манай прокурорын нөхдүүд ч хариулна биз. Энэ прокурорын байгууллагад ажиллаж байгаа хүний ер нь дундаж сарын нэрлэсэн орлого нь хэдэн төгрөг байна вэ? одоо гэсэн нэг ийм зүйл асуух гэсэн юм. Цалин чинь бол зэрэг дэвийн нэмэгдэл дээрээ л явж байгаа зүйл шүү дээ. Тэгэхээр энэ дээр бол ер нь энэнийгээ нэмээд үзэхээр ингээд нэрлэсэн орлого нь яг бодитойгоор хэд байдаг юм гэсэн нэг ийм тоо хэлж өгөөч. 


Ц.Нямдорж: - Мөнхбат орлогч, Ерөнхий прокурорын орлогч хариулъя. Индэрийн микрофон. 


Ч.Мөнхбат: - Асуулт, ахиад асуучихгүй юу. 


Ц.Нямдорж: - Хөөе хөөе. Прокурор хэдэн төгрөгийн цалин авдаг юм бэ гэж асуусан юм. Цалингийнх нь хэмжээг хэлээд өгчих. 


Ч.Мөнхбат: - Дээд талын хамгийн бага прокурор одоогийн байдлаар 176 мянган төгрөг авч байгаа. 


Ц.Нямдорж: - Хамгийн бага нь уу? 


Ч.Мөнхбат: - Тийм. 


Р.Амаржаргал: - Хамгийн их нь?


Ч.Мөнхбат: - Хамгийн их нь 237 мянга.


Ц.Нямдорж: - 170, 230. За. Болсон уу, Р.Амаржаргал гишүүн ээ? Ингээд Байнгын хорооны дүгнэлтээс асууж байна. Ажлын хэсгийн нөхдүүд энэ гишүүд асуулт асууж байхад анхааралтай сонсож сууж бай л даа. 


Р.Амаржаргал: - Дарга аа, санал хэлэх юм нь хэзээ байгаа билээ. 


Ц.Нямдорж: - Одоо болно. 


Р.Амаржаргал: - Одоо энэний дараа юу? 


Ц.Нямдорж: - Санал хураахын өмнө хэлчихэж болох байх аа. За Р.Амаржаргал гишүүнд микрофоноо өгье. 


Р.Амаржаргал: - Би зүгээр энэнийг асуусан санаа маань юу юм бэ гэхээр зэрэг нэг иймэрхүү л зүйл асуух гээд байгаа юм л даа. Энэ ер нь хууль хяналтын байгууллага дотор энэ эдийн засгийн энэ урамшууллын механизм нь яаж үйлчилдэг юм бэ гэдэг нь их сонин санагдаад байгаа байхгүй юу. Тухайлбал одоо шүүхийн өмнө очихоороо нэг талд нь прокурор байгаа, нөгөө талд нь өмгөөлөгч нар байж байгаа. Тийм үү. Энэ хүмүүсийн орлогын эх үүсвэр нь хоёр ондоо байдаг гэж би ойлгоод байгаа. Адвокат [лат. advocatus, өмгөөлөгч] –ийн хувьд бол одоо жишээ нь өмгөөлөгчийн хувьд бол тэр өмгөөлөгчийн хөлс, за тэгээд тэр ажиллаж хүнийхээ тоо, одоо тэр яригдаж байгаа юмных нь хэмжээнээс хамаараад нэг авдаг юм нь нэг ондоо байдаг байх. Прокурорын хүмүүсийн хувьд бол орлого нь үндсэндээ тогтмол, тэгээд энэ зэрэг дэвийн нэмэгдэл гэсэн ийм л юм гарч ирээд байгаа шүү дээ. Тэгээд энэ хоёрын хоорондын зөрүү бол нэлээн байдаг юм шиг надад ойлгогдоод байгаа юм. Прокурор хүн өмгөөлөгч хүний хоорондын орлогын зөрүү. Тэгээд энэ зөрүү байгаа тохиолдолд, тэгээд энэ зөрүү нь цаашдаа бол нэмэгдэх хандлагатай юм шиг байгаа юм л даа. Энэ тохиолдолд ер нь прокурорын байгууллагад ажиллах чадалтай прокурорууд ажил төрлөө цааш нь аваад явах тийм эдийн засгийн механизм, эдийн засгийн сонирхол ер нь байгаа юм уу, үгүй юм уу гэдэг асуудал гарцаагүй л тавигдах ёстой болоод байх шиг байгаа юм. 


Дараагийн нэг асуудал бол энэ бид нар прокурорын байгууллагын бие даасан байдлыг хангана, хараат бус байдлыг хангана гээд энэ танилцуулга дээрээ хүртэл бичсэн байгаа юм л даа. Тэгээд яг прокурорын үйл ажиллагаа явуулж байгаа, прокурорын ажил хийж байгаа хүмүүсийнхээ эдийн засгийн энэ бие даасан байдлыг хангаж чадахгүй, ядаж одоо адвокатуудын хэмжээнд, өмгөөлөгч нарын хэмжээнд энэ асуудлыг аваачиж тавьж чадахгүй бол энэ ажил ер нь цаашдаа аль зэрэг үр дүнтэй явах юм бэ? Бид нарын байж байгаа механизм бол нэг цалин УИХ-аас тогтоож өгдөг. Жилд нэг удаа нэмэхээр нь нэмж өгдөг нэг жаахан. Тэгээд нэг зэрэг дэвийн нэмэгдэл гээд ийм жаахан нэг нэмэгдэл байдаг. Өөр юм ер нь байхгүй юм шиг харагдаад байгаа юм. Тэгэхээр энэнийг шийддэг механизм баймаар юм шиг байгаа юм. 


Бид нар Авлигатай тэмцэх газрын байгуулаад, даргад нь анх удаа хагас сая төгрөгийн цалин олгохоор болсон шүү дээ. Прокурорын байгууллагын ажилтан хүн энэнээс одоо бага ачаалал үүрч байгаа юм уу? Прокурорын байгууллагын ажилтан хүний үүрэг, роль нь тэрнээс бага юм уу? Үгүй байх тийм ээ. Үгүй байх. Тэгэхээр зүгээр цаашдаа энэ Байнгын хороон дээр ч гэсэн энэ асуудлыг нэлээн гүнзгий авч судлаад энэ Прокурорын байгууллагын ажилтнууд, энэ ер нь шүүх засаглалын байгууллагын ажилтнуудын энэ ажлынх нь эдийн засгийн урамшууллын механизмыг нэлээн боловсронгуй болгох чиглэлээр анхаарах ёстой байх аа. Прокурорын байгууллагын ажилтан хүн тэр Авлигатай тэмцэх газрын даргатай тэнцэх хэмжээний цалин яагаад авч болдоггүй юм. Хагас сая төгрөгийн цалинтай. Тэр хэмжээгээрээ нэмэгдэл нь байдаг. 


Адвокатууд бол үндсэндээ бол бараг хийснээрээ шахуу аваад байгаа шүү дээ. Тэр механизмыг ч гэсэн давхар давхар бодож энэ дээр өөрчлөлт оруулах хэрэгтэй юм болов уу гэсэн ийм бодолтой байна. Тэгээд энэ нэгэнт ороод ирсэн байгаа энэ тогтоолын төслийг дэмжье гэж хэлэх байна даа. 


Ц.Нямдорж: - За гишүүд саналаа хэллээ. Байнгын хорооноос энэ зэрэг дэвийн тогтоолыг анхны хэлэлцүүлгээр нь баталъя гэсэн горимын санал гарсан байна. Дэмжье гэсэн санал хураалт явуулъя. 


Зөвшөөрсөн: 

35


Татгалзсан: 

11


Бүгд: 


46


76.1 хувиар санал дэмжигдлээ


46 орж, 35 зөвшөөрч, 11 татгалзсан байна. 76.1 хувийн саналаар горимын санал дэмжигдэж байна. 


Прокурорын зэрэг дэвийн нэмэгдлийн хэмжээг шинэчлэн тогтоох тухай УИХ-ын тогтоолын төслийг баталъя гэсэн санал хураалт явуулъя. 

Зөвшөөрсөн: 

35


Татгалзсан: 

10


Бүгд: 


45


77.8 хувиар санал дэмжигдлээ


45 орж, 35 зөвшөөрч, 10 татгалзсан байна. 77.8 хувийн саналаар энэнийг, батлагдаж байна. 


Би тогтоол уншиж өгөөд редакцийн саналыг нь батлуулчихъя. Тэгэх үү? Дахиад энэ цаас тарааж байна гэж гай шүү дээ. 


Монгол Улсын Их Хурлын тогтоол. 2007 оны 05 сарын 05. Улаанбаатар хот. Прокурорын зэрэг дэвийн нэмэгдлийн хэмжээг шинэчлэн тогтоох тухай. 


Прокурорын байгууллагын тухай хуулийн 34 дүгээр зүйлийн 34.3 дахь хэсэг, Төрийн албаны тухай хуулийн 28 дугаар зүйлийн 28.1 дэх хэсгийг үндэслэн Монгол Улсын Их Хурлаас тогтоох нь: 


1. Прокурорын зэрэг дэвийн нэмэгдлийн хэмжээг хавсралтаар баталсугай. 


2. Энэ тогтоол батлагдсантай холбогдуулан төрийн албан тушаалын зэрэг дэвийн нэмэгдэл олгох журам батлах тухай Монгол Улсын Их Хурлын 2001 оны 06 дугаар сарын 27-ны өдрийн 49 дүгээр тогтоолыг хүчингүй болсонд тооцсугай. 


Энэ тогтоолыг 2007 оны 07 сарын 01-ний өдрөөс эхлэн дагаж мөрдсүгэй гэсэн ийм тогтоол байна. Редакцийн санал байна уу? Прокурорын албан тушаалын зэрэг дэвийн нэмэгдэл олгох журам батлах тухай Монгол Улсын Их Хурлын 2001 оны 06 сарын 07-ны өдрийн 49 дүгээр тогтоолыг хүчингүй болсон тооцсугай гэж байгаа юм. Редакцийн санал байна уу? Байхгүй бол 07 сарын 01-ний өдрөөс мөрдөхөөр энэ тогтоолыг баталлаа. Редакци. Гарын үсэг зуруулаарай. 


Уг асуудлыг 10 цаг 40 минутад хэлэлцэж дуусав.

     
Хоёр. Сууц өмчлөгчдийн холбооны эрх зүйн байдал, нийтийн зориулалттай орон сууцны байшингийн дундын өмчлөлийн эд хөрөнгийн тухай хуульд өөрчлөлт оруулах тухай болон Иргэний хуульд өөрчлөлт оруулах тухай хуулийн төсөл (хэлэлцэх эсэх)


Ц.Нямдорж: -Дараачийн асуудлыг хэлэлцье гишүүд ээ. Сууц өмчлөгчдийн холбооны эрх зүйн байдал, нийтийн зориулалттай орон сууцны байшингийн дундын өмчлөлийн эд хөрөнгийн тухай хуульд өөрчлөлт оруулах тухай болон Иргэний хуульд өөрчлөлт оруулах тухай хуулийн төслийг хэлэлцье. Санаачлагчийн илтгэлийг Б.Цэрэнбалжир гишүүн тавина. Б.Цэрэнбалжир гишүүнийг индэрт урьж байна. Индэрийн микрофоныг жаахан чангалчихаарай. 


Б.Цэрэнбалжир: - УИХ-ын дарга, эрхэм гишүүд ээ, 


Нийтийн зориулалттай орон сууцны байшингийн ашиглалтыг сайжруулах, эрх зүйн зохицуулалтыг боловсронгуй болгох зорилгоор сууц өмчлөгчдийн хүсэлт, мэргэжлийн байгууллагуудын саналыг үндэслэн Сууц өмчлөгчдийн холбооны эрх байдал, нийтийн зориулалттай орон сууцны байшингийн дундын өмчлөлийн эд хөрөнгийн тухай хуульд өөрчлөлт оруулах тухай хуулийн төслийг боловсрууллаа. 2003 онд батлагдсан Сууц өмчлөгчдийн холбооны эрх зүйн байдал, нийтийн зориулалттай орон сууцны байшингийн дундын өмчлөлийн эд хөрөнгийн тухай хуулийн зарим заалт амьдралд нийцэхгүй байгаагаас орон сууцны байшингийн ашиглалтанд сөрөг нөлөө үзүүлж байна. 


Сууц өмчлөгчдийн холбооны хамгийн их хөрөнгө шаарддаг зардал нь байшингийн доод хонгил дахь инженерийн шугам сүлжээний хэвийн ажиллагааг хангахад дагадаг юм байна. Эдгээр зардлыг хуулиар сууц өмчлөгчдөд хариуцуулсан. Сантехникийн сэлбэг хэрэгслэлийн үнэ жил ирэх тутам нэмэгдэж байгаа нь уг зардлыг ихэсгэж, оршин суугчдад дарамт нэмэгдүүлж байна. Оршин суугчдын СӨХ-д төлдөг төлбөр нь олон жил болсон хуучин орон сууцнуудын доод хонгил дахь дулаан дамжуулах болон ус сувгийн инженерийн шугам сүлжээний засвар үйлчилгээнд хүрэлцдэггүй байдал нийтлэг байна. Үүнтэй холбогдон сууц өмчлөгчдийн хөрөнгийн чадавхиас хамаарч нэг талаас орон сууцны олон байшингууд доод хонгилууд байнгын устай байгаа нь барилгын эдэлгээний хугацааг богиносгож, оршин суугчдын аюулгүй байдалд ноцтой хор хөнөөлтэй, нурж эвдрэх аюулыг бий болгож байна. Нөгөө талаас мэргэжлийн байгууллагуудаас халаалтын шугам радиаторыг угааж цэвэрлэх гэх мэт дотор системд хийгдэх мэргэжлийн үйлчилгээний ажлууд хийгдэхгүй бэрхшээлүүд бий болж, шугам хоолойн ашиглалтын хугацааг богиносгож байна. 


Дээрх үндэслэлүүдээр Сууц өмчлөгчдийн холбооны эрх зүйн байдал, нийтийн зориулалттай орон сууцны байшингийн дундын өмчлөлийн эд хөрөнгийн тухай хуулийн 15 дугаар зүйлийн 15.1.1 дэх заалтаас орон сууцны байшингийн халаалт болон халуун хүйтэн усны шугам сүлжээний удирдах зангилааны анхны хаалт, цахилгаан оролтын самбар, холбооны шугамын давхарын холболтын хайрцаг хүртэлх шалны тэг бүхэл тэг тэг тэмдэгтээс дээшхи бохир усны шугам сүлжээнүүд гэснийг хасахтай холбогдсон өөрчлөлт оруулсан хуулийн төслийг боловсрууллаа. 


Уг төсөлтэй холбогдуулан Иргэний хуулийн 147 дугаар зүйлийн 147.3 дахь хэсэгт зохих өөрчлөлт оруулах төслийг хамтад нь боловсруулсан болно. Төслийг боловсруулах явцад Улаанбаатар Дулааны сүлжээ хувьцаат компани, Улаанбаатар хотын Ус, сувгийн газраас санал авсан. 


Хуулийн төсөлтэй холбогдуулан Засгийн газраас зарчмын хувьд дэмжсэн бөгөөд Засгийн газраас өгсөн саналыг хавсаргалаа. 


Дээрх хуульд өөрчлөлт оруулах тухай хуулийн төслийг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа. 


Ц.Нямдорж: - Б.Цэрэнбалжир гишүүнд баярлалаа. Гишүүнээс асуулт асуух гишүүн байгаа юу? Нэрсээ өгье. Байхгүй юу? Ямар сонин юм. За асуулт дууслаа. 


Эдийн засгийн байнгын хорооны дүгнэлт гарсан. Ц.Дамиран гишүүн танилцуулна. Ц.Дамиран гишүүнийг индэрт урьж байна. 


Ц.Дамиран: - УИХ-ын дарга, эрхэм гишүүд ээ, 


УИХ-ын гишүүн Б.Цэрэнбалжирын санаачлан боловсруулж, УИХ-д 2006 оны 10 дугаар сарын 24-ний өдөр өргөн мэдүүлсэн Сууц өмчлөгчдийн холбооны эрх зүйн байдал, нийтийн зориулалттай орон сууцны байшингийн дундын өмчлөлийн эд хөрөнгийн тухай хуульд өөрчлөлт оруулах тухай хуулийн төслийг хэлэлцэх эсэх асуудлыг Эдийн засгийн байнгын хороо 2007 оны 5 дугаар сарын 1-ний өдрийн хуралдаанаар хэлэлцээд дараахь дүгнэлтийг гаргалаа. 


Хууль санаачлагч хувьчлагдсан эд хөрөнгөөс иргэдийн хувьд зардал ихтэй, засвар үйлчилгээ хийхэд хүндрэлтэй хэсгийг төрийн болон орон нутгийн өмчлөлд авах нь зохистой гэж үзэн орон сууцны байшингийн халаалт болон халуун хүйтэн усны шугам сүлжээний удирдах зангилааны анхны хаалт, цахилгаан оролтын самбар, холбооны шугам давхарын холболтын хайрцаг хүртэлх, шалны тэг тэмдэгтээс дээшхи бохир усны шугам сүлжээг орон нутгийн өмчид шилжүүлэхээр хуулийн төсөл боловсруулсныг хувьчлагдсан болон шинээр баригдаж байгаа орон сууц эзэмшигчдийн хувьд төрөөс үзүүлэх үйлчилгээ, хөнгөлөлт нь ижил байх, өмчлөлийн асуудлыг нь нэг ижил зарчмаар шийдвэрлэх нь зүйтэй гэсэн үндэслэлээр байнгын хорооны хуралдаанд оролцсон гишүүдийн олонхи нь хуулийн төслийг хэлэлцэх асуудлыг дэмжээгүй. 


Мөн өнөөгийн орон сууцны контор болон Сууц өмчлөгчдийн холбооны эрхлэх үйл ажиллагаа, ажлын уялдаа муутай байгаа зэргээс энэ харилцааг зохицуулах эрх зүйн орчинг боловсронгуй болгох шаардлагатай байгааг гишүүд тэмдэглэн хэлж байсан. 


Эрхэм гишүүд ээ, Сууц өмчлөгчдийн холбооны эрх зүйн байдал, нийтийн зориулалттай орон сууцны байшингийн дундын өмчлөлийн эд хөрөнгийн тухай хуульд өөрчлөлт оруулах тухай хуулийн төсөл хэлэлцэх эсэх асуудлаа Эдийн засгийн байнгын хорооноос гаргасан санал, дүгнэлтийг хэлэлцэн шийдвэрлэж өгөхийг та бүхнээс хүсье. 


Анхаарал тавьсанд баярлалаа. 


Ц.Нямдорж: - Ц.Дамиран гишүүнд баярлалаа. Асуух гишүүн байна уу? Байнгын хорооны дүгнэлтээс. Б.Эрдэнэсүрэн, Г.Адъяа гишүүн. Б.Эрдэнэсүрэн гишүүн асууя. С.Оюун гишүүн, Р.Раш гишүүн орж ирж байна. За Р.Раш гишүүнээр тасалъя. 


Б.Эрдэнэсүрэн: - Байнгын хороо бол хэлэлцэх шаардлагагүй гэж үзэж байгаа юм байна л даа. Зүгээр энэ хууль өргөн барьсан хүний тайлбар, танилцуулга материалаас үзэхэд асуудал байгаа нь харагдаж байна л даа. Тэгэхээр одоо цаашдаа яаж шийдье гэж байгаа юм бэ? Энд заасан зөрчилтэй асуудал байна шүү дээ. Тэр Сууц өмчлөгчдийн холбооны эрх зүйн байдлын тухай хуулийн 19.1.2-т байгаа тэр мэргэжлийн байгууллагууд энэ ус, цахилгаан эрчим хүчийг хэрэглэгч хүртэл хариуцана гэсэн заалттайгаа энэ заалт зөрчилдөж байна гэж үзэж байгааг Байнгын хороо нэгдүгээрт юу гэж үзэж байгаа вэ? 


Хоёрдугаарт, тэр хүн одоо байранд амьдарч байгаа болохоор тэр дулааны шугам сүлжээний яг байшин доторхи дулааны шугам, цахилгаан шугам, бохирын шугамуудыг тэр байшинтайгаа хамт. Тэгэхээр нөгөө мөнгийг нь болохоор дулааны байгууллага, цахилгаан эрчим хүчний байгууллага, ус, сувгийн байгууллагууд нь нэгтгээд хэрэглэгч нь төлчихөж байгаа шүү дээ. Тэгэхээр одоо ийм асуудал гарч ирнэ шүү дээ. Би энэ байшинд амьдраад, миний манай дундын өмчлөлийн труба, цахилгааны шугамыг ашигласан, дулааны шугамыг ашигласан, бохирын хоолойг тэр тэг тэг түвшингээс дээшхийг нь ашигласан учраас дулааны байгууллагаас мөнгө нэхэж авах нь дээ. Ийм маягаар зохицуулах гэж байгаа юм уу? яах гэж байгаа юм. Хэрэв тэгэж л зохицуулахгүй бол тэрийгээ засч чадахгүй маш хүнд байдалд орно шүү дээ. Эдийн засгийн байнгын хороо энэ хоёр асуудлыг яаж шийдээд энэ хэлэлцэхгүй гэдэг дүгнэлт гаргаж байгаа юм бэ? 


Ц.Нямдорж: - За хэн хариулах вэ? Ц.Дамиран гишүүн. Байнгын хорооны дарга нь хариулах юм уу? Байнгын хорооны дарга нараа хэлэлцүүлж оруулж байгаа асуудлыг нь Байнгын хороог төлөөлж тайлбар хийх үүрэгтэй хүмүүс та нар шүү. За хариул. Ажлаа өөр дээрээ ав л гэж байгаа. Ажлаа хариуцаж сур л гэж байгаа юм. Ц.Дамиран гишүүн хариулъя. 


Ц.Дамиран: - За баярлалаа. Тэгэхээр одоогийн мөрдөж байгаа хуулиар бол цэвэр бохир ус болон, юу… цэвэр, бохир усны шугамын тэгээс дээш, подваль хэсэг нь төрийн өмчдөө орно шүү дээ. Орон нутгийн болон төрийн өмчдөө байгаа. Яг шалны тэг түвшингээс, нэгдүгээр давхарын айлаас дээшхи шугам сүлжээ нь орон сууцныхаа эзэмшилд байгаа юм, нэгдүгээрт. Хоёрдугаарт, хэрэглэгч гэдэг ойлголтоор бол орон сууцны хувьд тухайн байшингийн анхны хаалт хүртэл гэж тооцож байгаа юм. Айл болгонтой биш. Яагаад гэхээр дулааны шугам сүлжээ, ус сувгийн газар чинь айл болгон дээр тооцоо хийдэггүй. Сууц өмчлөгчдийн холбоо нь дамжуулаад Орон сууцны конторт дамжаад тооцоо хийдэг байхгүй юу, нэгдүгээрт. 


Хоёрдугаарт, Эдийн засгийн байнгын хороон дээр бид нар хэрвээ орон сууцны байшингуудын тэгээс дээшхи цэвэр, бохир усны шугам, халаалтын радиатор шугам сүлжээг төрийн өмчид авбал жилд хэдий хэмжээний ачаалал төсвийн нуруун дээр ирэх юм бэ? Энэний тооцоо хийсэн үү гэж асуусан. Энэ дээр тодорхой тооцоо байхгүй байгаа, нэгдүгээрт. Хоёрдугаарт, нэг айлын ванны өрөөний ард цэвэр бохир усны шугам гэмтлээ гэж бодъё л доо. Гэтэл наагуур нь аягүй гоё плитагаар наачихсан, үнэтэй материалаар наачихсан байгаа шүү дээ. Тэгэхээр тэр ханыг нь заавал эвдэж таарна. Тэгэхээр зэрэг төрийн өмч цаана нь байгаа юм чинь тэр хувийн байшингийн цаад талд. Тэгээд эвдсэний төлөө эргээд төрөөс мөнгө нэхэхээр байгаа байхгүй юу. Энэнийг нь яаж шийдэх юм бэ гэхээр хариулж чадахгүй байгаа юм наадуул чинь. 


Ер нь тэгээд бид нар нэгэнт хүнд юм аа өгчихөөд, хувьчилчихаад хувь хүнд. Эргээд төрдөө авъя гэдэг чинь хэр зэрэг тохиромжтой байгаа юм бэ? Ийм л юм байгаа юм. 


Б.Эрдэнэсүрэн: - Хоёрдугаарт асуудал. Хамгийн гол нь одоо тэр төлбөр нэхнэ шүү дээ одоо. Хэрэв одоо Сууц өмчлөгчдийн холбооны өмчлөл гэж үзэж байгаа юм бол миний шугам ашигласан, миний бохирын шугамаар гүйж, бүтээгдэхүүнээ борлуулж байна шүү дээ. 


Ц.Нямдорж: - Хариулъя. 


Ц.Дамиран: - Цэвэр бохир ус болон халаалтын хөлсийг бол тухайн хангагч байгууллага анхны хаалт хүртэлх зардлаа тооцоод л нэхэж байгаа. Тэрнээс дотогшоо зардал нь бол өртөгт орохгүй байгаа юм. Хэрвээ одоо энэнийг авна гэдэг юм бол өртөг өснө. Өртөг өсөхөөр ямар хэмжээгээр өсөх юм бэ гэхээр зэрэг яг эдийн засгийн тооцоо байхгүй байгаа юм л даа. Ингээд байна шүү дээ. Хэрэглэгч гэдгээ бол бид нар орон сууцны байшингийн хувьд нь авч үзээд байгаа юм. Авч үзэж хийсэн юм. Айл болгон руу оруулаад анхны ванны өрөөний юм уу, гал тогооны өрөөний цорго хүртэл нь эцсийн юуг хүргэнэ гэж үзэх юм бол тэр хувийн өмчийн татвар явж байгаа, бүх юм нь төрийн өмч болчихоод. Тэрийг засварлах үед гарах бүх хохирол нь төр дээр ирчихгээд байгаа байхгүй юу. Ийм учиртай юм. 


Ц.Нямдорж: - Г.Адъяа гишүүн асууя. 


Г.Адъяа: - Тэгэхээр энэ хуулийн төсөл санаачилсан ерөнхий цаад зорилгыг бол би зөв гэж үзэж байгаа юм л даа. Өнөөдөр нийтийн эзэмшлийн орон сууц буюу одоо хувьчлагдсан энэ орон сууц дээр энэ СӨХ-ын эрх зүйн байдлын асуудлыг тодруулах. Төрийн болон орон нутгийн байгууллагуудтай, энэ дулаан, ус нийлүүлэгч байгууллагуудтай харилцах харилцааг нь тодорхой болгох ийм асуудал бол үнэхээр тулгамдаж байгаа асуудал л даа. Тийм учраас би нэгдүгээрт энэ Засгийн газраас энэ чиглэлийн асуудлаар үзсэн хүн байхгүй байх шиг байна. Зүгээр Байнгын хороон дээр бол Засгийн газрын холбогдох хүмүүсийг байлгасан байх. Засгийн газраас энэ чиглэлээр хууль санаачилж оруулна гээд нэлээн олон жил болж байгаа. Энэ хуульд нэмэлт, өөрчлөлт оруулна гээд. Өөрөөр хэлбэл сууц өмчлөгчдийн эрх зүйн байдлын тухай нийтийн зориулалттай орон сууцны тухай энэ хуульд өөрчлөлт оруулна гээд нэлээд яригдсан л даа. Тэгэхээр энэ асуудал юу болж байгаа юм бэ? Байнгын хороо энэнийг одоо юу гэж үзсэн юм бэ? Энэ хууль санаачлагчдын төсөлд саналтай. Энэ нь Засгийн газраас оруулах төслийг уялдуулах, хамтруулах ийм чиглэлийн асуудал бас яригдсан уу, үгүй юу гэдгийг нэгдүгээрт асуумаар байна. 


Хоёрдугаарт нь, үнэхээр цаашдаа бол энэ дундын өмчлөлийн тэр орон сууцанд байгаа дулаан, цэвэр усны шугам, инженерийн шугам, сүлжээтэй холбогдсон, тэр засварын ажил бол ер нь ойрын жилүүдэд хүндрэхээр юм шиг байгаа юм. Аль ч хотод ялгаагүй. Эрдэнэт байна, Дархан байна, Улаанбаатар хот байна. Төвлөрсөн том аймгийн төвүүд байна. Тэгэхээр энэ хуульд оруулах нэмэлт, өөрчлөлтийг нэлээн сайн боловсронгуй болгож оруулах ийм асуудал байгаа. 


Тэгэхээр Ц.Дамиран гуайгаас би нэг асуулт асуумаар байна. Энэ хувьчлагдсан болон шинээр баригдаж байгаа орон сууц эзэмшигчдийн хувьд төрөөс үзүүлэх үйлчилгээ, хөнгөлөлтийг нэг мөр болгоё гэсэн нэг ийм санал яваад байгаа юм л даа. Нэг мөр байх ёстой гэдэг. Нэг мөр шийдэх ёстой гэж. Энэ одоо ямар үндэслэлээр байнгын хороо дүгнэлт хийсэн юм бэ гэж. Хоёр асуулт байна. 


Ц.Нямдорж: - Д.Ганхуяг дарга хариулъя. 


Д.Ганхуяг: - За баярлалаа. Байнгын хороо олонхиороо шийдвэр гаргасан. Тэгээд Г.Адъяа гишүүний асуултанд хариулъя. Энэ хуулийг нөгөө УИХ-ын гишүүн өргөн барьсан учраас хууль хэлэлцэж байх үед Засгийн газраас хүн байгаагүй. Тэгээд уг нь бол эрх зүйн шинэчлэлийн төлөвлөлтөнд энэ чиглэлд хуулийг боловсронгуй болгох ийм төлөвлөлт байдаг юм билээ. Тэгээд таны ярьсан Засгийн газартай хамтарч ажиллах гэсэн чиглэлд бол ярьсан зүйл байхгүй. Тэгэхдээ ер нь энэ байнгын хорооны дүгнэлтэнд ч байгаа. Орон сууцны контор болоод СӨХ-ны үйл ажиллагаа жаахан уялдаа муутай, давхацсан, үр дүн муутай байх юм. Тийм учраас энэ харилцааг ер нь цаашид боловсронгуй болгох шаардлагатай юм аа гэсэн ийм л зүйлүүд яригдсан гэж ингэж хэлэх байна. 


Хоёрт нь, засварын зардал бас ер нь бол одоо зарим гишүүн бас санал хэлж байсан. Тэгээд энэ асуудалтай холбоотой нэлээд хэдэн гишүүн санал хэлсэн учраас бүгдийг нь энэ дүгнэлт гээд энд тусгах боломжгүйг бас та ойлгох байх. Одоо бол засварын зардлын тухайд бол эхний худаг хүртэл жишээлбэл дулааны шугам сүлжээний компани хариуцаж байвал тэр тэндээсээ зардлаа хариуцдаг. Тэрнээс дотогшхийг нь жишээлбэл СӨХ, орон сууцны контор хариуцаж байвал тэндээсээ хариуцдаг ийм л хуулийн заалттай байгаа юм билээ. Зүгээр орон сууцны тухай хуульд бол бид бүхэн мэдэж байгаа. Байнга л одоо тойргийн орон сууц дээр гардаг. Хувьчлагдсан орон сууцыг одоо нэг удаагийн засварын зардлыг төрөөс гаргана гээд ийм байдаг. Тэрэндээ хамрах эсэх нь мэдэгдэхгүй. Энэ бол инженерын байгууламж учраас шууд орон сууцтайгаа холбогдох эсэх нь мэдэхгүй байна. Ер нь бол энэ СӨХ, орон сууцны конторын ажлыг нэгтгэх юм уу, харилцан уялдаатай болгох, өөрөөр хэлбэл тогтолцоог нь оновчтой болгоод, эрх зүйн орчинг нь маш боловсронгуй болгох ийм шаардлага байгаа гэдэг нь гарцаагүй байгаа гэж хэлэх байна. 


Ц.Нямдорж: - С.Оюун гишүүн асууя. 


С.Оюун: - За баярлалаа. Б.Цэрэнбалжир гишүүний санаачилсан хуулийг бид уг нь зөв төсөл гэж уг нь бодоод байна л даа. Тэгээд Эдийн засгийн байнгын хорооноос яагаад энэнийг дэмжих боломжгүй вэ гэдэг үндэслэлээ нэг ийм зүйлээр хэлсэн байна. Нэг л үндэслэл дүгнэлт дээр гарсан байна л даа. Хувьчлагдсан болон шинээр баригдаж байгаа орон сууц эзэмшигчдийн хувьд төрөөс үзүүлэх үйлчилгээ, хөнгөлөлт нь ижил байх, өмчлөлийн асуудлыг нь нэг ижил зарчмаар шийдвэрлэх нь зүйтэй гэсэн ийм үндэслэлээр дэмжээгүй гэж байна л даа. Тэгэхээр мэдээж шинээр баригдаж байгаа барилгууд, тэгээд 1990 оноос өмнө социализмын үед баригдсан барилгууд гээд дунд нь ялгаж болмоор байгаа юм л даа. Тэрнийг заавал одоо тийм ийм гэж тайлбарлахгүйгээр ойлгож байгаа байх. Бүх юм улсынх байсан. Социализмын үед баригдаад. Одоо энэ чинь олон жил болоод нэлээн их асуудалтай тулгах гээд байгаа энэ байрнуудыг 1990 оноос өмнө баригдсан барилгуудад энэ нийтийн орон сууцнуудад зориулж энэ Б.Цэрэнбалжир гуайн санаачилж байгаа энэ саналыг нь хүчинтэйгээр оруулж өгөөд. Энэ 1990 оноос хойш баригдсан энэ хувийн шинээр баригдаж байгаа барилгуудад тусад нь ийм заалт оруулж болно. Болохгүй юм байхгүй гэж би бодоод байна л даа. Энэ зүйл, ийм шийдэл юм уу, ийм хувилбар яригдсан уу Байнгын хороон дээр? Ийм хувилбар яригдах боломж байна уу? 


Ц.Нямдорж: - Д.Ганхуяг дарга хариулъя. 


Д.Ганхуяг: -С.Оюун гишүүний асуултанд хариулъя. Энэ асуудалд Байнгын хороо гишүүд санал гаргаад л олонхиороо шийддэг тийм ээ. Энэнийг бол бид байнга санаж байх ёстой байх. Тэгээд энэ дээр бол шинэ хуучин орон сууцны…, орон сууцны конторын эрхэлдэг ажил, СӨХ-ны эрхэлдэг ажлын тухайд яригдсан. Тэгэхдээ шинэ орон сууцнууд бол жишээлбэл өнөөдөр СӨХ орон сууцаа нэгтгээд энэ саяны худаг, энэ доод талынхаа юмыг бүгдийг нь орон сууцанд орж байгаа хүмүүсээсээ гаргаад ингээд явж байна. Өөрөөр хэлбэл хувьчлагдсан орон сууцанд амьдарч байгаа улсууд ч гэсэн ийшээ шилжиж орж байна. Зарим нь энэ арван хэдэн жил өдөр шөнөгүй зүтгэж олсон мөнгөөрөө ч өөрөөр хэлбэл орон сууцтай болоод ингээд бүх юм аа өөрсдөө хариуцаад явж байна. Тийм учраас ер нь орон сууцтай холбоотой асуудлыг эрх зүйн орчных нь хувьд шинэ хуучин ялгахад хэцүү юм. Цаана нь орон сууцгүй улсууд, жишээлбэл Улаанбаатар хотод гэр хорооллын бараг 50 хувь нь байгаа шүү дээ. Тэр улсуудын орон сууцны асуудал ярихаар орон сууцаа хувьчлаад өгсөн. Тэгээд тодорхой орон сууцтайгаа холбоотой шууд зардлаа бусад шинэ орон сууцтайгаа холбоотой адилханаар хариуцах нь зүйтэй юм. Гэхдээ эрх зүйн орчныг нь нэг мөр боловсронгуй болгох шаардлагатай гэж яригдсан. Ингэж л хариулах байна даа. 

  
Ц.Нямдорж: - Р.Раш гишүүн асууя. 

 
Р.Раш: - Би өөрөө энэ хорооны гишүүн хүн. Тэгэхдээ илтгэлтэй холбогдуулаад Засгийн газрыг уг асуудлыг хуулийн төслийг дэмжиж байгаа гэж дуулсан. Тийм учраас Су.Батболд сайдаас нэг асуулт байна. Өнөөдөр зүгээр нийтийн орон сууцны сантехникийн асуудал бол үнэхээр СӨХ хийж ихэнхи тохиолдолд чадахгүй байх шиг байгаа юм. Тэр хүндрэлийг. Үнэхээр хүнд байгаа. Тийм учраас Б.Цэрэнбалжир гишүүний оруулж ирж байгаа энэ хуулийн төслийг би дэмжиж байгаа юм. Шийдэх шаардлагатай. Энэ нийгмийн томхон асуудлын нэг мөн гэж үзэж байгаа юм. 


Тэгээд энэ талаар зүгээр яахав Байнгын хороо ингээд хуралдаад, тэр Байнгын хорооны хурал дээр бол Засгийн газраас төлөөлөл байгаагүй л дээ. Засгийн газар  оруулаад ирж болох уу? үгүй юу? 

      /10.30-11.00 Ц.Алтан-Од/


Д.Ганхуяг: Засгийн газраас л асуугаад байна. Раш гишүүн бол Эдийн засгийн байнгын хороон дээр байсан учраас уг асуудлыг мэдэж байгаа.


Р.Раш: Би Батболдоос асууж байгаа юм.


Су.Батболд:  Сууц өмчлөгчдийн холбооны эрх зүйн байдлын тухай хууль, нийтийн зориулалттай орон сууцны байшингийн дундын өмчлөл, эд хөрөнгийн тухай хуульд өөрчлөлт оруулах тухай хуулийн төслийг Засгийн газар хэлэлцээд,  Цэрэнбалжир гишүүнд зарчмын хувьд дэмжиж байна, гэхдээ энэ дээр Засгийн газартай хамтарч, Орон сууцны тухай хуульд нэмэлт өөрчлөлт оруулах тухай хуулийн төсөл болон Сууц өмчлөгчдийн холбооны эрх зүйн байдал, нийтийн зориулалттай  орон сууцны байшингийн дундын өмчлөл, эд хөрөнгийн тухай хуульд өөрчлөлт оруулах тухай хуультай хамтатгаж хэлэлцээч гэсэн санал оруулсан юм. 


Одоо Барилга, хот байгуулалтын яаман дээр Сууц өмчлөгчдийн холбоотой хамтарсан ажлын хэсэг ажиллаад байж байгаа. Энэ хуулийн төсөл хэрвээ буцчихвал Цэрэнбалжир гишүүн тэр ажлын хэсэгтэй хамтраад бусад асуудлаа жигдлээд буцааж оруулж ирэх бүрэн боломжтой гэж хэлэх байна.


Ц.Нямдорж: Ингээд гишүүд Байнгын хорооны дүгнэлтээс гишүүд асууж дууслаа. Санал хэлэх гишүүн байна уу?  Цэрэнбалжир гишүүн

Б.Цэрэнбалжир: Баярлалаа.  Байнгын хороон дээр яригдсан асуудал бол үүнийг дэмжихгүй гэсэн асуудал бол төрийн нуруун дээр  ачаа ирэх нь ээ, тооцоо байна уу гэсэн нэг нь ийм юм байсан. 


Хоёр дахь нь хувьчлаад өгсөн өмчөө одоо буцааж авах гээд байна гэсэн ийм л хоёр юм яригдсан шүү дээ. Тэгэхээр орон сууцыг  иргэдэд хувьчлахдаа  бид ус дулаан, бүх энэ үйлчилгээнд нэг л төлбөр төлдөг байсан, тэр төлбөр хэвээрээ үлдсэн. Энэ доод хэсгийнх нь энэ хэрвээ маш их ачаалал болох юм бол энэ ачаалал, дарамтыг хамт хувьчилсан гэж ингэж ойлгогдохоор байгаа юм. 


Өмч гэхээсээ илүү  орон сууц бол өмч мөн. Дээвэр, лифть яг дундын өмч  мөн. Энэ ус дулаан, цахилгаан холбоо бол  гаднаас авч байгаа үйлчилгээ. Бид нар үйлчилгээнд нэг төлбөр төлөх ёстой. Үйлчилгээг тэр төлбөрөөр  бүрэн гүйцэд хариуцах ёстой.  Гэтэл ингээд айлд ирж байгаа энэ ус, дулаан, сантехникийн шугам  сүлжээ нэг цогц юмыг  хоёр эзэнтэй болгочихоод байгаа юм.  Тэгтэл тэр сууц өмчлөгчийн эзэн энэ  хэсэг нь төлбөрийн чадвараасаа болоод  төлбөрчид гацаа үүсэхэд энэ үйлчилгээнд  бэрхшээл учирч байгаа юм.  


Одоо СӨХ-ны авч байгаа засвар үйлчилгээний хөлс талбайгаар нь  метр квадратаас нь  8О төгрөгөөр авч байгаа юм. З орцтой З6 айлын сууцыг бодоход  100 гаруй мянган төгрөг дунджаар авч байна.  120 мянгатын байшингууд шиг ийм олон жил болсон байшингуудыг харахад тэнд  5 давхарын дээд талын айлууд зун болохоор түмпэн сав тосоод сууж байдаг айлууд байж л байна. Тэр СӨХ-ны  мөнгө дээврийн засвар энэ бусад юмандаа хүрэлцэхгүй байна.


Гэтэл энэ сантехникийн засвар ихэнх засвар, ихэнх мөнгийг нь шаардаад байгаа юм. Тийм ч учраас тэр дээвэр байтугай, сантехниктээ хүрэлцэхгүй, байшингийнхаа ёроолоор ус тунаасан ийм байрууд байгаа учраас үүнийг одоо л шийдэхгүй бол хэзээ нэгэн цагт заавал шийдэх хэрэг гарна. Тэр хүртэл энэ байруудын ашиглалтын хугацаа нь  богиносож, оршин суугчдын аюулгүй байдалд нөлөөлөөд байгаа юм. Тийм учраас эсрэг саналтай байсан хүмүүс бол үүнийг дахиад сайн яриач ээ. Хэлэлцүүлгийг дэмжээд, хэлэлцүүлгийн явцад бүр сайн ярья гэж  гишүүдэд хүсэх байна. Баярлалаа.


Б.Эрдэнэсүрэн:  Баярлалаа.  Энэ ерөнхийдөө дараа нь хуульчлаад багцлаад хэлэлцсэн ч тэр,  дангаар нь хэлэлцсэн ч тэр Засгийн газар бол энэ ерөнхий байр суурийг зөвшөөрч байна гэж ингэж ойлгосон л доо, зарчмын хувьд дэмжиж байна гэдэг тэр дүгнэлтээс үндэслээд. Тэгээд би бас ийм юм  бодоод байгаа юм.  Энэ бол ерөөсөө нэг ашиггүй зүйлийг нь аваачаад, орон нутгийн өмч рүү шилжүүлж байгаа хэрэг биш, өмнөх хуулинд бас сайн ойлгогдохгүй, жаахан зөрчилтэй байсан, зөрчил арилгаж байгаа юм болов уу гэж миний хувьд ойлгогдоод байгаа юм. Энэ СӨХ-ны  эрх зүйн байдлын тухай хуулийн  19 дүгээр зүйл бол мэргэжлийн байгууллагын эрх үүрэг гэсэн хэсэг байгаа юм. Энэ эрх, үүргийн 19.1.2-т  бүр тодорхой заасан байгаа юм. Цэвэр, бохир ус, дулаан, цахилгаан, харилцаа холбооны  зэрэг үйлчилгээг хэрэглэгч хүртэл хариуцах гээд заачихсан байна шүү дээ. Тэгэхээр тэр хэрэглэгч хүртэлхийг заачихаад дунд нь ноль түвшинээс дээшихийг  орхичихоор зэрэг  энэ хуультайгаа  өмнөх тэр өөрчлөлт оруулах гэж байгаа заалт зөрчилдөөд байна.  Ийм учраас  үүнийг шийдэх нь зөв юм шиг надад бодогдоод байна. Би өөрийнхөө санал хэлэх гээд байна.


Нөгөө талаас цэвэр эдийн засгийн агуулга талаас нь аваад үзвэл, хэрвээ үүнийг шийдэхгүй юм бол тэр хүний бохирын шугамыг ашиглаж, цахилгааны шугамыг ашиглаж, холбооны шугамыг ашиглаж, цаад байгууллагууд бүтээгдэхүүнээ борлуулж байгаа.  Тийм учраас ямар нэгэн эдийн засгийн харилцаа заавал үүсэх учиртай. Магадгүй үүнийг хэвээр нь хүлээж хэлэлцэхгүй орхилоо гэж бодоход дараа нь дулааны байгууллагаас, шугам сүлжээ, ус сувгийн байгууллагаас СӨХ-д төлбөр төлөх ёстой.  Яагаад гэвэл тэдний өөрийнх нь  хувийн өмчлөлийн шугам сүлжээг ашиглаж бүтээгдэхүүнээ борлуулж байгаа юм чинь эдийн засгийн агуулгаар заавал төлөх ёстой шүү дээ. Тэгээд энэ хоёрын аль нэгийг нь шийдэх л байна л даа. Эсхүл хоёр давхар төлбөртэй. Өөрөөр хэлбэл үнээ үйлчилгээний байгууллагад нь төлчихөөд, тэр байгууллага нь СӨХ-д төлдөг энэ хэвээр нь үлдээх үү?  Ер нь улсын хэмжээнд хүмүүсийн ахуй амьдралтай  холбоотой  асуудал учраас тэр үйлчилгээний байгууллагуудад нь хариуцуулаад мэдээж тодорхой том зардал гараад ирэхэд нэмэгдэл зардлыг нь төсөв хийгээд, хүмүүсээсээ гаргуулаад л зохицуулах байх л даа. Тэгэхдээ үүнийг дангаараа хийж болохгүй, дундын өмчлөлийн эд хөрөнгө учраас мэргэжлийн байгууллагууд бүхэлд нь хариуцаж хийхгүй бол болдоггүй юм. Нэг айлын бохирын шугам юм уу, цахилгааны шугамд гэмтэл гарчихаад, бусаддаа нөлөөлөөд бүр орон сууцаараа ажиллахгүй болчихдог ийм бэрхшээл байгаа шүү дээ.  Ийм ч учраас би бас оновчтой асуудал орж ирсэн юм болов уу гэж ойлгоод дэмжиж байгаа юм. 


Ц.Нямдорж:  Наад оруулж ирж байгаа арга зүй чинь л болохгүй байгаа юм.


Г.Батхүү:  Би  Эдийн засгийн байнгын хороон дээр ч ярьсан, ийм л зүйл бодоод байгаа юм. Энэ байрыг хувьчлах үед  Их Хурал дээр ямар асуудал яригдаж байсан, хууль яаж батлагдсан энэ түүхийг бид нар сайн мэднэ. Тэгээд одоо хувьчилчихаад нэлээд хэсэг хугацаа өнгөрсний дараа хуулийнхаа  дагуу тэр СӨХ чинь энэ засвар үйлчилгээ хийх зардал энэ бүх юмаа тэр юмандаа шингээгээд л ингээд ажиллах ёстой шүү дээ. Тэгж ажиллахгүй байж байж байснаа одоо ерөөсөө ингээд засвар үйлчилгээ хийх хугацаа боллоо, олон жил боллоо, одоо үүнийгээ буцаагаад төрд нь өгье гэсэн ийм л санаа яваад байна гэж ойлгож байна.


Бид нар өөр жишээ  бодъё. Малчид малаа үнэгүй хувьчилсан, орон сууцтай адилхан. Одоо энэ малыг чинь тэжээхийн тулд их зардал гарч байна. Малынхаа тэжээлийн мөнгийг төрөөс өг гэдэг юм уу. Тэр үед  баазад ажиллаж байгаад авто машинаа хувьчилж авсан жолооч нар, энэ моторыг нь гэдэг юм уу? дугуйгий нь солиход их зардал гарах юм, үүнийгээ төрөөс өг, тэгэхгүй бол бид нар дийлэхгүй нь гэдэг ийм л юм руу явах гэж байгаа юм шиг харагдаад байгаа юм, би буруу ойлгоод байгаа юм уу? тэгэхдээ энэ чинь нэг удаа орон сууцтай байж байгаад, орон сууцаа хувьчилж авсан  давуу эрхтэй улсуудын тухай асуудал яригдаж байгаа юм шүү. Тэр үед ажиллаж байгаад үнэгүй орон сууц байтугай, үнэтэйгий нь олж авч чадаагүй хоосон үлдсэн улсуудад энэ бас хамаарахгүй болчихоод байгаа юм.


Нөгөө талаас нь одоо цаашдаа ингээд хувийн компаниуд барилга бариад зарж байна. Цаашдаа ч  барих л болно, зарах л болно. Тэгээд энэ  барилгуудын сүлжээний асуудлыг бас төр нуруун дээрээ авах уу? Төр дахиад хариуцах уу? эсхүл та нар мөнгөөрөө  худалдаж авсан хохь нь ээ, түүнийгээ өөрсдөө хариуц. Урьд нь үнэгүй зүгээр авсан хүн, одоо үнэгүй хувьчилж авсан улсууд нь үүнийгээ  төрөөр даалга гэдэг ийм зарчим байх юм уу гэдэг ийм нэг асуудал гарч ирж байгаа юм.


Цаашид энэ сүлжээгий чинь хувьчилж таарна  гэж бодож байна. Дулааны, цахилгааны зүгээр сүлжээнүүдийг. Хувьчлахаар зэрэг  хувийн хувьчилж авсан компаниудад одоо энэ  СӨХ-ныхны  зардлыг нь дийлэхгүй байгаа энэ юмыг дагуулж гуя дагаж юу дагуулна гэдэг билээ, түүн шиг өгөх ёстой юм уу? яах ёстой юм бэ? Тэгээд тэр сүлжээг хувьчилж авсан байгууллагууд ашигтай ингэж ажиллах боломж гарах уу үгүй юу гэх мэтчилэнгийн ийм олон асуудлууд байгаа учраас би энэ асуудлыг үнэхээр дэмжиж чадахгүй байгаа. 


Энэ хуулийг одоо хэлэлцэж байгаа нь концепцийн хувьд буруу гэж үзэж байгаа. Баярлалаа.


Г.Адъяа:  тэгэхээр энэ асуудлыг агуулгын хувьд нь бид нар ойлгомоор юм шиг байна.  Би бол Батхүү гишүүний тэр янз бүрийн жишээ баримт дурьдаж байгаа саналтай бол зарим нэгтэй нь санал нэг байгаа юм. Гэхдээ энэ дээр нэг ньюнсыг бид бодох хэрэгтэй байгаа юм. Энэ Байнгын хорооны дүгнэлт маань бол яг дүгнэлт гаргасан тэр заалт, өөрөөр хэлбэл Оюун гишүүн уншлаа шүү дээ, хувьчлагдсан болон одоо шинээр баригдаж байгаа орон сууцны орон сууц эзэмшигчид төрөөс үзүүлэх хөнгөлөлт  үйлчилгээ  ижил байх нөхцөлийг харах хэрэгтэй, бүрдүүлэх хэрэгтэй гэж. Тэгэхээр энэ чинь буруу  дүгнэлт болчихоод байгаа юм.


Хувьчлагдсан орон сууц гэдэг маань тухайн үед улсын орон сууцны контор түүний байр талбайн хөлсийг нь аваад, өөрөөр хэлбэл төсөвт төвлөрүүлээд, тэгээд нэг хэсэг зардлыг нь авчихсан гэж байгаа юм. Өөрөөр хэлбэл бид нар элэгдэл, хорогдлын зардал ч гэдэг юм уу? Тэгэхээр энэ хувьчлагдсан орон сууц, шинээр баригдаж байгаа орон сууц хоёрын нөхцөлийг ижил байна гэдэг энэ дүгнэлтийг л  би зөвшөөрөхгүй байгаа юм. Тэгэхээр Байнгын хороо үүнийг нухацтай авч хэлэлцээгүй юм шиг байна.


Тийм учраас энэ хувьчлагдсан орон сууц бол удаан жил ашиглагдаад, тодорхой хэмжээгээр төрийн өмчийн байгууллагуудад зардлынхаа нэг хэсгийг өгчихсөн, сэргээн босгох зардлыг бол эргээд энэ хувьчлагдсан  орон сууцны эздүүд бол нэхэх хэрэгтэй. Тийм учраас энэ чиглэлээр бол хуулийг ерөнхий агуулгын хувьд бол би  зүйтэй, саналын хувьд бол. Тийм учраас энэ цаашдаа буцлаа гэхэд Засгийн газраас өргөн барих тэр төсөл дээр энэ асуудлыг дахин хэлэлцэх нь зүйтэй гэсэн ийм саналтай байна. Энэ бол боломжтой гэж үзэж байна.


Ц.Нямдорж: Санал хураая.  Асуудал тавигдах арга зүйн хувьд буруу  тавигдсан. Асуудал байгаа. Одоо мөрдөж байгаа  2002 оны Иргэний хууль,  2003 оны Дундын өмчлөлийн зүйлсийн хуульд  хувьчлагдсан орон сууцуудад засварт нь дэмжлэг үзүүлэх заалт хуулиудад байгаа. 


Санал хураая.  Дэмжих боломжгүй. Тогтвортой мөрдөх хууль орж ирчихээд наана чинь буруу тийшээ яваад байна.


Дэмжих боломжгүй.


Зөвшөөрсөн 

25


Татгалзсан 

16


Бүгд 


41


61.0 хувийн саналаар төсөл буцаж байна.


Энэ асуудал байгаа учраас  Батболд сайд аа, нэг удаагийн чанартай авах арга хэмжээний мөнгөний хэмжээний асуудал орж ирэх хэлбэрээр асуудал шийдэгдэх байхаа. Түүнээс байнгын тогтвортой мөрддөг хуулийн хэлбэрээр энэ асуудал цаашдаа хэзээ ч шийдэгдэхгүй ээ Цэрэнбалжир гишүүн. Батхүү гишүүний яриад байгаа үнэн шүү дээ.  


Ингээд тогтоолын төслийг би редакцийн хэлбэрээр уншаад батлуулъя. 


Улсын Их Хурлын тогтоол. 2007.5.4. Улаанбаатар хот. 


Хуулийн төсөл буцаах тухай

Монгол Улсын Их Хурлын чуулганы хуралдааны  дэгийн 17.3.7 дахь заалтыг үндэслэн Улсын Их Хурлаас ТОГТООХ нь:


Улсын Их Хурлын гишүүн Б.Цэрэнбалжирын санаачлан боловсруулсан СӨХ-ны эрх зүйн байдал, нийтийн зориулалттай орон сууцны байшингийн дундын өмчлөлийн эд хөрөнгийн тухай хуульд  нэмэлт өөрчлөлт оруулах тухай хуулийн төслийг хэлэлцэх тухай асуудлыг санал хураалтанд оролцсон гишүүдийн олонхи дэмжээгүй тул  хууль санаачлагчид буцаасугай гэсэн тогтоол байна. Энэ байгаа юман дээр чинь тэр нэмэлт гэдэг үг нэмж уншсан шүү, өөрчлөлт гэдгийн урьд талд. 


Ингээд энэ тогтоолыг  баталъя гэсэн санал хураалт явуулъя. Хугацааны хувьд ердийн журмаар явчих юм байгаа биз дээ? Ганхуяг гишүүн ээ.


Зөвшөөрсөн 

27


Татгалзсан 

12


Бүгд  


39


69.2 хувийн саналаар тогтоол батлагдаж байна.


Редакцийн санал гишүүдэд байна уу? Нэмэлт, өөрчлөлт гэдэг үгтэйгээр  зурагдана шүү. Байхгүй байна.


Уг асуудлыг 11 цаг 15 минутад хэлэлцэж дуусав.

Гурав. Далайд хүний аюулгүй байдлыг хангах тухай  1974 оны 11 дүгээр сарын 11-ний өдөр байгуулсан Олон улсын конвенцийн  1988 оны Протокол,  1978 оны Протоколоор өөрчлөлт оруулсан Далайг хөлөг онгоцны бохирдлоос сэргийлэх тухай  1973 оны Олон улсын конвенцид нэмэлт, өөрчлөлт оруулсан  1997 оны Протокол, “Даацын тэмдэглэгээний тухай” 1966 оны Олон Улсын  конвенцид нэмэлт, өөрчлөлт оруулсан 1988 оны Протокол, “Далайн олон улсын байгууллагын тухай”  1948 оны З дугаар сарын 6-ны өдөр байгуулсан Олон улсын Конвенцид нэмэлт, өөрчлөлт оруулсан  1991 оны Протокол, Конвенцид нэгдэн орох тухай, “Олон улсын агаарын тээврийг лицералчлахтухай олон талт хэлэлцээр”-ийн “Зөвхөн агаараар ачаа тээвэрлэхэд хэрэглэх тухай нэмэлт, өөрчлөлт”-д тус тус нэгдэн орсныг соёрхон батлах тухай хуулийн төсөл /хэлэлцэх эсэх/


Хууль санаачлагчийн илтгэлийг Су.Батболд сайд тавина.


Су.Батболд:  Улсын Их Хурлын дарга, эрхэм гишүүд ээ

Монгол Улсын Засгийн газраас Тээврийн салбаруудын хөгжлийн хөтөлбөр, төлөвлөгөөг хэрэгжүүлэх, ялангуяа эрх зүйн орчныг сайжруулах талаар анхааран ажиллаж байна. 


Монгол Улс нь далайд гарцгүй, далайн эрэг боомтоос алс хол оршдог нь дэлхийн улс орнуудтай тээврээр харилцах, худалдаа хийх, далайг ашиглах боломжийг ихээхэн хязгаарладаг билээ.  Далайн харилцааг өргөтгөн, хөлөг онгоцны бүртгэлийн үйл ажиллагааг сайжруулах зорилгоор  2006 онд тус яамнаас  далайд хүний аюулгүй байдлыг хангах тухай олон улсын конвенцид нэмэлт өөрчлөлт оруулсан  1988 оны  Протокол,  Далайг хөлөг онгоцны бохирдлоос сэргийлэх тухай Олон улсын конвенцид  6 дугаар хавсралтаар нэмэлт өөрчлөлт оруулсан   1997 оны  Протокол, “Даацын тэмдэглэгээний тухай”  166 оны Олон улсын конвенцид нэмэлт, өөрчлөлт оруулсан 1988 оны Протокол, “Далайн олон улсын байгууллагын тухай”  1948 оны конвенцийн  1991 оны Протоколд нэгдэн орох талаар арга хэмжээг авч хуулийн төслийг боловсрууллаа.


Мөн ачааны тээвэрлэлтийн хил гаалийн үзлэг шалгалтыг хялбаршуулах зорилгоор ачааг хилээр нэвтрүүлэхэд хийх хяналт шалгалтын нөхцөлийг уялдуулах тухай  1982 оны Женевийн конвенцид нэгдэн орох болон иргэний агаарын ачаа тээвэрлэлтийг либеральчлах зорилгоор олон улсын агаарын тээврийг либеральчлах тухай олон талт хэлэлцээр ба түүнийг зөвхөн агаараар ачаа тээвэрлэхэд хэрэглэх тухай нэмэлт өөрчлөлтөд нэгдэн орох тухай хуулийн төслийг боловсруулсан юм.


Эдгээр асуудлыг Засгийн газрын хуралдаанаар хэлэлцээд, Улсын Их Хурлаар соёрхон батлуулахаар өргөн барих нь зүйтэй гэж үзсэн болно.


Далайн эрх зүйн конвенцид нэмэлт өөрчлөлт оруулж буй Протоколууд нь Монгол Улсын далбаа бүхий хөлөг онгоц, түүний багийнханд  тавигдах нөхцөл шаардлагыг илүү тодорхой болгосноор болзошгүй осол зөрчлөөс урьдчилан сэргийлж, эрсдлийг бууруулах, улмаар хөлөг онгоцны бүртгэлийн үйл ажиллагааг хэвийн явуулахад дөхөмтэй юм. 


Түүнчлэн ачааг хилээр нэвтрүүлэхэд хийх хяналт шалгалтын нөхцөлийг уялдуулах тухай конвенци нь олон улсын ачааны тээвэрлэлтийн явцад хилийн боомтууд дээр гүйцэтгэдэг олон төрлийн мэргэжлийн хяналт шалгалтыг боломжийн хэмжээнд багасгах замаар худалдаа тээврийг хөнгөвчлөхийн хамт хяналтын үр нөлөөг бууруулахгүй байх ач холбогдолтой юм.


Ийм эдгээр олон улсын конвенци гэрээ хэлэлцээр,  Протоколд нэгдэн орох тухай хуулийн төслийг соёрхон баталж өгөхийг хүсье. 


Анхаарал тавьсанд баярлалаа.


Д.Лүндээжанцан: Батболд сайдад баярлалаа.  Хууль санаачлагчийн илтгэлтэй холбогдуулан асуух асуулттай гишүүд асуултаа асууя.


Сү.Батболд:  Энэ конвенцид нэгдэн орж байгаа явдал нь бол зөв зүйтэй зүйл л дээ, ойлгомжтой. Тэгэхээр үүнийг бид Байнгын хороон дээр ярьж байсан орчуулга, холбогдох зүйлүүдийг нь бичиг үсэг талаас нь  сайн анхаарна биз дээ гэж. Тэгээд манайх нөхдүүд үүнийг сайн анхаараад оруулж байгаа байх гэж бодож байна. 


Энэ далайн асуудал яригдаж байгаатай холбогдуулаад ер нь  Монгол Улсын далбаа мандуулж байгаа, явж байгаа усан онгоцууд нэлээд хэдэн зуу байдаг юм байна. Сайн тал эдийн засгийн төсөвт орж байгаа гэдэг юм уу? мөнгө төгрөг байгаа л байх.  Хамгийн гол нь эндээс гарч байгаа зөрчлүүдийн асуудал бас сүүлийн үед нэлээн яригдаад байгаа юм. Тэгэхээр энэ конвенцид нэгдэн орсноор энэ зөрчил  ялангуяа манай далбаа мандуулж байгаа усан онгоцууд олон улсын нэр хүндийг унагасан ийм зөрчилд орж  байгаа явдал бол мэр сэр гараад байна гэж байна. Энэ асуудал дээр ямар хяналттай байдаг юм бэ? энэ конвенцид нэгдэн орсноор түрүүн ярьж байсан стандарт, шаардлага нэмэгдэнэ гэж байна. Тэгээд цаашдаа зөрчилд орохгүй байх ийм нөхцөл мөрдөж чадах уу?  ийм асуултыг асууж байна.


Ц.Шийлэгдамба:  Ер нь энэ  асуудал бол өөрөө их чухал асуудал.   Энэ гэрээ конвенцид нэгдэж орсноор тавигдах техникийн болон хариуцлагын шаардлага улам нарийсч байгаа. Тийм учраас бид энэ  дээр дурьдагдсан далайн тээврийн холбогдолтой  4 конвенцид нэгдэж, цаашлаад энэ зөрчил болон асуудал, энэ зөрчил ослын асуудал гарахгүй байх тал дээр бид өөрсдөө хариуцлага хүлээж, ингэж мөн конвенцид нэгдсэнээрээ цаад хяналтын байгууллагуудын үйл ажиллагаа хэрэгжиж ажиллах ийм боломж бүрдэх юм.


Тэгэхээр цаашдаа энэ зөрчил, ослын асуудалд тавигдах стандарт, тэр шаардлагыг бид  хангаж ажиллах бүрэн бололцоотой гэж үзэж байгаа. Ер нь бол манайтай холбоотой зөрчил, ослын асуудал бол сүүлийн үед тийм томоохон асуудлууд гараагүй, эрс багассан гэсэн ийм мэдээлэл байна. Баярлалаа.


Р.Буд: Баярлалаа. Тэгэхээр далайн тээврийн гэрээ конвенцид элсэх асуудал чухал. Үүнтэй холбогдуулаад 2-З асуулт байна.


Нэгдүгээрт,  1990-ээд оны эхэнд  энэ далайн олон улсын конвенцид Монгол Улс элсэх асуудлаар олон улсын гэрээ конвенцийг судалж, олон улсын зөвлөх компаниудаас зөвлөгөө авч энэ ажлыг хариуцаж хийж байх үед бас Монгол Улсад далайн тээврээр мэргэшсэн хүн ганц нэг байдаг байсан. Жишээлбэл Жавсан гээд нэг хүн үүнийг санаачилж нэлээн барьж  хөөцөлдөж  байсан санагдаж байна. Одоо түүнээс өөр хүн энэ сүүлийн жилүүдэд энэ далайн тээврийн асуудлаар гадаад дотоодод бэлтгэв үү? Бэлтгэсэн хэдэн хүн байна. Ер нь цаашид  яам энэ чиглэлээр бэлтгэж байгаа юу?  Боловсон хүчнийг. Яагаад вэ гэхээр далайн тээврийн асуудал бол их чухал, хамгийн хямд тээвэр, цаашдаа далайд гарцгүй ч гэсэн манай далбааг ашиглаж, олон улсад далайн тээвэр явуулах үйл ажиллагаа улам өргөжих төлөвтэй байгаа юм.  


Ийм учраас мэргэжлийн боловсон хүчин их чухал байна. Энэ дээр ямар бодлого барьж байна вэ? яам нэгдүгээрт нь.


Хоёрдугаарт нь,  одоо ер нь та нарын энэ танилцуулга дотроос манай бүртгэлийн үйлчилгээ хийлгэсэн мөртлөө далайн тээвэр хийдэггүй   750-иад онгоц байна, ер нь   нийт 1000 онгоц байдаг юм байна, хөлөг онгоц. Түүнээс  250 орчим нь үйл ажиллагаа явуулж байна.  750-иад нь үйл ажиллагаа явуулаагүй юм шиг бичсэн байх юм. Тэгэхээр эд нар нэгэнт бүртгэгдсэн учраас бүртгэлийн хураамж төлж байна уу гэсэн дараагийн асуулт байна.


Гуравдугаарт нь, Монгол Улсын төсөвт далайн тээврээс энэ далбаа ашигласан хөлөг онгоцуудаас жилд хэдий хэмжээний хөрөнгө орж байна вэ? 


Дараагийн асуулт, энэ чиглэлээр гадаад оронд Монгол Улсыг төлөөлж ямар хүн, хаана ямар олон улсын байгууллагад ажиллаж байна вэ? тэр хүн мэргэшсэн хүн байна уу? үгүй байна уу? тэд нарын зардал хаанаасаа гарч байдаг юм бэ гэсэн дараагийн асуулт байна. 


Дараа нь бас манай далбааг ашиглаад далайн тээврийн үйл ажиллагаа явуулах эрх авсан онгоцууд байдаг. Тэдгээртэй холбогдсон зүйлүүд бас зөрчил гарлаа. Тухайлбал хориотой тээвэр хийлээ ч гэдэг юм уу? эсхүл  янз бүрийн зөрчил гарсан талаар хэвлэл мэдээллээр гарч байдаг. Үүнийг хянадаг систем хаана байна вэ? энэ талын асуудлыг яам бодлогын хэмжээнд авч ярьдаг, барьдаг юм байна уу? үгүй юу гэсэн ийм хэдэн асуулт байна. Баярлалаа.


Ц.Шийлэгдамба: Би хариулъя, манай ажлын хэсгээс нэмж тайлбар хариулт өгье. 


Далайн тээвэр бол манай улсын хувьд далайд гарцгүй орны хувьд цаашид далайн тээврийг хөгжүүлэх, далайг ашиглаж бид эдийн засгийн ийм  үр дүнтэй үйл ажиллагаа явуулах тал дээр Зам тээвэр аялал жуулчлалын яам анхаарч ажиллаж байгаа. Мэдээж энэ бодлогыг хэрэгжүүлэх, энэ үйл ажиллагааг явуулахад мэргэжсэн боловсон хүчний  асуудал маш их чухал тавигдаж байгаа. Бид өнөөдрийн байдлаар мэргэжлийн боловсон хүчин бэлтгэх тал дээр тодорхой үйл ажиллагаа хийж явуулж байна. Тухайлбал Зам, тээвэр, аялал жуулчлалын яаманд далайн тээврийн асуудал хариуцаж ажиллаж байгаа  4 хүний З нь одоо яг энэ асуудлаар, мэргэжлээр  зохих сургууль мэргэжлийг нь хангасан  ийм хүмүүс ажиллаж байна. Гадаадад буюу байнгын бус  төлөөлөгчөөр  ажиллаж байгаа хүмүүстээ бид бас ийм шаардлага тавьж байгаа.


Цаашдаа ч мөн тодорхой хөрөнгө  төсөв гаргаж, энэ мэргэшсэн боловсон хүчнийг  сургах энэ тал  дээр бид тодорхой ажлуудыг хийж явуулна.


Манай далбааг ашиглаж далайд тээвэр хийж байгаа  бүртгэлтэй онгоцнуудын тоог Буд гишүүн хэллээ. Тэгэхээр эндээс  тодорхой хугацаагаар энэ  бүртгэлийн үйл ажиллагаанд хамрагдаад явж байгаа. Тухайлбал зарим нь бол богино хугацаагаар, зарим нь харьцангуй урт хугацаагаар. Тэгэхээр үүнээсээ шалтгаалаад тодорхой хугацаандаа  далбааг ашиглах тэр хураамжаа төлөөд, бусад тэр хугацааны бус үед нь  үйл ажиллагаагаа явуулахгүй байгаа. Тэгэхээр өөрөөр хэлбэл  бүртгэлийн хураамж төлж байгаа тэр төлбөрийн асуудалд бол ямар хугацаагаар  үйл ажиллагаа явагдаж  байна вэ гэдгээсээ хамаараад  тэр тоо гарч байгаа юм. Бүгд өөр өөрийн хугацаагаар  ашиглаж ингэж явагдаж байгаа.


Ж.Сэрээтэр: Баярлалаа. Бүртгэлийн үйл ажиллагаа  200 гаруй нь байнгын бүртгэлтэй байгаа. Бусад нь тодорхой хугацаагаар бүртгэгдээд, бүртгэлээс хасагдаад байгаа учраас тэр  750  нь тээвэрлэлт хийгээгүй юм шиг ингэж харагдаж байгаа байх. Тэр бол нийт жагсаалтыг нь л мэдээлэл болгож өгсөн юм.


Өнөөгийн байдлаар  бүртгэлээс төсөвт  1.2 сая доллар үндсэндээ ороод байгаа. Гадаадад Сингапур, Монголын хамтарсан хөлөг онгоцны бүртгэлийн компани ажиллаж байгаа. Энд  Монголоос хоёр хүн ажиллаж байгаа. Энэ хоёр хүн тэр ажиллах хугацаандаа бас өөрсдийнхөө чиглэлээр, тухайлбал далайн тээвэрлэлтийн чиглэлээр тэнд курс сургууль, янз янзын чиглэлээр, өөрөөр хэлбэл бүртгэлийн үйл ажиллагаа явуулахад шаардлагатай  курс,  богино хэмжээний сургалтанд хамрагдаад мэргэшиж байгаа. Түрүүн хэллээ, ер нь яаманд  4 хүн ажиллаж байгаагийн З нь яг одоо далайн тээврээр мэргэшсэн байгаа. Цаашдаа бид  Владивосток байна, Санктпетербург байна, Хятад, Оросын энэ далайн тээврийн  институтид боловсон хүчин сургахаар гэрээнийхээ төслүүдийг аваад байгаа. Цаашдаа энэ компаний хөрөнгөөр сургах ажлыг цаашдаа  үргэлжлүүлэх боломжтой гэж ингэж үзэж байгаа.

Зөрчил бол  өнгөрсөн жилүүдэд бүртгэгдэж байсан. Тэгэхдээ энэ бүртгэгдэж байсан зөрчлүүд бол тийм ноцтой зөрчил байдаггүй. Хамгийн наад зах нь ерөөсөө  боомтод яваад орохоор нь тэнд боомтын далайн тээврийн байцаагчид шалгаад, галын хоргүй байхыг л зөрчил гээд л ингээд үздэг, ийм жижиг зөрчлүүд бүртгэгдэж байсан ийм юм бий. Түүнээс тийм их ноцтой юмнууд байхгүй. Сүүлийн үед энэ зөрчлүүд бас эрс багасч байгаа гэж хэлж болно.                                     
                                                                             /11.00-11.30 Д.Цэндсүрэн/

Д.Лүндээжанцан: - УИХ-ын гишүүн Адъяа, Одхүү нарын урилгаар Орхон аймгийн Жаргалант сумын Иргэдийн хурлын төлөөлөгчид, Засаг даргын Тамгын газрын албан хаагчид, багш нар, арван жилийн сургуулийн багш нар чуулганы ажиллагаатай танилцаж байна. Та бүхэнд ажлын амжилт, эрүүл энх, сайн сайхан бүхнийг хүсэн ерөөе.

Тодруулъя, Буд гишүүн.

Р.Буд: - Улсын төсөвт 1.2 сая доллар орсон гэж байна шүү дээ, энэ чинь тэгээд далайн тээврийн үйл ажиллагаа эрхэлснээс хойш орсон нийт орлого юмуу, эсвэл өнгөрсөн жилийн орлого уу?

Ж.Сэрээтэр: - Ерөөсөө 2003 оноос бүртгэл эхэлснээс хойшхи нийт орлого байсан.

Д.Лүндээжанцан: - Энэ дээр чинь л их яриа болоод байгаа юм даа. Баттулга гишүүн асуултаа асууя.

Х.Баттулга: - Баярлалаа, Буд гишүүн асуулаа, сая хэлж байна, 2003 оноос хойш сая 200 мянган доллар, яг Сингапурт очоод тэр далайн компаниудтай ярихаар маш их боломж байдаг, энийг монголчууд ашиглаж чаддаггүй гэж яриад байгаа байхгүй юу, ер нь энэ далайд гарцгүй орнуудын боломжийг танайхан ашиглаж чадахгүй байна, маш их хэмжээний боломжийг гэж байна, тэгэхээр энэ дээр боловсон хүчин гээд түрүүн яриад байна, тэгж сургаж байгаа, ингэж байна гээд, энд ямар хүмүүсийг хаана сургаад, ямар нэртэй хүмүүс, ямар шалгуураар гарч ажиллаж байгаа юм бэ гэдгийг асуумаар байна. Жишээлбэл 2003 оноос хойш өнөөдрийг хүртэл сая доллар гэдэг чинь чамлалттай байгаад байгаа байхгүй юу, энийг яг тодорхой, ямар хүн, хариулт нь яг ийм хүн, ийм хэмжээний шалгуураар ингэж ажилладаг гэдгийг яахгүй бол тэнд байгаа менежмент ерөөсөө гологддог юм байна лээ л дээ, би тодорхой хариулт авмаар байна.

Д.Лүндээжанцан: - Сэрээтэр дарга хариулъя.

Ж.Сэрээтэр: - Одоо яаманд тухайлбал ажиллаж байгаа Алтан-Од гэж хүн байна.

Х.Баттулга: - Хэний Алтан-Од, ямар шалгуураар, ямар сургууль төгссөн юм, би нөгөө 2003 оноос хойшхи орлогыг л голоод байгаа юм л даа. Тэгээд энэ орлогыг менежмент хийж чадахгүй байгаа хүмүүс маань ямар шалгуураар тавигдсан юм бэ гэдгийг овог нэртэй нь хэлээд өгвөл их сайн байна.

Ж.Сэрээтэр: - Базаррагчаагийн Алтан-Од, албан тушаал нь одоо манай бүртгэлийн албанд ахлах мэргэжилтэн хийж байгаа. Лондонд магистр хамгаалсан, далайн тээврийн эрх зүйгээр, Шведэд. Манай Ганбаатар гэдэг мэргэжилтэн байгаа, бас далайн тээврээр Орост яг энэ чиглэлээр мэргэжил, бакалаврын зэрэг хамгаалсан. Мөнх-Од гэж залуу байгаа, бас далайн тээврийн, бас Орост яг далайн тээврээр Одессэд.

Х.Баттулга: - Би тэнд ажиллаж байгаа хүмүүсийг яриад байна.

Ж.Сэрээтэр: - Би энд ажиллаж байгааг хэлээд өгчихье. Дараагийнх нь манайхаас 2 хүн байгаа, Цэнгэлийн Хангай гэж байгаа, яамнаас томилогдсон. АНУ-д сургуульд төгссөн, бизнесийн удирдлагаар төгссөн, тэндээ 2 удаагийн богиносгосон сургалтаар яг энэ мэргэжлээр энэ сургалтанд хамрагдсан, далайн тээврээр. Бас нэг эмэгтэй байгаа, Намбарын Энхтуяа гэж, санхүү бүртгэлийн ажилтан, ийм л бүрэлдэхүүнтэй ажиллаж байгаа. Цаана нь бол бусад нь дандаа Сингапурын мэргэжлийн улсууд бас ажилладаг ийм л юм байгаа юм.

Х.Баттулга: - Энэ бас нэлээд хариуцлагатай ажил шиг санагдаад байдаг юм, энэ дээр бид нар бас мэргэжлийнхээ боловсон хүчнийг нэлээд анхаарахгүй бол болохгүй байхаа гэсэн ийм саналтай байна.

Д.Лүндээжанцан: - Асуулт асууж дууслаа. 

З.Энхболд гишүүний урилгаар Өвөрхангай аймгийн Арвайхээр сумын Дэлгэрхүнс хувьцаат компаний ажилчид, ажилтнууд манай Чуулганы хуралдааны үйл ажиллагаатай танилцаж байна, та бүхэнд ажлын амжилт, эрүүл энх, аз жаргал, сайн сайхныг хүсэн ерөөе. /УИХ-ын гишүүд алга ташиж баяр хүргэв/.

Илтгэлтэй холбогдуулан асуух асуулт дууслаа, Байнгын хорооны дүгнэлтийг танилцуулъя. Уг хуулийн төслийн талаар Аюулгүй байдал, гадаад бодлогын байнгын хорооны дүгнэлтийг УИХ-ын гишүүн Оюун танилцуулна, Оюун гишүүнийг индэрт урьж байна.

С.Оюун: - УИХ-ын дарга, эрхэм гишүүд ээ,

Далайд хүний аюулгүй байдлыг хангах тухай 1974 оны 11 дүгээр сарын 11-ний өдөр байгуулсан Олон улсын Конвенцийн 1988 оны Протокол, 1978 оны Протоколоор өөрчлөлт оруулсан Далайг хөлөг онгоцны бохирдлоос сэргийлэх тухай 1973 оны Олон улсын Конвенцид нэмэлт, өөрчлөлт оруулсан 1997 оны Протокол, “Даацын тэмдэглэгээний тухай” 1966 оны Олон улсын Конвенцид нэмэлт, өөрчлөлт оруулсан 1988 оны Протокол, “Далайн олон улсын байгууллагын тухай” 1948 оны конвенцид 1990 онд оруулсан нэмэлт өөрчлөлт, “Олон улсын агаарын тээврийг либералчлах тухай олон талт хэлэлцээр”-ийн “Зөвхөн агаараар ачаа тээвэрлэхэд хэрэглэх тухай нэмэлт, өөрчлөлт” болон ачааг хилээр нэвтрүүлэхэд хийх хяналт шалгалтын нөхцөлийг уялдуулах тухай Олон улсын конвенцид нэгдэн орох соёрхон батлах тухай хуулийн төслүүдийг Аюулгүй байдал, гадаад бодлогын байнгын хороо 2007 оны 5 дугаар сарын 1-ний өдрийн хуралдаанаар хэлэлцээд дээрх олон улсын конвенцид нэгдэн орох нэмэлт өөрчлөлт орсон протоколыг соёрхон батлах тухай хуулийн төслүүдийг УИХ-аар хэлэлцүүлэн батлуулах нь зүйтэй гэж үзлээ.

Тиймээс дээр дурдсан олон улсын конвенцид нэгдэн орох, нэмэлт өөрчлөлт орсон протоколыг соёрхон батлах тухай асуудлаар Аюулгүй байдал, гадаад бодлогын байнгын хорооноос гаргасан санал дүгнэлтийг хэлэлцэн шийдвэрлэж өгөхийг та бүхнээс хүсье.
Д.Лүндээжанцан: - Оюун гишүүнд баярлалаа. Одоо Байнгын хорооны дүгнэлттэй холбогдуулан асуулт асуух гишүүд асуултаа асууя. Гончигдорж гишүүн, Бат-Үүл гишүүнээр тасалж байна.  Бат-Үүл гишүүн асуултаа асууя.

Э.Бат-Үүл: - Баярлалаа, энэ монголын талтай тээвэр хийж байгаа хөлөг онгоцууд осолдсоноос үүсэх тэр далайн бохирдол, хохирлын хариуцлага манай талд ямар хэмжээгээр буух вэ, энэ конвенцид, элсэх юм бол, энийг тооцож үзсэн үү, байнгын хороо, сонирхож үзсэн үү? Өөрөөр хэлбэл манай далбаатайгаар нефть тээвэрлэж яваад осолдсон гэж бодъё л доо. Тэгэхээр бид ямар хариуцлага хүлээх вэ? Энэ конвенцид элссэнээр, энийг л би Байнгын хорооноос асуух гэсэн юм. Нэг өдөр гэнэтхэн бид нар манай далбаатай онгоц юу гэдэг юм Номхон далайд осолдоод нефть асгачихаж гээд манай дээр юм орж ирэх тийм аюул бий юу?

Д.Лүндээжанцан: - Оюун гишүүн хариулъя.

С.Оюун: - Яг энэ асуудал Байнгын хороон дээр гишүүд асуулт тавиагүй учраас одоо ажлын хэсгийнхэн хариулж болох байхаа.

Д.Лүндээжанцан: - Тэгээд энэ чинь хуучин 20-иод гэрээ конвенцид нэгдэн орчихоод байгаа байх, тийм үү, одоогоор хэд дутуу байгаа юм бэ гэж би та нараас олон удаа асууж байгаа, тэгэхээр өмнө нь энэ асуудал олон удаа яригдсан, хуучин Байнгын хороо, Их Хурлаар энэнтэй холбоотой, тэгээд Гончигдорж гишүүн хариулъя.

Э.Бат-Үүл: - Миний үгийг, өөрөөр хэлбэл ийм байгаа шүү дээ, наад конвенцид нэгдсэнээр стандарт шаардлагууд их өндөр түвшинд очих гэж байна гэж хэлээд байна шүү дээ, стандарт шаардлагууд өндөр түвшинд очно гэдэг бол хариуцах эрсдэл өндөр болно гэсэн үг шүү дээ, энийг л зориуд асууж байна шүү дээ, би стандарт шаардлага өндөр болж байгааг асуугаад байхад Лүндээ дарга өмнөөс нь хариулаад байна л даа.

Д.Лүндээжанцан: - Далайг хөлөг онгоцны бохирдлоос сэргийлэх тухай гэж байна шүү дээ, тийм үү, бас энэ дотор чинь явж байна, ингээд Байнгын хорооноос хариулах гээд, Гончигдорж гишүүн Байнгын хорооны санал дүгнэлтээс асууж байгаа учраас хариулах гээд байна. Гончигдорж гишүүн, хуучин Байнгын хорооны дарга байсан, энэ хүний үед гол юмнууд нь гарсан байх ёстой.

Р.Гончигдорж: - Баярлалаа, энэ асуудлуудыг мөн өмнө нь далайн тээвэрлэлттэй холбоотой бас бусад конвенци, нэмэлт протоколуудад элсэх тухай асуудлыг ярьж байхад энэ асуудлыг ярьж байсан юм, тийм учраас саяын Бат-Үүл гишүүний асуусан тэр хариуцлагын асуудал бол Монгол Улсын Засгийн газар, Монгол улсад бол хамаарахгүй, энэ бол хамаарахгүй, энэ бол тухайн хөлгийг эзэмшигч этгээдүүдэд энэ асуудлууд нь шууд хамарч харьцдаг ийм асуудал учраас энэ асуудлаар манай гишүүд байнга болгоомжилж асууж байсан, тийм учраас энэ хариулт байнга өгөгдөж байсан юм.

Үүнтэй холбоотой асуудал бол Монгол Улсын Засгийн газар дээр оногдохгүй.

Д.Лүндээжанцан: - Байнгын хорооноос асууж хариултаа авлаа. Байнгын хорооны санал дүгнэлттэй холбогдуулан асуух асуулт дууслаа, одоо хуулийн төслийг хэлэлцэх эсэх асуудлаар санал хураалт явуулна. Байнгын хорооны саналаар дээрх хуулийн төслүүдийг хэлэлцэх нь зүйтэй гэсэн саналын томъёоллоор санал хураалт явуулъя. 

Хуралдааны дараалал гаргаж өгөхдөө манай Тамгын газрынхан үг хэлэх, олон улсын олон талт гэрээг шууд батална гэсэн заалт бол байгаа, тэр бол одоо ингээд батлах тухай, эхлээд хэлэлцэх эсэхээр ярьчихаад тэгээд шууд батлах, гэтэл өмнө нь үг хэлэх үү, яах вэ гэдэг асуудал ярьж байна шүү дээ. Тэгвэл үг хэлэх, батлахтай холбогдуулж ярих учраас хэлэлцэх эсэхийг шийдсэний дараа үгээ хэлэх үү, одоо хэлэх үү гэдэг асуудал гарч байгаа юм.

Одоо хуулийн төслийг хэлэлцэх эсэх асуудлаар, эхлээд хэлэлцэх эсэхийг батлаад хэлэлцэх эсэхээ шийдчихвэл дэгийн 27-гийн 3-т зааснаар “нэгдсэн хуралдаан хууль санаачлагч Байнгын хорооны санал дүгнэлтийг сонсож, Байнгын хорооноос оруулсан томъёоллоор шийднэ.” Байнгын хорооноос төслийг батлах санал гаргасан, эхлээд хэлэлцэх эсэх санал гаргасан байгаа юм, ингээд 2 юм байгаа учраас гаргая.

Эдгээр хуулиудыг хэлэлцэх нь зүйтэй гэсэн саналын томъёоллоор санал хураалт явуулъя.

Санал хураалтад 42 гишүүн оролцож, 35 гишүүн зөвшөөрч, 7 гишүүн татгалзсан байна. 83.3 хувийн саналаар хэлэлцэх нь зүйтэй гэж үзлээ.

Одоо горимын саналаар батлах санал гаргасан, Байнгын хорооноос, төслийн талаар, ингээд тус тусад нь батална. 


“Нэгдсэн хуралдаан хууль санаачлагчийн илтгэл, Байнгын хорооны санал, дүгнэлтийг сонсож, Байнгын хорооноос оруулсан томъёоллоор ил санал хураалт явуулж гишүүдийн олонхийн саналаар шийдвэр гаргана.” гэж заасан, ингээд олон талт хэлэлцээр дээр анхны хэлэлцүүлгээр баталъя гэдэг горимын санал яригддаггүй байхгүй юу, олон талт конвенци дээр, тийм учраас яригдана.

Ердийн хуулийг бол харин ярьж болно, ингээд шууд батлах санал оруулна. Би бэлтгэж өгсөн энэ цагаан дээр хараар бичээд яг Тамгын газар дэгийн дагуу явуулж байгаагаар явж байна.

Олон улсын олон талт гэрээг соёрхон батлах асуудлыг шийдвэрлэх гэж байна, Ерөнхийлөгч, Засгийн газраас өргөн мэдүүлсэн олон улсын олон талт гэрээг соёрхон батлах тухай хуулийн төслийг Аюулгүй байдал, гадаад бодлогын байнгын хороо хуралдаанаараа хэлэлцэж дараахь санал, дүгнэлтийн аль нэгийг гаргаж нэгдсэн хуралдаанд оруулна:



гэрээг соёрхон батлах;



гэрээг тайлбар, мэдэгдэлтэйгээр соёрхон батлах;



гэрээг хууль санаачлагчид нь буцаах гэсэн ийм 3 юм гаргана.


Бусад Байнгын хороо мөн авч үзэж хэлэлцэж болно.

Нэгдсэн хуралдаан хууль санаачлагчийн илтгэл, Байнгын хорооны санал, дүгнэлтийг сонсож, Байнгын хорооноос оруулсан томъёоллоор ил санал хураалт явуулж гишүүдийн олонхийн саналаар шийдвэр гаргана гэсэн ийм л заалт байгаа. Ийм учраас хэлэлцэх эсэхийг горимын саналаар шийднэ гэсэн заалт байхгүй, Байнгын хорооны саналаар шууд санал хураалт явуулна гэж манай Тамгын газар лавлагаа гаргаж өгсөн байгаа юм.

Ц.Нямдорж: - Санал хураалт явуулъя. Уг нь Байнгын хорооноос тийм горимын санал гаргаж байгаа нь буруу шүү дээ, олон улсын гэрээг бол зүгээр л соёрхон батлах, эс батлахыг шийддэг ийм л юм. Хэлэлцэх эсэхийг сая хамт ярилуу, тиймээ.

Далайн хүний аюулгүй байдлыг хангах тухай 1974 оны конвенцид нэмэлт өөрчлөлт оруулсан 1988 оны Протокол, 1978 оны Протоколоор өөрчлөлт оруулсан Далайг хөлөг онгоцны бохирдлоос сэргийлэх тухай 1973 оны Олон улсын Конвенцид нэмэлт, өөрчлөлт оруулсан 1997 оны Протокол, “Даацын тэмдэглэгээний тухай” 1966 оны Олон улсын Конвенцид нэмэлт, өөрчлөлт оруулсан 1988 оны Протокол, “Далайн олон улсын байгууллагын тухай” 1948 оны конвенцид нэмэлт өөрчлөлт оруулсан 1991 оны протоколыг тус тус соёрхон батлах, Ачааг хилээр нэвтрүүлэхэд хийх хяналт шалгалтын нөхцөлийг уялдуулах тухай конвенци, Олон улсын тээврийг либеральчлах тухай олон талт хэлэлцэрийн зөвхөн Агаараар ачаа тээвэрлэх тухай нэмэлт өөрчлөлтөд Монгол улс тус тус нэгдэн орсныг соёрхон батлах тухай хуулийн төслийг хэлэлцье гэсэн санал хураалт явуулъя. Эдгээрийг баталъя гэсэн санал хураалт явуулъя.
Ер нь гишүүдээ, энэ олон улсын гэрээ хэлэлцээрийг ганцхан удаа санал хураадаг шүү дээ, хэлэлцдэг юм тэнд байдаггүй.

Санал хураалтанд 41 гишүүн оролцож 32 гишүүн зөвшөөрч, 9 гишүүн татгалзсан байна. 78.0 хувийн саналаар дээр дурдсан конвенциудад Монгол улс нэгдэн орсныг соёрхон батлах тухай хууль батлагдаж байна /11.47 цагт/.

Редакци нь дараа тарна тийм үү. 

Үдээс хойшхи Чуулганы хуралдаан 3 цагаас Ерөнхий сайдын мэдээлэл сонсоно.

Нөгөө Эдийн засгийн байнгын хороо Ганхуяг дарга яах вэ? Ганхуяг даргыг сонсоё.

Д.Ганхуяг: - Баярлалаа, даргаа Ардчилсан намын зөвлөл завсарлага авсан, тэгээд завсарлага аваад сая надад бичиг ирүүлсэн би Улсын Их Хурлын Тамгын газар руу сая явуулчихлаа, тэр юу гэж байна гэхээр энэ асуудлыг шалгаж нягталж үзэх шаардлагатай байна, Эдийн засгийн байнгын хороон дээр ажлын хэсэг яаралтай байгуулаад Түлш, эрчим хүч, Сангийн яаман дээр ажиллах юм, энэ хүртэл завсарлагыг сунгаж өгөөч гэсэн ийм бичиг ирсэн байна. Тэгээд энэний дагуу сунгаж болно тиймүү? 

Ц.Нямдорж: - Болно. Тэгвэл Ганхуяг дарга та ингэнэ үү, Идэвхтэн дарга, Гансүх дарга хоёртой яриад тэр нэг яригдаад байгаа асуудлаа тодруулах ажлын хэсэг өөрийнхөө Байнгын хорооны тогтоолоор байгуулаад тэгээд хурдан 1 дэх өдөр, 2 дахь өдөр амжиж юмаа үзээд тэгээд хэлэлцүүлээд явъя.

Өглөөний нэгдсэн хуралдаан 11 цаг 50 минутанд завсарлав.

            /11.30-11.52 цаг. Ч.Алтанцэцэг/


Ц.Нямдорж: Үдээс хойшхи чуулганыг нээж байна.


Монгол Улсын Иргэний бүртгэл мэдээллийн өнөөгийн байдал, цаашдын зорилтын тухай Ерөнхий сайд мэдээлэл хийнэ.


Ерөнхий сайдыг индэрт урьж байна. 


МАХН-ын бүлгийн гишүүд орж ирье.


М.Энхболд: Улсын Их Хурлын дарга, Улсын Их Хурлын эрхэм гишүүд ээ,

Та бүхний энэ өдрийн амар амгаланг айлтгая.

Та бүхэнд ээлжит мэдээллээрээ Иргэний бүртгэл мэдээллийн өнөөгийн байдал, цаашид хэрэгжүүлэх зорилт, арга хэмжээний талаар мэдээлэхээр бэлтгэлээ.


Иргэний бүртгэл нь төрийн хүн ам зүйн үндсэн мэдээллийг гаргах, иргэдэд иргэний эрх, үүрэг үүсэх, өөрчлөгдөх, дуусгавар болсныг нотлох баримт олгох зэрэг үйл ажиллагааг хийж гүйцэтгэдэг төрийн үйлчилгээний нэг хэлбэр билээ.


Иргэний бүртгэл, мэдээллийн ажлыг сайжруулах, уг ажлыг эрхэлдэг байгууллагын тогтолцоо, эрх зүйн орчинг бүрдүүлэх талаар Улсын Их Хурал, Засгийн газраас шат дараатай арга хэмжээг авч  хэрэгжүүлж ирсний дотор Улсын Их Хурлаас 1999 онд Иргэний бүртгэлийн тухай хуулийг батлан гаргаж  Засгийн газрын 2000 оны 198 дугаар тогтоолоор иргэнийн бүртгэл, мэдээллийн ажлыг орон нутгийн засаг захиргаа болон цагдаагийн байгууллагын харьяалалд байсныг нэгтгэн нэг газарт төвлөрүүлж иргэний байгууллага болгон өөрчлөн зохион байгуулсан билээ.

Энэхүү арга хэмжээ нь төрийн үйлчилгээг иргэдэд ойр, уян хатан, идэвхтэй, хүртээмжтэй болгоход чиглэж, одоо улсын хэмжээнд  сум, дүүрэг;  аймаг,  нийслэл; улсын төв гэсэн тогтолцоотойгоор үйл ажиллагаагаа иргэдэд хүргэж байна.

Түүнчлэн Засаг захиргаа, нутаг дэвсгэрийн нэгж, түүний удирдлагын тухай хуульд зааснаар аймаг, нийслэлийн Засаг даргын бүрэн эрхэд бүх төрлийн бүртгэлийн ажлыг нэгтгэн зохион байгуулж удирдах, сум, дүүргийн Засаг даргын бүрэн эрхэд бүх төрлийн бүртгэлийн ажлыг зохион байгуулах, баг, хорооны Засаг даргын бүрэн эрхэд иргэдийг бүх төрлийн иргэний бүртгэлд хамруулах, хүн амын өрхийн бүртгэл хөтлөх үйл ажиллагаа тус тус хамаарч байна.

Тус улсын иргэний бүртгэл нь гэр бүлийн байдлын /8 төрлийн/, хүн амын өрхийн, иргэний үнэмлэхийн, үндэсний  гадаад паспортын, шилжих хөдөлгөөний бүртгэлүүдээс бүрдэж байгаа бөгөөд хүн амын өрхийн бүртгэлийг баг, хорооны Засаг дарга, гэр бүлийн байдлын болон иргэний үнэмлэх, шилжилт хөдөлгөөний бүртгэлийг сум, дүүрэг хариуцан бүртгэж, аймаг, нийслэлийн Засаг даргын Тамгын газар, Иргэний бүртгэл, мэдээллийн улсын төвд мэдээ, тайланг нэгтгэн боловсруулж “Иргэний бүртгэл, мэдээллийн улсын сан”-г бүрдүүлж байна. 

Цаашид Засгийн газраас иргэний бүртгэлийн үйл ажиллагааг бусад бүртгэл, мэдээллийн асуудал эрхэлсэн байгууллагатай уялдуулах, бүртгэл, мэдээллийн нэгдсэн тогтолцоо бий болгох асуудалд анхаарч, тэдний эрх зүйн орчинг бүрдүүлэхэд шаардлагатай бүхий л арга хэмжээ авахаар ажиллаж байна.

Түүнчлэн гадаад улс оронд амьдарч, сурч, ажиллаж буй монгол иргэдийн тоо, мэдээллийг Гадаад хэргийн яам болон Монгол Улсаас хилийн чанадад суугаа дипломат төлөөлөгчийн газруудтай хамтран  гаргах ажлыг 2007 онд багтаан хийхээр төлөвлөн ажиллаж байна.




Иргэний үнэмлэхийн талаар
1992 онд шинэ Үндсэн хууль батлагдсанаар УИХ, Засгийн газраас зохих шийдвэр гарган иргэний паспортыг “Монгол Улсын иргэний үнэмлэх”-ээр солих ажлыг эхлүүлсэн. 2003 онд иргэдийг үнэмлэхжүүлэх ажил үндсэндээ дууссан юм.

Энэ ажлын хүрээнд 1786,4 мянган иргэний зурагтай бөгөөд регистрийн дугаартай маягтыг хүлээн авч баримтжуулж мэдээллийн сан хөмрөгтэй болсон.

Түүнчлэн Соёлын тухай хууль, Ерөнхийлөгчийн 1991 оны 115 дугаар зарлигаар баталсан “Монгол Улсын хүн ам зүйн талаар баримтлах үндсэн чиглэл”, “Ургийн бичиг хөтлөх журам”-ыг хэрэгжүүлэх зорилгоор  иргэний үнэмлэхэд тухайн хүний ургийн овгийг оруулж өгсөн нь Монгол Улсын иргэд түүх намтар, удам угсаагаа мэдэх, өрх бүрт ургийн бичиг хөтлөх боломжийг бүрдүүлж өгсөн бөгөөд иргэн бүхэн өөрийн ургийн овогтой болсон юм. Жишээлбэл,  давхардаагүй ургийн овог 93,0 мянга, боржигон нэр орсон 43,6 мянга, дан боржигон овгийг 271,8 мянган иргэн бүртгэгдсэн байна.

Энэ ажлыг цаашид үргэлжлүүлэх зорилгоор бүртгэл, мэдээллийн цогц сан байгуулах /тухайлбал, бие хүний өгөгдөл, гарын хурууны хээ, нүдний цөцгийн тусгалын мэдээллийн сан гэх мэт/, энэ чиглэлээр төрөөс иргэдэд үзүүлдэг үйлчилгээг онлайн хэлбэрт оруулах үүднээс Ерөнхий сайдын энэ оны 2 дугаар сарын 1-ний өдөр захирамж гарган Монгол Улсын иргэнийг “Цахим паспорт”-тай болгох асуудлыг судалж, санал боловсруулах ажлын хэсэг байгуулагдан ажиллаж байна. Ажлын хэсэг ойрын үед Засгийн газарт тодорхой санал оруулахаар бэлтгэж байгаа.

           1993 оноос эдүгээ хүртэл хугацаанд  575,8 мянган  иргэдэд үндэсний энгийн гадаад паспорт олгож, паспортыг олон улсын жишигт нийцүүлэн нууцлалыг нэмэгдүүлэн сайжруулж, сүүлийн үеийн “INFACIO“ /”Yл үзэгдэгч нүүр”/ гэсэн шинэ технологид шилжүүлж, иргэдийг дэлхийн аль ч улсад баталгаатай баримт бичгээр саадгүй зорчих боломжийг бүрдүүлэн өгч байна.

Үндэсний аюулгүй байдлын зөвлөл, Засгийн газраас өгсөн чиглэлийн дагуу тус улсын олон улсын нээлттэй хилийн шалган нэвтрүүлэх боомтоор орж, гарч байгаа иргэдийн бүртгэлийг сайжруулах, хяналт тавих зорилгоор “Иргэний бүртгэл, паспорт-хяналтын нэгдсэн сүлжээ” төслийн эхний ээлжийг энэ оны  4 дүгээр сарын 13-ны өдөр ашиглалтад оруулаад байна.

Нэгдсэн сүлжээнд Хил хамгаалах ерөнхий газар, Тагнуулын ерөнхий газар, Цагдаагийн ерөнхий газар, Гадаадын иргэн, харьяатын асуудал эрхлэх алба, Иргэний бүртгэл, мэдээллийн улсын төв, “Чингис хаан” олон улсын нисэх буудал, Замын-Үүд, Сүхбаатар, Алтанбулаг дахь олон улсын нээлттэй байнгын ажиллагаатай хилийн шалган нэвтрүүлэх боомтууд холбогдож байгаа.

Энэ төсөл хэрэгжсэнээр тус улсын хилээр орж гарч байгаа иргэн, тээврийн хэрэгслийг бүртгэх, хянах, мэдээлэл солилцох, гэмт хэрэгт эрэн сурвалжлагдаж байгаа этгээдийг илрүүлэх, гадаадын иргэдийн тоо, бүтцийг тодорхойлох, үндэсний аюулгүй байдлыг хангахад онцгой ач холбогдол өгнө гэж үзэж байна.Цаашид байнгын ажиллагаатай хилийн шалган нэвтрүүлэх 19 боомтыг энэ онд багтаан дээрх нэгдсэн сүлжээнд холбогдох ажлыг хийж гүйцэтгэхээр бодож тооцож байна.

Шилжилт хөдөлгөөний талаар
    
Өнөөгийн нийгэм, эдийн засгийн хүрээнд гарч байгаа хөгжил өөрчлөлтөөс үүдэн иргэдийн гадаад, дотоодод шилжин суурьших хөдөлгөөнтэй холбогдох бүртгэлийн асуудал нь хамгийн тулгамдсан асуудлын нэг болоод байна. 


Засгийн газрын 2002 оны 214 дүгээр тогтоолоор баталсан “Монгол Улсын нутаг дэвсгэрт иргэн шилжин суурьших хөдөлгөөнийг бүртгэх, мэдээлэх журам”-ын 3.2-т “Иргэн аливаа засаг захиргааны нэгжид 180 хоногоос дээш хугацаагаар буюу бүрмөсөн шилжин ирсэн бол 10 хоногийн дотор холбогдох сум, дүүргийн Засаг даргын Тамгын газарт оршин суугаа газрынхаа хаягаар бүртгүүлж иргэний үнэмлэхдээ тэмдэглэл хийлгэнэ” гэсэн заалтыг иргэд, байгууллага биелүүлэхгүй, иргэний баримт бичгээр үйлчлүүлэх зайлшгүй шаардлага гарахгүй бол хаягийн хөдөлгөөний бүртгэлээ хийлгэхгүй хайнга ханддаг зөрчил газар авч байна.   


Дээрх журмыг хэрэгжүүлэхэд нутгийн захиргааны байгууллага хууль тогтоомжийн хүрээнд дорвитой ажил зохион байгуулахгүй, иргэд ч иргэний үүргээ биелүүлэхгүй байгаагаас засаг захиргаа завсардан, хүн амын бүртгэлийг үнэн зөв гаргахад хүндрэл учруулах явдал байсаар байна.

Засгийн газар энэ байдалд дүгнэлт хийж 2006 онд “Иргэний баримт бичиг, шилжилт хөдөлгөөний улсын үзлэг”-ийг улсын хэмжээнд зохион байгууллаа.

Үзлэгээр 149,7 мянган иргэн баримт бичгийн зөрчилтэй байсан бөгөөд  үүнээс 9,4 мянган иргэн баримт бичгээ үрэгдүүлсэн, 4,4 мянган иргэн огт баримт бичиггүй, 16,3 мянган иргэн иргэний үнэмлэх аваагүй, 47,6 мянган иргэн хаягтаа байхгүй, 36,1 мянган иргэн өөр газар давхар бүртгэлтэй, 35,9 мянган иргэн холбогдох орон нутгийн захиргааны байгууллагын зөвшөөрөлгүй шилжин суурьшсан дүн мэдээ гарчээ.
Энэ байдал хүн амын тоо зөрүүтэй гарах нөхцөлийг бүрдүүлж, баг, хорооны Засаг дарга нь хүн амын өрхийн бүртгэлийг бүрэн хөтөлж, баяжилт, хөдөлгөөнийг хийдэггүй, суманд энэ ажлыг дайвраар хариуцдагтай холбоотой байна.

Түүнчлэн иргэд нь ч тэднийг харьяалдаг засаг захиргааны үндсэн нэгж нь ч хуулиа мөрдөж, иргэний шилжилт хөдөлгөөн, харьяаллын асуудлыг тухай бүр үнэн зөв хийдэггүйтэй холбоотой байна. Иргэнээ мэддэггүй, бүртгэдэггүй засаг захиргаа байдаг учраас анхан шатны мэдээ, мэдээлэл буруу зөрүү гарч байна.

Иймд иргэдийн шилжин суурьших хөдөлгөөнтэй холбогдуулан хүн ам зүйн статистик мэдээний зөрүүтэй байдлыг арилгах, сонгуулийн насны иргэдийн жагсаалтыг бодитой тогтооход үндсэн баримт болох хүн амын өрхийн бүртгэлийн хөтлөлтийг шинэчлэн бүрдүүлэх, иргэний баримт бичгийн зөрчлийг арилгах, шилжилт хөдөлгөөний зохицуулалтын болон хаягийн нэгдсэн бүртгэлийг үнэн зөв тогтоох  зорилгоор “Иргэний бүртгэлийн улсын үзлэг”-ийг энэ оны 2 дугаар улиралд багтаан явуулахаар холбогдох байгууллагууд чиглэл өгөөд ажиллаж байна.

Түүнчлэн НҮБ-ын Хөгжлийн хөтөлбөрийн шугамаар хэрэгжүүлэх төслийн хүрээнд Иргэний бүртгэл, мэдээллийн улсын төв, аймаг, нийслэл, дүүргийн иргэний бүртгэлийн үйл ажиллагааг 2007-2009 онд “Онлайн” сүлжээнд холбож, төрийн зүгээс иргэдэд үзүүлэх энэ чиглэлийн үйлчилгээг  орчин үеийн техник, технологийн тусламжтайгаар түргэн шуурхай болгох арга хэмжээ авахаар Засгийн газар төлөвлөж байна.

Гэр бүлийн байдлын бүртгэлийн талаар
2006 онд 48805 хүүхэд төрснийг бүртгэсэн нь 2005 оныхоос 1.2 хувь өссөн дүнтэй гарсан байна. Нийт төрсөн хүүхдийн 56.2 хувь нь Улаанбаатар хотод /18905 хүүхэд/, Хөвсгөл /2295/, Баян-Өлгий /2291/, Өвөрхангай /2007/, Увс /1918/ аймагт төрсөн байна. Төрсөн хүүхдийн 51 хувь нь буюу 24876 нь эрэгтэй, 49 хувь буюу 23929 нь эмэгтэй хүүхэд байна.

2005 онд хүүхэд төрүүлсэн эхчүүдийн 76.8 хувь нь бүрэн дунд боловсрол, бага боловсролтой байсан бол 2006 онд 74.5 хувь болж буурсан байна. Мөн хүүхэд төрүүлсэн эхчүүдийн 70.2 хувь нь гэр бүлтэй, 29.6 хувь нь гэр бүлгүй байсан бол 2006 онд 67.3 хувь нь гэр бүлтэй, 32.6 хувь нь гэр бүлгүй хүмүүс байна. Хүүхэд төрүүлж байгаа эхчүүдийг насны хувьд авч үзвэл 2005 онд 20-29 насныхан 66.2 хувь байсан бол 2006 онд 62.8 хувь болсон байна.

Мөн улсын хэмжээнд 2006 онд гэрлэлтээ бүртгүүлсэн 50502 хос байгаа нь 2005 оныхоос 3.1 дахин өссөн байна. Энэ онд Улаанбаатар хот, Хөвсгөл, Орхон, Өвөрхангай аймагт хамгийн олон иргэд гэрлэлтээ бүртгүүлсэн байна.  Гэр бүл болсон иргэдийн 70.6 хувь нь 20-29 насны хүмүүс байна.

Нийт гэрлэгсдийн 98.6 хувь нь анх удаа, 1.3 хувь нь хоёрдахь удаагаа гэрлэлтээ бүртгүүлсэн байна.

Түүнчлэн 2006 онд 1354 гэр бүл гэрлэлтээ цуцлуулсан нь 2005 онтой харьцуулахад 22 хувиар буурсан байна. Харин өнгөрсөн онд 15185 хүн нас барсан нь 2005 оныхоос 1 хувиар буурсан байна.

2006 онд Нийслэл болон Дархан-Уул, Дорнод, Хөвсгөл аймагт хамгийн олон хүн нас барсан байна. Нас барагсдын 60.1 хувь нь эрэгтэйчүүд, 39.9 хувь нь эмэгтэйчүүд байв.

Түүнчлэн сүүлийн жилүүдэд тус улсын иргэд гадаадын иргэдтэй гэр бүл болох явдал нэмэгдэж байна.

Зөвхөн 2006 онд тус улсын 824 иргэн гадаадын иргэдтэй гэрлэлтээ бүртгүүлжээ.Тэдний дундаас төрсөн 129 хүүхдийг төрсний бүртгэлд бүртгэж авсан байна.

Мөн тус улсын иргэд гадаад оронд гэрлэлтээ бүртгүүлэх, хүүхдээ төрүүлэх явдал өсөх хандлагатай байна. Өнгөрсөн онд гэхэд тус улсын 568 иргэн өөрийн орны дипломат төлөөлөгчийн газарт иргэний гэр бүлийн байдлын бүртгэлд хамрагдан 239 гэр бүл гэрлэлтээ, 329 иргэн хүүхдээ төрснийг бүртгүүлсэн гэрчилгээ авсан байна.

Энэхүү иргэний гэр бүлийн байдлын бүртгэлийн анкет, маягтыг тус улсын төрөлжсөн архивын нэг болох иргэний баримтын төв архивт хадгаламжийн нэгж болгон хадгалж, хамгаалж байна. Өнөөдрийн байдлаар уг архивт 2.5 сая иргэний 10.4 сая нэгж бүхий иргэний баримт бичгийн сан хөмрөг хадгалагдаж байна. Энэ нь тус улсын нэг иргэн 3-4 баримт бичигтэй байна гэсэн үг юм.

Энэ бүгдээс үзэхэд иргэний бүртгэлийн үйл ажиллагаа нь тус улсын иргэдийг төрийн дансанд бүртгэн нийгэмшүүлдэг бөгөөд энэ нь өргөн утгаараа хууль зүйн ач холбогдол бүхий баримт бичгийг иргэдэд олгох, түүнд нэмэлт, өөрчлөлт оруулах, залруулга хийх, хүчингүйд тооцох, хариуцлага хүлээлгэх иргэний бүртгэлийн цогц ажил бөгөөд үйл ажиллагаа нь хэвийн явагдаж байна гэж үзэж болох юм.

Цаашид иргэний бүртгэл, мэдээллийн ажлыг сайжруулах, бүтэц, зохион байгуулалт, эрх зүйн орчинг боловсронгуй болгох талаар дараах арга хэмжээг авч ажиллах  нь зүйтэй гэж үзэж байгаа юм.

1) Засгийн газраас хүн амын бүртгэл, мэдээллийн одоогийн нөхцөл байдалд дүн шинжилгээ хийж, бүртгэлийн мэдээний зөрүүтэй байдлыг арилгах, мэдээллийн баазыг шинэчлэх шаардлагатай байгааг анхаарч, иргэний бүртгэлийн тогтолцоог сайжруулах.

Түүний дотор ажлын зохион байгуулалтын хүрээнд эхний ээлжинд суманд иргэний бүртгэл хариуцсан орон тооны ажилтантай болгох, аймгийн Засаг даргын дэргэд иргэний бүртгэл, мэдээллийн асуудал эрхлэх-хэрэгжүүлэгч агентлаг байгуулах  асуудлыг судалж үзэх шаардлагатай байна.

2) улсын хэмжээнд хүн амын талаар статистикийн мэдээлэл гаргадаг байгууллагуудын мэдээний зөрүүг арилгах, иргэдийн сонгуульд оролцох эрхийг хангах, баримт бичгийн зөрчлийг багасгах зорилгоор  ”Иргэний бүртгэлийн улсын үзлэг”-ийг энэ оны II улиралд зохион байгуулан, түүний мөрөөр тодорхой арга хэмжээ авч ажиллах шаардлагатай байна.

3) сүүлийн үед гадаадад гарч хөдөлмөр эрхлэх, суралцах, мөнгөн хуримтлал бий болгох, орон сууцтай болох, амьдрах нөхцөлөө сайжруулах хүсэл сонирхолдоо хөтлөгдөн зарим иргэд гадаад орны дипломат төлөөлөгчийн газарт визийн мэдүүлэг өгөхийн тулд хуурамчаар гэр бүлтэй болох эцэг эх, овог усны нэр, өөрийн нэр, төрсөн он, сар, өдөр,  регистрийн дугаараа өөрчлөх, архивын лавлагааг засах, өөр хүний баримт бичиг ашиглах, хуурамч иргэний үнэмлэх, гадаад паспорт, лавлагаа үйлдэх зэрэг зөрчил гаргаж байгааг таслан зогсоох зорилгоор буруутай этгээдэд хүлээлгэх хариуцлагыг оновчтой болгох асуудлыг судалж шийдвэрлэх ёстой байна.

4) иргэний бүртгэл, мэдээлэлтэй холбоотой хууль тогтоомжийн талаарх мэдээллийг иргэдэд хүртээмжтэй хүргэх зорилгоор эрх зүйн сургалт, сурталчилгааг хэвлэл, мэдээллийн хэрэгслээр тогтмол явуулж хэвшүүлмээр байна.

5)  иргэдийнхээ талаархи мэдээллийг цогц байдлаар иж бүрнээр бүрдүүлэх зорилгоор “Цахим паспорт”-ын асуудлыг нэг мөр шийдвэрлэх талаар онцгой анхаарч ажиллах ёстой болж байна.

6) Гадаадад зорчигчдын талаархи бүртгэл, мэдээллийг нэгдсэн сүлжээгээр хянах тогтолцоог бүрдүүлж дуусган “Иргэний бүртгэл, паспорт, хяналтын нэгдсэн сүлжээ” төслийг бүрэн хэрэгжүүлэх;

7) Хүн амын төрөлт, нас баралт, гэрлэлт, гадаад, дотоодод шилжилт хөдөлгөөн зэрэг иргэний бүртгэл, мэдээллийн тогтолцоог боловсронгуй болгосноор түүний үр дүнг улс орны эдийн засаг, нийгмийн хөгжлийн төлөвлөлтөд тусгах, үр өгөөжтэй ашиглах нөхцлийг бүрдүүлэх ёстой болж байна.

8) Дотоодод шилжин суурьшихтай холбогдуулан тэдний эрхийг хангах, хамгаалах, амьдрах нөхцөл боломжийг бүрдүүлэх, эрхийн зөрчлөөс урьдчилан сэргийлэх чиглэлээр төр, засгийн бодлого, шийдвэрийг боловсруулж хэрэгжүүлэхэд анхаарч ажиллах ёстой болж байна.

9) Гадаад шилжилт хөдөлгөөний байдалд хийсэн дүгнэлтүүдийг үндэслэн гадаад улс оронд оршин суугчдын эрхийг хамгаалах, ялангуяа хүн худалдаалах гэмт хэргээс урьдчилан сэргийлэх чиглэлээр олон улсын хэмжээнд үр бүтээлтэй хамтын ажиллагаа явуулах ёстой байна гэж үзэж байгаа юм.

Энэхүү мэдээллийг тавьж байгаатай холбогдуулж Хууль зүй, дотоод хэргийн яамны Иргэний бүртгэл мэдээллийн албан хариуцсан холбогдох албан тушаалтнууд ирсэн байгааг мэдэгдье.

Та бүхнийг анхаарал тавьсанд баярлалаа.  


Ц.Нямдорж: Ерөнхий сайдад баярлалаа.


Их Хурлын чуулганы хуралдааны дэгийн 46-д заасны дагуу цөөнхийн намын асуултанд Ерөнхий сайд хариулах ажил хийгдэж байна. Засгийн газрын бүх гишүүд байлцах ёстой.


МАХН-ын бүлгийн гишүүд орж ирье. Ингээд цөөнхийг төлөөлж З.Энхболд гишүүн энэ асуудлаар мэдээлэл хийнэ.


З.Энхболд: 
Улсын Их Хурлын дарга, эрхэм гишүүд ээ, Монгол Улсын Ерөнхий сайд аа.

Ерөнхий сайд М.Энхболдын “Иргэний бүртгэл, мэдээллийн өнөөгийн байдал, цаашдын хэтийн төлөвийн талаар хийсэн мэдээллийг сонслоо.


УИХ-ын чуулганы хуралдааны дэгд заасны 7 хоногийн өмнө өгөх ёстой уг мэдээллийг УИХ дахь Ардчилсан Намын зөвлөлд 2007 оны 5 дугаар сарын 1-ний өдөр хүргүүлснийг дурдах нь зүйтэй.


Ерөнхий сайд та Монгол Улсын иргэний бүртгэл, мэдээллийн ажил амжилттай хэрэгжиж буй мэтээр цаасан дээр тавьсан барим тавим тоо дурдаж магтлаа.


Бодит байдал үүнээс тэс өөр байгааг Ерөнхий сайд та мэддэггүйдээ ингэв үү, эсвэл мэдэн будилж ярив уу.


Сонгуулийн Ерөнхий Хорооноос Ерөнхий сайд танд 2007 оны З дугаар сарын 21-ний өдөр хүргүүлсэн албан тоотоор хүн амын тоо бүртгэл, шилжилт хөдөлгөөн, хаягийн бүртгэл эмх замбараагүй байгаа талаар  дурдаад “гагцхүү төрийн байгууллагууд хуулиар хүлээсэн үүргээ биелүүлэхгүй байгаа учраас баг, хороо, сум, дүүрэг, аймаг, нийслэл  төдийгүй Монгол Улс нийт хэдэн иргэнтэйгээ мэдэхгүй болжээ” гэсний хаагуур нь та өнгөрөөд төөрөөд явна вэ?


Дээр дурдсан албан бичигт Монгол улсын нийт хүн ам, сонгуулийн насны иргэдийн судалгааг 2007 оны 1 дүгээр сарын 1-ний өдрийн байдлаар гаргасныг харахад Монгол Улсын нийт хүн ам аймаг, нийслэлийн Засаг дарга нараас ирүүлсэн тоогоор 2.553.228 , Үндэсний статистикийн газрын тоогоор 2.576.575,   Иргэний бүртгэл, мэдээллийн улсын төвийн гаргасан тоогоор 2.598.446 байна гэжээ. Үүнээс сонгуулийн насны хүний тоог аймгийн Засаг дарга нарын гаргаснаар 1.550.585, Үндэсний статистикийн газрынхаар 1.651.819, Иргэний бүртгэл мэдээллийн улсын төвийнхөөр 1.331.000 гэжээ. Үүний Үндэсний статистикийн газар, Иргэний бүртгэл мэдээллийн улсын төвийн гаргасан тоог аймагтай харьцуулахад 101.234-219.585 хүнээр зөрүүтэй байгаа нь даруй Монгол Улсын нийт хүн амын 10 орчим хувьтай тэнцэх хэмжээгээр иргэний бүртгэлийн мэдээлэл зөрж байгааг харж болохоор байна. Энийг сонгуулийн насны хүн амаа нийт хүн амдаа харьцуулж үзэх юм бол 20 орчим хувь эзэлж байгаа нь ямар ч сонгуулийн дүнг хаашаа ч эргүүлж болохоор ийм үзүүлэлт байгааг бас харж болохоор байна.


Хүнийхээ тоог, хүнээ мэдэхгүй Монгол Улс хаашаа явж байна вэ, Засгийн газар юу хийж байна вэ? Энэ талаар авч байгаа арга хэмжээ хангалтгүй, цаг алдсаар байна.


Засгийн газар нийт хүн амынхаа 10 орчим хувийг хаана байгаа, яаж амьдарч байгаа талаар огт сонирхохоо больж, гаргуунд гаргаад хаясантай ижил гэж үзэж болохоор байна.


Сонгуулийн ерөнхий хорооноос ийм албан тоот өгсөөр байтал асуудалд ингэж болж байна, бүтэж байна гэж тоомсоргүй хандаж байгаа нь гайхашрал төрүүлж байна. 


  Саяхан Монгол Улсын нийслэл 1 сая дахь иргэнээ өлгийдөж авлаа хэмээн нийслэлийн удирдлагууд шоудсан нь аль хир үнэмшилтэй тоог баримталсан хэрэг болохыг мэдэхгүй байна. 

УИХ-аас баталж улмаар Засгийн газрын үйл ажиллагааны хөтөлбөрт суусан “Цахим Монгол” хөтөлбөр, “Улс орны хэмжээнд нэгдмэл кодчлолыг бий болгосноор мэдээллийн нэгдсэн системийг бүрдүүлнэ.”, “Иргэний бүртгэл, мэдээлэл, шилжих хөдөлгөөн, гадаадын ирг‎эн, харьяатын асуудал, иргэний бүртгэл, мэдээллийн төрийн үйлчилгээг иргэдэд шуурхай хүргэх тогтолцоог боловсронгуй болгоно.”, “Бие хүний өгөгдөл, гарын хурууны хээ, нүдний цөцгийн тусгалын мэдээллийн улсын нэгдсэн сан байгуулах асуудлыг судалж санал боловсруулна.” гэсэн зорилтуудаас хэрэгжсэн заалт нэгч үгүй, харин судалж байгаа, бэлдэж байгаа гэснээс өөр ажил хийгдээгүй байна. Ерөнхий сайд Та ажлаа аваад даруй жил хагас өнгөрснийг сануулахад илүүдэхгүй байхаа гэж бодож байна. 

Цахим паспорт бий болгох ажлыг судалж дууссан байх гэж найдаж байна. Улсын төсвийн орлого гайгүй байгаа дээр хүн амын бүртгэлээ цэгцэлж ард иргэдээ ухаалаг иргэний үнэмлэхээр нэг удаа үнэ төлбөргүй хангахад болохгүй юмгүй. Төсвийн тодотголоор энэ арга хэмжээний санхүүжилтийг яаралтай оруулж ирж шийдэх хэрэгтэй байна.

 Энэ мэтээр хүнийхээ, сонгогчдынхоо тоог бодитой тогтоогүйгээр аливаа нэгэн сонгуулийг будлиангүй явуулах талаар яриад ч нэмэргүй. Иргэдийн сонголтыг үнэн зөвөөр нь алдаа мадаггүй гаргах нь үндэсний аюулгүй байдалтай амин холбоотой асуудал. 

Хүн амынхаа тоог зөв гаргахаар ажиллаж байгаа сайн эхлэлийг бид сайшааж байгаа. Хүүхдийн мөнгө өгч эхэлснээс хойш 0-18 насны бүх хүүхдийн бүртгэл маш тодорхой болсон сайн жишээ байдаг. 
Иймд Монгол улс нийт хүн ам хэд байгааг тоолж тогтоох зайлшгүй шаардлага урган гарч байна. Хүн амын болон сонгогчдын тоог бодитой тогтоосноор ирэх 2008 оны УИХ-ын болон орон нутгийн сонгууль шударга, үнэн зөв явагдах нөхцөл бололцоог бүрдүүлэх төдийгүй улс орны хэмжээнд бодлогоо зөв төлөвлөж  хэрэгжүүлэхэд нэн чухал гэдэгтэй маргашгүй билээ.


Тухайн бие хүний тухай мэдээллийн улсын нэгдсэн сан байгуулснаар төрөөс иргэдэд үзүүлэх үйлчилгээ эрс сайжирч элдэв бичиг цаас, тодорхойлолт нэхэх зэргээр чирэгдүүлдэг хүнд суртал эрч багасах учиртай юм.


Ядаж л ажилгүйчүүдийнхээ болон хөгжлийн бэрхшээлтэй иргэдийнхээ тоог бодитой гаргаж, нийгмийн халамж, тэтгэмжийг орхигдуулсан, эсвэл давхардуулан олгодгийг яаралтай зогсоох ёстой юмаа. 


Товчхон дүгнээд хэлэхэд Засгийн газар УИХ-аас өгсөн хүн амын бүртгэлийн талаар өгсөн үүргийг биелүүлэх талаар хангалтгүй ажилласан байна.


Монгол Улс жил болгон малаа маш нарийн таван хошуу, төрлөөр нь, насаар нь, төллөх, төллөхгүйгээр нь, хээлтүүлэгчээр нь  тоолдог. 

Гэвч хүнээ одоо хүртэл тоолж чадахгүй байна. Хэн гэдэг хэдэн иргэн маань ямар улсад амьдарч байгаа талаар мэдээлэл алга. Гадаадын аль улсын хэзэн иргэн ямар статустайгаар хэдий хугацаагаар байнга, эсвэл түр оршин сууж байгаа талаар бүрэн гүйцэд мэдээлэл алга. 2 сая 500 мянган хүнээ тоолж чадахгүй байж улс гэж байх хэрэг байна уу гэдэг асуулт өөрийн эрхгүй гарч ирж байна.

Ардчилсан нам малчдыг албан татвараас чөлөөлөх талаар сонгуулийн мөрийн хөтөлбөртөө тусгасан билээ. Малчдад ногдуулсаналбан татвараас үүдэн “утаагүй” буюу хий өрхийн тоо зохиомлоор ихэсч малчин өрхийн тоо ч үнэн зөв гарч чадахгүй байгааг нуух аргагүй. Үүнээс болж өнөөдөр иргэний бүртгэл ташаа хийгдсээр л байна. Иймд татварын хуулинд ч өөрчлөлт оруулах бодитой шаардлага байгааг амьдрал харуулсаар байна. 

Иргэний бүртгэл мэдээллийг хийдэг төрийн байгууллагуудын ажил харилцан уялдаатай явж чадахгүй байна. Хаягжуулалт хийгдэхгүй байгаагаас “задгай” хэмээх хаягийн бүртгэл гарч ирсэн нь сонгууль будлиантахаас эхлээд иргэдийг төрийн болон нийгмийн хамгааллын, боловсрол, эрүүл мэндийн үйлчилгээнд хамрагдах бололцоог хаасаар байна. Задгай хэмээх бүртгэл нь сонгуулийн дүнд ноцтой нөлөөлсөөр байна. Жишээ нь: Саяхан явагдсан Чингэлтэй дүүргийн ИТХ-ын 24 дүгээр тойргийн нөхөн сонгуульд сонгогчдын нэрсийн жагсаалтанд бичигдсэн 1608 сонгогч дээр задгайгаар 262 хүн нэмж бүртгэж оруулсан байна.  Сонгуулийн ерөнхий хорооноос танд илгээсэн албан тоотод Чингэлтэй дүүргийн 7800 хүнтэй 13 дугаар хороон дээр сонгогчдын тоо 257-1809 хүний  зөрүүтэй байгаа нь энэ сонгууль эхнээсээ л будилах байсныг тодорхой харуулсаар байгаа бус уу.

Гадаадын иргэдийн мэдээлэл замбараагаа алджээ. Монгол Улсын гадаад паспортыг ашиглан гадаадын иргэд гуравдагч улс руу нэвтэрсэн, нэвтрэх гэж оролдоод баригдсан тохиолдол хэд хэд гарсныг сониноос манаай гишүүд уншсан байхаа. Жуулчны визээр орж ирж хууль бусаар ажил хийдэг хятад иргэдийн тоо зуны улиралд эрс өсдөг.

Гадаадын иргэдийг бүртгэдэг байгууллага өөрөө жуулчны визээр хятад иргэдийг оруулж ирж ажил хийх бололцоо олгодог байсан тухай Өдрийн сонины 2007 оны З дугаар сарын 12-ны өдрийн дугаарт гарсан байсан. Мөн сонины З дугаар сарын 16-ны дугаарт Гадаадын иргэн, харьяатына суудал эрхэлсэн албаны дарга Н.Удаанжаргалын өгсөн ярилцлага дотор жуулчны визтэй хятадууд ажил хийдгийг үгүйсгээгүй байна.

Засгийн газар дотроо аль байгууллага нь хариуцах нь сонин биш ямар ч байсан ажлын визтэй нь ажлаа хийдэг, жуулчны визтэй нь жуулчлаад буцдаг байх талаар анхаарч ажиллахгүй бол тэртэй тэргүй ховордсон ажлын байрыг хууль бус хөдөлмөр эрхэлдэг гадаад ажилчид дүүрэх нээ.

Монгол улсаас өөр дэлхий аль ч улсад “задгай” хэмээх бүртгэл байдаггүй талаар, мөн “хүнсний нэг”, “дөрөвдүгээр дэлгүүр” гэх мэтчилэн дуудалгүйгээр гудамжны нэр, байрныхаа дугаараар нэрлэдгийг, хүн бүр ZIP кодоо нэрлэж чаддагийг гадаадад улс орнуудад айлчилж байхдаа Ерөнхий сайд та анзаарсан болов уу.

УИХ-ын Нийгмийн бодлогын байнгын хорооноос Нийгмийн хамгаалал, хөдөлмөрийн яам, НҮБ-ын Хүн амын сантай хамтран 2005 онд “Хүн амын шилжих хөдөлгөөний асуудлаархи үндэсний дээд хэмжээний уулзалтыг зохион байгуулж тодорхой зөвлөмжийг гаргасан билээ. Энэ зөвлөмжийн дагуу үр дүнтэй ямар ажлууд  хэрэгжүүлж байгаа нь одоогоор тодорхой бус байна.

Өөрсдийн нөөц бололцоог ашиглалгүй гадны байгууллагыг харж судалсаар, боловсруулсаар байтал хэрэгжсэн ажилгүй суугаа нь л бодитой үнэн юм. 

Мэдээлэлд дурдсанчлан сум бүрт орон тооны ажилтантай болох шаардлагыг бид харахгүй байгаа. Хүн хүчээр дутаагүй, хариуцлагаар л дутаж байна.

Иймд дараахь асуудлуудыг яаралтай шийдвэрлэх талаар  Ерөнхий сайд таны сонорт албан ёсоор хүргэж байна. Үүнд: 

Нэг.  Хүн амын нарийвчилсан тооллогыг 2007 онд багтаан явуулах. Үүний хүрээнд иргэдээ болон үл хөдлөх хөрөнгийг ZIP кодыг ашиглан хаягжуулах, цахим паспортжуулах, цаашид энэ бүртгэл мэдээллийг маш хариуцлагатай, цаг алдалгүй хийж байх талаар холбогдох байгууллагуудаа ажиллуулах.

Хоёр. Иргэний бүртгэлийн тухай хууль тогтоомжийг шинэчлэн боловсруулж  батлуулах;

Гурав. Улс орны хэмжээнд иргэний бүртгэл, мэдээллийн шуурхай ажлын нэгдсэн санг байгуулж, төрөөс иргэдэд үзүүлж буй үйлчилгээнд нэвтрүүлэх, энэ сүлжээг хувийн банк мэтийн байгууллагууд төлбөртэй ашиглах нөхцлийг бүрдүүлэх.

Дөрөв. Бие хүний өгөгдөл, гарын хурууны хээ, нүдний цөцгийн тусгалын мэдээлэл бүхий “Цахим паспорт”-ыг үнэ төлбөргүйгээр ард нийтдээ олгох ажлыг зохион байгуулах; 

Тав. Гадаадад байгаа иргэдээ бүртгэж сонгуульд оролцуулах бэлтгэл ажлыг хангах арга хэмжээг яаралтай авах .

Зургаа. Гадаадын иргэдийн мэдээллийг цэгцлэх нэгдсэн хайлтын системд оруулах, ингэхдээ Монгол Улсын бүх боомтыг хамруулах, хил орчмыг паспортгүй тусгай үнэмлэхээр зорчдог гадаадын иргэдийг мөн энэ арга хэмжээнд хамруулж бүртгэж байх;

Эдгээр асуудлуудыг яаравчлан шийдэх ёстойг сануулж байна.

Хэрвээ дээрх асуудлуудыг хэрэгжүүлээгүйгээс 2008 оны сонгууль будлиантах аваас үүний хариуцлагыг Ерөнхий сайд та хүлээх болно гэдгийг мэдэгдэж байна.

 
Анхаарал тавьсан та бүхэнд баярлалаа. 


Ц.Нямдорж: Ерөнхий сайдын мэдээлэлтэй холбогдуулж гишүүд асуулт асуух, Мөнхтуяа гишүүнээр дуусгая. Ямар олон юм бэ. 1 цаг 30 минутад багтааж дуусгах ёстой шүү. 16 цаг 50 минут гэхэд би микрофон шууд хаана шүү.Гансүх гишүүнээр таслая. Гишүүд асуултаа асуучихъя.


Эрдэнэбүрэн гишүүн өчигдөр, өнөөдөр хоёр эмчийн магадлагаатай байсан юм байна. Энийг мэдэгдэж байна.


Уучлалт гуйх гэсэн чинь энэ магадлагаа нь кримналистикийн шинжилгээний кандицыг хангахгүй байна бас энийг хэлье.


Баярсайхан гишүүн. Баярсайхан гишүүн алга байна шүү дээ. За Зоригт гишүүн. Байхгүй байна. Бакей гишүүн.          

      /15.18-15.48. Оюун/


А.Бакей: -Хэдэн асуулт байна. Нэгдүгээрт бол Монгол улс мал сүргээ жил болгон тоолдог, үнэн хэрэг дээрээ бол 34 сая юм уу 40 сая юм уу тоолсон мөртлөө яг бодитой мэдээ бас сайн гарч өгөхгүй байгаа. Тэгсэн мөртөө хүнээ жил болгон тоолохгүй, малаас илүү хүн амын бүртгэл замбараагүй болчихсон энэнээс болоод хүний эрх олон талаар зөрчигдөж байгаа баримт зөндөө байна. Жишээ нь хөдөө явж байхад малчид паспортаа багийнхаа  даргад өгөөд солиулах, шинэчлүүлэх гээд тэгээд 3  жил хүртэл одоо хүртэл аваагүй малчид одоо хүртэл байдаг юм билээ. Тэгээд маш их чирэгдэл гардаг. Сонгууль болохоороо сонгох эрхээ эдэлж чадахгүй ийм асуудал байна. Тийм учраас энэ иргэний үнэмлэхийн тооллого хүн амын тооллогыг явуулж болохгүй юм уу, жил болгон явуулж болдоггүй юм уу, тэнд тийм их зардал гардаг, чирэгдэл гардаг ажил мөн үү, биш үү, энийг заавал ийм замбараагүй байлгаад байх ямар шаардлага байна вэ  гэж нэгдүгээр асуулдал байна.


Хоёрдугаарт бол энэ цахим паспорт шилжинэ гэсэн байна.Энэ бол их сайхан зорилт. Тэгэхдээ энэ асуудлыг судалж шийдвэрлэнэ гэж мэдээлэлд гарч байна. Судалсаар байтал ирэх жил сонгууль боллоо, нөгөө бахь байдгаараа байж байх юм уу, тэгэхээр энэ цахим хөтөлбөрийг яг  хэрэгжүүлэх эзэн нь хэн бэ, хугацаа нь хэзээ вэ, ингэж удаашруулахгүйгээр нэн даруй хийчихэд ерөөсөө шийдэж болохгүй асуудал  биш маш амархан асуудал шүү дээ. Энийг яагаад хийж болохгүй байна, хариуцах эзэн байна уу гэж хоёрдахь асуудал.


Гуравдугаарт бол малчдын тоог бид нар сайн гаргаж чадахгүй байгаа. Эндээс болж малчдын тоо нэг өсөөд, нэг буураад явж байна шүү дээ. Одоо бол нэг үе бол бүр Монгол улсын хэмжээнд 400 мянган малчин, одоо бол 370-аад мянган малчинтай болсон байна. Төрөөс өгдөг янз бүрийн нийгмийн халамж нэмэгдээд ирэхээр малчин өрхийн тоо нэмэгдээд ирдэг.  Тэрэн шиг одоо хүүхдийн мөнгө, шинэ гэр бүлийн тэр тэтгэмж, шинээр төрсөн хүүхдийн тэтгэмж гээд энэ нийгмийн арга хэмжээтэй холбоотойгоор энэ  хүн амын тоо бүртгэл чинь хэр зэрэг зөв гарч байна вэ, хүн амын бүртгэл буруугаас болоод төрийн мөнгийг буруу өгч, буруу зарцуулж байгаа асуудал байна уу. Миний бодоход бол энэ ямар ч гэсэн ийм буруу зүйл бол нэлээд байх шиг байна амьдрал дээр. Энэ талаар тодорхой судалгаа хийж, дүгнэлт хийсэн юм байна уу гэсэн ийм 3 асуулт сонирхмоор байна.


Ц.Нямдорж: -Уучлаарай ерөнхий сайд аа. Одбаяр сайд байна, Баясгалан  төрийн нарийн бичгийн дарга Хуулийн яамны, Энхжав Иргэний бүртгэл мэдээллийн улсын төвийн дарга, Бат-Эрдэнэ орлогч дарга, Алтангэрэл хуулийн яамны газрын дарга, Батбилэг Нийслэлийн засаг даргын дэргэдэх Иргэний бүртгэл мэдээллийн албаны дарга гэсэн ийм хүмүүс оролцож байна. Сүхбаатар байна дэд сайд. За Ерөнхий сайд хариулъя.


 М.Энхболд: -Бакей гишүүний зарим нэг асуултанд  хариулъя. Манай иргэний бүртгэл мэдээллийн албаны хүмүүсүүд тэр тоо баримттай юмнуудыг тодруулж хариулна. Тэгэхлээр хүн амын тооллогын хувьд бол бид нар заагдсан журмын дагуу хүн амын тооллогыг явуулж, жил болгон бол хүн амын бүртгэлийг шинэчлэх байдлаар жилийн эцэст тухайн жилийн хүн амын тоог статистик мэдээг бол гаргаж байгаа. 

Сүүлийн жилүүдэд энэ тоо бас нэлээд орон нутгийн засаг захиргааны байгууллага, статистикийн байгууллагуудад бол зөрүүтэй гарч байгаа. Энэ нь иргэний бүртгэл мэдээлэл, иргэний бичиг баримтын бүрдэлттэйгээр уялдаж ийм зөрүүтэй байдал, шилжилт хөдөлгөөн нэлээд ихсэж байгаа, шилжиж очсон газраа хүмүүсүүд бүртгүүлдэггүй, хоёр газар завсарддаг гэх зэрэг ийм шалтгаануудаас болж хүн амын тоо бас хоорондоо зөрүүтэй гарч байгаа. Үүнтэй уялдуулаад бол Засгийн газар иргэний бичиг баримтын бүртгэлийг боловсронгуй болгох талаар тодорхой арга хэмжээ авч өнгөрсөн оны төсөв батлуулахад бид нар өнгөрсөн онд энэ оны төсвийг батлуулахад тодорхой хөрөнгийн эх үүсвэрийг тавьж, ингээд Их хурал тэр хөрөнгийг баталж өгсний дагуу тооцоо судалгаа хийгдэж, иргэний бичиг баримтыг өөрчлөх, шинэчлэх, энэ талаар нэлээн судалгаа явуулж Засгийн газрын хуралдаанаар хэлэлцэж энэ оны эхнээс ажлын хэсэг гаргаж, иргэний бичиг баримтын боловсронгуй одоо сүүлийн үеийн бичиг баримттай болсон улс орнуудын паспорт, “И” паспорт, мөн одоо иргэний үнэмлэх зэрэг энэ баримт бичгүүдийг давуу тал, учир  дутагдалтай талуудыг бол судалж бүртгэж ажиллаж байгаа. Энэ талаар ажлын хэсэг ойрын үед Засгийн газарт асуудлаа оруулна гэж ярьж байгаа.

Ер нь бол Засгийн газар дээр бол “И” паспорттай болох асуудлыг бол ер нь нэлээд зөв зүйтэй гэдэг ийм дэмжих чиглэл  гарсан. Энэ паспортыг солих тухай асуудлыг бид нар ярих дээр зэрэг хөрөнгийн хувьд бол нэлээд их хэмжээний хөрөнгө шаардагдахаар тооцоо гарч байгаа. Эцэслэн нарийн тооцогдсоны дараа бол Засгийн газраас Их хуралд энэ асуудлыг өргөн барьж танилцуулна гэсэн бодолтой байгаа. Тэр гуравдугаар асуудлыг нь Энхжав хариулчих уу.

Ц.Нямдорж: -Энхжав дарга хариулъя.

А.Энхжав: -Малчидтай холбогдсон тэгэхдээ манай иргэний бүртгэлийн улсын төвд иргэдийн регистртэй тэр бүртгэл байж байгаа. Энүүгээрээ бид тоо гаргаж энүүгээрээ хүмүүст мэдээлэл лавлагаа өгдөг юм. Малчдын тоог бол бид яг хариуцдаггүй учраас зөвхөн иргэдийн төрсний, гэрлэсний, үрчилсэний, нас барсны гэсэн ийм бүртгэлийн тоо гардаг учраас малчдын тоо гаргах асуудал бол арай өөр байгууллагын ажил юм даа. Энэ дээр бид хамтарч ажиллаад гаргаж өгч болох юм. 

Хоёрдугаарт, Бакей гишүүн даргын асуултанд хариулахад тэр 3 жил иргэний үнэмлэх аваагүй байгаа хүн маань бид нар шалгаж  үзье л дээ.   Ер нь иргэний үнэмлэхийг аймаг орон нутагт сарын юм уу 45 хоногийн дотор л олгож байгаа. Тэгэхээр 3 жил аваагүй байна гэж яримааргүй л юм, бид шалгаж үзээд танд хариу өгье.

Ц.Нямдорж: -Тодруулъя. Бакей гишүүн.

А.Бакей: -Тэр цахим хөтөлбөр цахим паспортыг яг хариуцах эзэн нь хэн байна вэ энийг аль байгууллага байна.

А.Энхжав: -Хариуцсан байгууллагын хувьд иргэний бүртгэл мэдээллийн алба бол ерөнхийдөө хариуцна. Тэгэхдээ төрийн нарийн бичгийн дарга Баясгалангаар ахлуулсан ажлын хэсэг групп яг энэ чиглэлээр нэлээн ажиллаж байгаа,гадна дотны нөхцөл байдлуудыг судалж үзэж байгаа,асуудал бол нэлээн бэлтгэл ажил төгсгөлийн шатандаа орж байгаа. Ойрын үед Засгийн газарт танилцуулна.

А.Бакей: -Тэгэхээр малчин хүн ч гэсэн ялгаа байхгүй иргэн шүү дээ Монгол улсын иргэн. Тийм учраас малчны бүртгэлийг бид хариуцахгүй гэж хэлж болохгүй л дээ уг нь бол.

Ц.Нямдорж: -Малчин хүн цахим паспорттай байх юм уу тэгээд цаашдаа.

Оюун гишүүн асууя.


С.Оюун: -Баярлалаа, хоёр зүйл асуух гэсэн юм. Нэгдүгээрт, З.Энхболд гишүүн бас хэлсэн л дээ. Энэ оршин суугчдын тоог хараад байхаар хооронд нь бас зөрж байна. Иргэний бүртгэл мэдээлэл бас хоорондоо зөрсөн статистик гараад байдаг. Зөвхөн өөрийнхөө тойрог дээр хийсэн судалгааны дүнгээс харахад үнэхээр энэ зөрүү гарч ирээд байна.2005 онд Сонгинохайрхан дүүргийн 12-16 дугаар хороодын хүн амын тоог харахад 3 ийм зөрүүтэй тоо гарч ирээд байгаа юм л даа. 

Нэгдүгээрт болохоор нийслэлээс статистик мэдээлэл судалгааны газраас тоон дээр болохоор 36264 хүнтэй гэж тоо өгч байгаа юм энэ 2005 оны байдлаар. Хороодоос тоогий нь авахаар энэ 5 хороонд 34457 гээд,  өрхийн эмнэлгүүд болохоор хамгийн их тоо өгдөг 36811 гээд, тэгээд энэ хороод нийслэл  статистик хоёроос өгч байгаа тоогий нь харахаар 220 хүний зөрөөтэй гараад 7 орчим хувийн зөрөө гарч ирээд байгаа юм. Түрүүн Энхболд гишүүн ч гэсэн хэлсэн. Зөрөөтэй статистикүүд гарч ирээд байдаг. Тэгэхлээр энэ ер нь юунаас болоод байдаг юм бэ,яг нэг мөр хүмүүсийн тоог ингээд гаргахад маш хүндрэлтэй байдаг юм  уу, заавал тэр 5-10 хувийн алдаа гараад байх ёстой юм уу, энэ хэний буруу вэ, хэний хариуцлагагүй вэ гэдгийг л ойлгомоор байгаа юм.  Зүгээр л өөрийнхөө тойрог дээр тоо гаргахад чинь заавал зөрөөтэй гарч ирээд байгаа байхгүй юу. Энэ дээр нэг хариулт авах гэсэн юм.

Хоёрдугаарт, энэ шилжин суурьшигчидтай холбоотойгоор хөдөөнөөс маш олон хүн хот руу шилжиж суурьшиж байгаа. Энэ дээр нөгөө иргэний бүртгэл хийлгэж чадахгүйгээс болоод эрүүл мэндийн, нийгмийн бусад үйлчилгээнд хамрагдаж чадахгүй, тэгээд нөгөө ажил төрөлд орж чадахгүй гээд бид л бас тойрог дээрээ, гэр хорооллынхны дунд явуулж байгаа судалгаа бас зарим нэгэн төсөл хөтөлбөрүүд дээр тулгуурлаад ингээд харахад бол хамгийн түрүүнд наад зах нь сум, аймаг дээрээ хасалт хийлгэх шаардлагатай гэдгээ мэдэхгүй хүрээд ирчихсэн байдаг шүү дээ. Шилжин суурьшилт маш ихээр. Тэгээд хасалт хийлгэж чадаагүй гэхлээрээ буцаад нөгөө сум аймаг руугаа очиж хасалт хийлгэх ёстой болдог, тэгэхлээр тэр чинь зардал чирэгдэл, цаг хугацаа хэрэгтэй байдаг, заримдаа бол буцаж аймаг, сум руугаа заавал явахгүйгээр хотоос хааяа бичиг хийгээд хасалт хийлгэчих боломж сүүлийн нэг хоёр гурван жилд гарсан л даа. Тэрэн дээр Их хурлын гишүүн би захиа бичээд л цохолт хийлгээд тийм юмыг зөвшөөрөөд байгаа юм. Гэхдээ ихэнх тохиолдолд сая болтол нөгөө хүнийг заавал сум,аймаг дээрээ очиж  өөрөө биш юмаа гэхэд өөр хүнээр нөгөө баримтаа явуулж байж хасалтаа хийлгэх шаардлагатай болоод байгаа юм.

 Тэгэхээр энэ сум аймаг,  Иргэний бүртгэл мэдээллийн улсын алба ингээд нэг ийм сүлжээтэй байгаад заавал тэр хүн нь юм уу өөр нэг хүн очиж тэр юмыг хүргүүлэхгүйгээр хасалт хийлгэх тийм боломж байдаг уу. Хасалт хийлгэхээс авахуулаад хамгийн их хүнд суртал нь бий болоод, тэрнээс болоод нөгөө бүртгэлээ хийлгэж чадахгүй, тэрнээсээ болоод дараа дараагийн  юмнууд нь чирэгдэлтэй болоод байдаг л даа. 

Тэгэхлээр энэ хүн амын шилжилт хөдөлгөөний асуудлаар үндэсний дээд хэмжээний уулзалт 2005 оны 5 дугаар сард болсон. Түрүүчийн 7 хоногт Ерөнхий сайдаас энүүгээр мэдээлэл хийсэн байх ёстой авч байгаа арга хэмжээнүүд дээр тэрэн дээр ийм заалт байсан л даа.  Тэр Үндэсний дээд хэмжээний уулзалтаас гарсан зөвлөмжин дээр.Аймаг, сумын төвөөс  шинээр шилжин суурьшсан газарт 

 иргэнд чирэгдэлгүйгээр шилжүүлэх өөрөөр хэлбэл тэр иргэнийг шилжүүлэх бүртгэх эрх зүйн зохицуулалтыг бүрдүүлнэ гэсэн байгаа. Тэгээд энэ иргэний бүртгэлийн тухай хуулинд нэмэлт өөрчлөлт оруулах ёстой гэсэн зөвлөмжүүд гарсан байна лээ л дээ. Энэн дээр ямар нэгэн өөрчлөлтүүд дэвшилт гарч байгаа юу. Хамгийн гол нь асуух гээд байгаа нь  хот нь аймагтайгаа, сумтайгаа холбоотой байгаад чирэгдэлгүйгээр энэ шилжилтийг хийх боломж  байдаг уу гэсэн энийг л асуух гээд байгаа юм. Ийм хоёр асуулт байна, нэг нь тэр тооны зөрөө, хоёрдахь нь шилжин суурьшихтай холбоотой.


Х.Батдэлэг: -Та бүхний амар амгаланг айлтгая. Эрхэм гишүүний асууж байгаа  энэ 3 тоо бол хоорондоо зөрөөд байдаг. Энэ дээр бол их олон юм тайлбарлаж хэлдэг, хорооны бүртгэл дээрээс бол хоёр юм ажиглагдаад байдаг юм, цэргээс явахгүйгээр үлдэх, улс, тог, цахилгааны мөнгө энэ мэтээс болоод өрхийн бүртгэлд суугаагүй хүмүүсийн тоо ингэж зөрөөд гараад байдаг юм. Энийг бид нар цэгцлэх гэж  нийслэлийн хэмжээнд цэргийн хэлтэс, орон сууц, нийтийн аж ахуйн газар, манай иргэний бүртгэл дээр ажлын хэсэг гарчихсан ажиллаж байгаа, энэ ер нь ойрын хугацаанд цэгцлэгдээд явна. Ер нь бол ихэвчлэн ийм 3 шалтгаанаас болж тоо зөрөөд байгаа энэ дээр. 


Сонгинохайрхан дүүрэг дээр ганцхан бишээ энэ шилжилт хөдөлгөөний хувьд, нийслэл хотын хэмжээнд иргэний бүртгэлийн үзлэгээр завсардсан улсуудын тоо нэлээн гарч байгаа, энийг бол манайх улсын төвд асуудал тавьсан, зарим нэгэн улсуудын асуудлыг хөдөө орон нутгийн засаг дарга, тамгын газарт явж байгаад албан ёсоор хасалтыг нь хийлгүүлээд бид нар өөрсдийнхөө хэмжээгээр хийлгүүлээд явж байгаа. Хөдөө орон нутагт нь бас асуудал гараад байдаг юм билээ. Шүүхийн шийдвэр гүйцэтгэлийн газар, банк, цагдаа зэргээс нь  заавал тодорхойлолттойгоор засаг даргынх нь хасалтын бичигтэй энийгээ бас хүлээгдээд байдаг, энэ дээрээ бас зарим нэгэн улсууд аймаг, орон нутагт асуудалтай байгаад байдаг, тэндээсээ ирсэн барьсан ийм асуудал байгаад байдаг юм билээ. 


Одоо энэ хоёрдугаар улиралд улсын үзлэгээр бид нар нэлээн асуудлыг цэгцлэх гэж ярьж байгаа, бодож хийгдэж байгаа. Улаанбаатар хотод шилжүүлэхгүйгээр оршин сууж байгаа иргэдийг аймаг, нийслэлийн засаг даргатай нь яг тоогий нь тулгаж байгаад асуудлыг нь цэгцлэх талаар ярьж байгаа.

 
А.Энхжав: -Хотод ирээд орон нутаг руугаа явж чадахгүй байгаа улсуудын шилжүүлгийг хийж болох уу гэж болно. Ноднин бид нар үзлэг хийгээд хотод орон нутгаасаа зөвшөөрөл гэдэг юм уу хасалт  хийлгүй ирсэн 8290 иргэнийг бүртгээд, бүх аймагт нь, суманд нь багт нь материалыг нь явуулаад хасалт хийгээд нааш нь ирүүлэх асуудлыг тавиад тэрний дагуу бараг ихэнх хүмүүс энэ асуудлыг шийдчихсэн байгаа.  Цаашдаа ч ингэж шийдэж болох юм байгаа.


 Ер нь шилжих хөдөлгөөнтэй холбогдсон асуудлаар хийж байгаа ажлууд байгаа, ялангуяа НҮБ-ын хөгжлийн хөтөлбөрөөр энэ онд манай энэ шилжилт хөдөлгөөнтэй холбогдсон 21 аймаг, 9 дүүргийг холбосон  онлайн сүлжээнд холбох төсөл хэрэгжих гээд байж байгаа. Энийг үндсэндээ хөрөнгийн асуудлыг нь шийдчихээд байж байгаа.


С.Оюун: -Иргэний бүртгэл мэдээллийн төв, аймаг, сумтайгаа, сумтайгаа биш юмаа гэхэд аймагтай цахим сүлжээ холбоотой байдаг юм уу, одоо энэ та нарын мэдээллийн сан чинь аймгийн мэдээллийн сантайгаа ингээд холбогдсон тийм мэдээллийн сан нэгдүгээрт байдаг уу. Хоёрдугаарт би жишээлбэл өөрийн тойргийнхоо 5 хорооны энэ тоог нийслэлийн статистикийн газраас, хороодоос, өрхийн эмнэлгүүдээс авсан байна.  Иргэний бүртгэл мэдээллийн төвөөс жишээлбэл 12-16 дугаар хороодын тоо гэхэд танай тоо хамгийн үнэмшилтэй тоо гэж ойлгож, танайхаас хэрэв авах юм бол хамгийн үнэмшилтэй тоо гэж ойлгож болох  уу, бас л ингээд зөрөөд байх уу нөгөөдүүлтэйгээ. Тэгээд энэ шилжин суурьшигчдын хувьд би бас сайн ойлгосонгүй. Заавал тэр баримт бичгээ өөрөө биеэрээ юм уу хүнээр хүргүүлэхгүйгээр баталгаатай ингээд шууданд хийгээд буцааж авах боломж, тэр хасалтаа хийлгэх боломжтой  гэж ойлгох уу.


Хоёрдугаарт тэр суман дээр ч юм уу хасалт хийгээд яваарай гээд плакат хадчихмаар санагддаг байхгүй юу. Ерөөсөө мэдээлэлгүй, тэр нь тэгэх ёстой гэдгээ л мэдэхгүй ирчихээд байдаг юм шиг байна лээ. 


А.Энхжав: -Аймагтайгаа бид иргэний үнэмлэхийг хэвлэх юугаар холбоотой. Аймгаас иргэний үнэмлэх хэвлэх юм бол  манай төвтэй холбогдож регистрийнх нь дугаар зөв байна гэсэн мэдээлэл эндээс өгөхөд  тэгэхээр тэр хэвлэх холбогдсон байгаа. Өөр холбоо бол одоохондоо, одоо бол тэр дараачийн онлайн сүлжээнд холбох ажлыг дараа нь хийхээр төлөвлөж байгаа. 8 төрлийн.


Шилжилт хөдөлгөөний тэр үнэ ерөөсөө л журам нь байгаа л даа. Иргэн хүн өөрөө шилжихдээ баг, хорооны засгаасаа хасалт хийлгэчихээд тэгээд аймагтаа очоод бүртгүүлчих л ёстой, эсвэл хотод ирээд бүртгүүлчих ёстой, энийг бол бичгээр юм уу болно л доо, бид нар цаашдаа судалж үзэж байгаа.


Яг бодитой гэж хэлэхгүй л дээ. Ер нь бүртгэгдсэн улс бол бид тэрнийгээ л хүргэнэ.Регистрээр,овог нэрээр бүртгэгдсэн байгаа,бид нар тэр тоогоо л,тэрнээс баттай, бодитой гэж бид бас хэлэхгүй. Хүн амын тоог статистикийн газар л гаргах ёстой.


Ц.Нямдорж: -Цагдаагийн академийн сонсогчид чуулганы ажиллагаатай танилцаж байна.Та бүхэнд  аз жаргал, сайн сайхныг хүсье.Эрдэм номдоо шамдаж суралцаарай. Сайн хуульчид болоорой гэж ерөөе.


Оюун гишүүн тодруулах гэсэн юм уу, үгүй юу. Ер нь бол манай иргэдийн зарим нь ойлгохын аргагүй байдлаар шилждэг байхгүй юу даа Оюун гишүүнээ. Батбаатар гишүүн.Зөвшөөрөл аваад асуудаг,зөвшөөрөл аваад үг хэлдэг номтой шүү дээ. Зүгээр яриад байх юм.


Б.Батбаатар: -Засаг захиргаа, статистикийн газар, иргэний бүртгэл мэдээллийн төв гэсэн 3 газар иргэдийн тоог гаргаж байна. Өнөөдөр иргэний бүртгэл мэдээлэл гээд нэгдсэн Монгол улсын нийт иргэдийн бүхий л бүртгэлийг нэгтгэн зангидаж байгаа газрын бүртгэлээр Үндэсний статистикийн газраас 322 мянган иргэнээр иргэнийг гээгдүүлчихсэн. Одоо засаг захиргаанаас, Үндэсний статистикийн газраас гаргасан тооноос 322 мянга. Засаг даргын засаг захиргааны нэгжээс гаргаж байгаа тооноос 220 мянган иргэн, нэг ёсондоо 220-322 мянган нийтдээ 300 орчим мянган иргэнийг Монгол улсын иргэний тэр эдлэх эрх чөлөө, боломж нөхцөлийг нь алдагдуулахаар тийм нөхцөл байдалд бүртгэлийн тоо нь зөрж байна. Тэгэхлээр энэ 3 газрын алинаар нь тоогий нь барих ёстой юм бэ Ерөнхий сайд аа. Хэрэвзээ иргэний бүртгэл мэдээлэл таны харьяанд байдаг агентлаг, иргэний бүртгэл мэдээллийн тоогоор барина гэж бодох юм бол Монгол улс хүн амынхаа тоог 322 мянгаар хасч тоолж ярьж байх ёстой  юм байна. 322 мянгыг хэлмэгдлийн үеийнхээс 10 дахин их хүнийг бичиг баримтын хэлмэгдлээр хэлмэгдүүлсэн байна гэж ойлгож байна, энэ зөв үү, буруу юу.


Хоёрдугаарт нь иргэний үнэмлэхний хуулга гээд нэг юм байж байна. Хаа хамаагүй, энд тэндээс, газар болгоноос гарч ирдэг, таны мэдээлэл дээр байгаа 180 газар орон тооны хүмүүс ажиллаж байна гэдэг, сонгууль болохоор тэр хүмүүс нь нэг хуруун төдий цаас авчираад иргэний үнэмлэх дээр наадаг, эргээгээд хуулаад авдаг, тэд нар нь сонгууль өгөөд гараад явдаг ийм ажил ихэссэн байна. Энэ хуулгыг тэгж явж байх нь зөв юм уу, буруу юм уу.


Гуравдугаарт нь ер нь бүх шатны сонгуулиар ингээд харахад УИХ-аар сонгогчдын нэрсийн жагсаалт, иргэдийн бүртгэл их өсдөг. Орон нутгийн сонгуулиар нэрсийн жагсаалт багасдаг, тухайлбал сая Чингэлтэй дүүргийн иргэдийн хурлын нөхөн сонгууль дээр 1608 сонгогчийн нэрс бүртгэж аваад 7-8 удаа тоо нь будилж байгаад 1608-ыг сонгуулийн өмнөх өглөө, энэ бол эцсийн сонгогчийн тоо гэж гаргаж ирсэн. Сонгууль болдог  өдөр 262 хүнээр тэнд байгаа сонгогчдийн нэрс нэмэгдсэн. Сонгуулийн саналын хайрцагнаас гарч ирсэн саналын хуудас нь санал өгсөн сонгогчдын бүртгэлээс 75-аар илүү гарч ирсэн. Хэн гэдэг 75 хүн тэр задгайгаараа ч бай бүртгүүлэхгүйгээр санал өгөөд явчихав аа, энийг судалж үзсэн юм байна уу, одоо хэрэг нь захиргааны хэргийн шүүх дээр явж байна.Ардчилсан нам, Хувьсгалт намын хоёр нэр дэвшигчийн саналын зөрүү 8 хүн,тэгэхэд тэр саналын хуудасны зөрүү 75 буюу тэрнээс бараг 10 дахин илүү зөрөөтэйгээр гарч ирж байгаа. Та Чингэлтэй дүүргийн Иргэдийн хурлын тэргүүлэгчдийн орлогч дарга байсан, Нийслэлийн засаг дарга байсан, улмаар Ерөнхий сайд болсон,  2004 оны орон нутгийн  сонгуулийг 2000 оныхыг ч гэсэн аваад үзэхэд Их хурлаар өгдөг сонгогчдын тоо эрс багассан. 2004 онд Их хурлаар өгч байсан сонгогчдын тоог маш их дарагдуулж бичээд тэр 100 хувь Их хурлаар байсан сонгогчдын тоо нь 20, 30-иад хувиар багасаад, 20, 30 хувиар багассан сонгогчдынхоо 40, 50 –хан хувь нь санал өгөөд нэг ёсондоо Улаанбаатар хотын нийт сонгогчдын 25 хувийн саналаар өнөөдрийн Улаанбаатарын  засаг захиргаа эрх барьж байгаа, энийг зөв гэж бодож байна уу, буруу гэж бодож байна уу.


Ер нь УИХ орон нутгийн энэ сонгуулиудыг нэгтгэж явуулах нь зардал мөнгө болоод иргэний бүртгэлийг будлиулдаг энэ байдлаас гаргах зөв арга зам гэж ойлгож Засгийн газар энэ дээр хуулийн төсөл  өргөн барих уу, барихгүй юу. Энэ дээр нэг хариулт авах гэсэн юм.


Ц.Нямдорж: -Ерөнхий сайд.


М.Энхболд: - Өчигдөр хүн амын тоо бүртгэлтэй холбогдолтой асуудал нэлээд зөрөөтэй байгаа нь бол иргэдийн шилжилт хөдөлгөөнтэй холбогдож, шилжилт хөдөлгөөний асуудал цаг хугацаандаа хуулиар заагдсан хугацаандаа бүртгүүлэхгүй байгаатай холбоотойгоор ийм янз янзын мэдээллүүд бол байгаа. Бид бол Статистикийн газрын энэ мэдээлэл тоо баримтыг барих ёстой гэж үзэж байгаа. Иргэний бүртгэл мэдээлэл, засаг захиргааны нэгжийн хувьд бол 2 засаг захиргааны нэгжийн хооронд шилжилт хийгдэж байгаа хүмүүсүүд бас хасагдаж тоолж, тооцогдож байгаа зүйл бол байхыг үгүйсгэхгүй ээ.


Ер нь яг бодит байдал дээр бол тийм ч байгаа. Жишээлбэл орон нутгаас  Улаанбаатар хотод шилжиж ирсэн хүн бол иргэний бичиг баримтынхаа бүртгэлийг хийлгэхгүйгээр Улаанбаатар хотод оршин суугаад тэрнээс улбаалаад энэ иргэдийн тоо бүртгэл зөрөх ийм хандлага гарч байгаа. Иргэний үнэмлэхийн хуулгын тухай асуулаа.Тэр хуулгын хувьд бол хуулга наах нэг хэрэг наасан хуулган дээрээ улсын байцаагчийн лац дардаг. Тэгэхлээр улсын байцаагч бол тэрэн дээр лацаа дарж байж хамгийн сүүлд хийгдсэн хаягийн бүртгэл бол хууль ёсны хүчин төгөлдөр болох ёстой.


Ер нь иргэний үнэмлэхэнд бол учир дутагдалтай тал байгаа гэдгийг бол бид  хаа хаанаа мэдэж байгаа. Тийм  ч учраас энэ иргэний бичиг баримтыг шинэчлэх тухай асуудал дээр Засгийн газар нэлээн  анхаарал тавьж, судалж, ажиллаж байна. Энэ чиглэлээр  бид нар тодорхой арга хэмжээ авна гэдгийг би түрүүн  хэлсэн. 


Иргэний бүртгэл, сонгогчийн  нэрсийн жагсааллт, өрхийн бүртгэл зөрж байгаа талаар та бас ярилаа. Үнэхээр энийг та сайн мэдэж байх шиг байна. Улаанбаатар хотод Их хурлын сонгуулиар сонгогчийн нэрсийн жагсаалт өндөр болж, орон нутгийн сонгуулиар бага болсон гэдгийг та их сайн мэдэж байгаа юм байна. Тэгэхлээр энэ бол 2004 оны хувьд бол УИХ-ын сонгууль болсны дараа би тухайн үед Нийслэлийн засаг даргаар ажиллаж байсан, сонгуулийн санал хураах 123  байранд мөрдөж ажилласан сонгогчийн нэрсийн жагсаалтыг шүүж нягталж үзэхэд бол 104 мянган хүний нэрийг бол илүү бичсэн явдал гарсан. Энийг би тухайн үед нь иргэний бүртгэл мэдээллийн байгууллагуудад нь өгч, хэлж байсан. Тэр 104 мянган хүний нэрсийг бол 3, 4 сарын дараа болсон   орон нутгийн сонгуулийн нэрсийн жагсаалтанд бол хасч цэгцэлж, өрхийн бүртгэлтэй нь нэгбүрчлэн тулгаж шинэчилж нэрсийн жагсаалтыг гаргасан.


Өнөөдөр Улаанбаатар хотод орон нутгийн сонгууль, ер нь орон нутагт ч тэр, орон нутгийн иргэдийн төлөөлөгчдийн хурлыг сонгох сонгуульд саналаа өгөх гээд очсон чинь миний нэр нэрсийн жагсаалтанд байхгүй байснаас болоод би саналаа өгч чадаагүй гэсэн ийм  гомдолтой хүн нэг ч байхгүй байгаа. Тэгээд үзэхлээр илүү бичсэн байсныг засаж залруулсан нь асуудлыг зөв зүйтэй талд нь сонгогчдын санал онолыг давхардуулахгүйгээр авч чадсан гэдгийг баталгаа нотолгоо болж байгаа гэж үзэж байна.


Ц.Нямдорж: -Одбаяр сайд тодруулчихъя. Саяын тэр орон нутгийн сонгуультай тоотой холбоотой  юмыг энэ сонгуулийн хорооных л мэдэж байгаа байх.


Д.Одбаяр: -Баярлалаа.Тэгэхээр энэ иргэний бүртгэл мэдээлэлд иргэдийн шилжих хөдөлгөөн гэдэг бол ер нь том утгаараа бол улс орны аюулгүй байдал, тусгаар тогтнолтой холбоотой асуудал шүү дээ. Тэгэхээр би сая Батбаатар гишүүний асуултан дээр нэг тоон дээр эмзэглээд суугаад байна. Юу вэ гэвэл засаг захиргаа, нутаг дэвсгэрийн нэгжээс гаргасан тоо Үндэсний статистикийн газрын гаргасан тоо, Иргэний бүртгэл мэдээллийн улсын төвөөс гаргаж байгаа тооноос 300 мянгаар зөрж байна гэсэн юм хэлчихэв үү, үгүй юу та. 


Би  тэгвэл сая Энхболд гишүүний мэдээллээс тэр тоог бичиж авсан байхгүй юу.Аймаг,нийслэлийн засаг даргын, тамгын газраас авсан тоогоор 2 сая  

 553228 гээд статистик 2 сая 576575 гээд, иргэний бүртгэл мэдээлэл нь тэрний зөрүү чинь, би Энхболд гишүүний хэлсэн тоонуудыг бичиж авсан байхгүй юу. Тэгээд яахад 21 мянгаар зөрж байгаа юм. Энэ бол 3 байгууллагын тоо нэг дор, нэг өдөр зэрэг тоолдоггүй, тэгээд шилжилт хөдөлгөөн байдаг, иргэний бүртгэл мэдээллийнхэн бол үндсэн бааз суурин дээрээ явдаг, статистик бол тоцоо хийдэг энэ айхтар том тооны зөрүү байна гэж мэдэгдэж байгаа нь тэр хаанаас тийм юм гараад ирж байгаа юм бэ,  Энхболд гишүүний юун дээр тэгсэн байгаа байхгүй юу. 2 сая 553 гэсэн,  2 сая 576 гэсэн, 2 сая 598 гэсэн энэ их бодитой тоо явж байгаа байхгүй юу. Тэгээд 300 мянгаар зөрж байна гэдэг ийм байдлаар энэ.

 
Ц.Нямдорж: -Батбаатар гишүүн тодруулчихъя

        /15.48-16.18 Д.Энэбиш/


Б.Батбаатар: - Үүнээс яг тэр 2 сая 598 гэчихээд үүнээс сонгуулийн насны хүний тоог аймгийн засаг дарга нар 1 сая 550 мянга 585, Үндэсний статистикийн газар 1 сая 651 мянга 819, Иргэний бүртгэл, мэдээллийн улсын төв 1 сая 331 мянга гэжээ гэж байгаа юм. Тэгэхээр Үндэсний статистик, Иргэний бүртгэл, мэдээллийн төв хоёрын хоорондох тооны зөрүү нь 320 мянга 819 хүнээр зөрж байгаа юм. Нөгөө хэлмэгдлийн он жилүүд гээд яриад 30 мянган хүн гэж яриад байдаг. Тэрнээс чинь 10 дахин хүнээ энд гээчихсэн байна. 


Сая Ерөнхий сайд хариулахдаа Үндэсний статистикийн газрын тоог барих ёстой гэж хэллээ. Хэрэв Үндэсний статистикийн газрын тоог барих юм бол 2004 оны. Би Улаанбаатарыг мэдэж байна. Тэр тоогоор нь барих юм бол 104 мянгыг хассан гэж байна. Энэ утгаараа ярих юм бол өнөөдрийн Улаанбаатарын засаг захиргаа хүчин төгөлдөр бус. Иргэдийн 50 хувийн санал өгч чадаагүй тийм сонгуулиас 40-өөс 50 хувийн санал авсан засаг захиргаа засаглаж байна. Өнөөдрийн Улаанбаатарын засаг захиргаа бол сонгуулиар биш гарч ирсэн засаг захиргаа байна гэж үзэж байгаа юм. 


Ц.Нямдорж: - Асуулт асуух гээд байна уу? яах гээд байна вэ? 


М.Энхболд: - Би тодорхой хариулт өгсөн шүү дээ. Яг наад асуулт дээр чинь сая. 


Б.Батбаатар: - Үндэсний статистикийн газрын тоог барина гэж та хэлсэн. Тэр хороон Засаг даргын гаргаж байгааг биш. Зөрүүг нь олоод 104 мянган хүнийг буцааж хассан гэсэн. 


Ц.Нямдорж: - Тодруулчих уу? 


М.Энхболд: - Би Б.Батбаатар гишүүний асуултанд тодорхой хэлсэн. 2004 оны орон нутгийн сонгуульд Улаанбаатар хот, бусад орон нутгаас сонгуулийн сонгогчийн нэрсийн жагсаалтанд миний нэр байхгүй байсан учраас би сонгуульд саналаа өгч чадаагүй гэдэг ийм гомдол, санал гаргасан хүн нэг ч байхгүй. Тийм учраас иргэдийн тал хувиас нь санал авч орон нутгийн сонгуулийг, УИХ-ын сонгуулийг явууллаа гэж ярих нь бол зохимжгүй юм. Энэ бол улсуудад буруу ташаа ойлголт өгөх асуудал болно гэдгийг дахин хэлье. 


Ц.Нямдорж: - Б.Мөнхтуяа гишүүн асууя. 


Б.Мөнхтуяа: - Баярлалаа. Улс орны үнэт капитал нь бол хүн ам. Өнөөдөр энэ төрийн зорилго бол энэ үнэт капитал болсон хүн амыг өсгөх, энэ хүн амыг тоолж бүртгэлжүүлэх хамгийн чухал гэж бодож байна. Би үүнтэй холбогдуулаад 3 асуулт асууя гэж бодож байна л даа. Өнгөрсөн жил би энэ ХБНГУ-д явж байхад тэндхийн монголч эрдэмтэн шаардлага гарсан үед германы хил дээр очиж ажилладаг ийм монголч эрдэмтэн надтай уулзаад гадаадын 10 иргэн Монгол Улсын паспорттой ирээд Берлины Тегел [Berlin International Airport in Tegel] гэдэг онгоцны буудал дээрээс одоо хил гааль дээр баригдаад ингээд намайг дуудаж орчуулга хийлгэх болсон. Ярих гэсэн хэл мэдэхгүй хятад хүмүүс байсан гэж, нэгдүгээрт. 


Хоёрдугаарт, тэнд нас барсан хүний паспортаар амьдардаг монгол эмэгтэй байсан. Ингээд бодохоор Монгол Улсын одоо энэ иргэний бүртгэл, паспорт гэдэг бол төрийн өмч байх ёстой. Гэтэл одоо энэ төрийн өмчийг чинь гадны тэр улсууд одоо хэн худалдчихдаг юм бэ? Ямар арга замаар тэр гадны хүмүүсийг одоо монголын иргэн болгоод тийш нь илгээчих вэ? Хэн ийм ажлыг хийв? гэдэг дээр нэг хариулт хэлээд өгөөч. 


Гуравдугаарт, энэ Монгол Улсад ажилгүйдэл их байгаагаас болоод монголын хөдөлмөрийн чадвартай маш олон сайхан залуучууд маань гадагшаа гарч амьдарч байна. Тэр залуучуудын маань гадаадад очоод гаргасан маш олон мянган хүүхдүүд байдаг. Тэр олон мянган хүүхдүүд монголын иргэн болох уу, гадны иргэн болох уу гэдэг нь бас эргэлзээтэй. Жишээ нь энэ иргэдээ бүртгүүлжүүлэх ажил хэр зэрэг явагдаж байна. Хэдэн мянган монголын иргэд, бүртгэлтэй иргэд нь хэд байна вэ? Гадаадад очоод одоо монгол иргэдээс гарсан хүүхдүүд хэд байгаа юм болоо гэж. 


Би энэнийг юутай холбогдуулж асуух гээд байгаа вэ гэхээр ер нь Монгол Улс хүн амаа бүртгэх асуудал дээр маш хангалтгүй байгаа гэж үзэж байгаа. Өнгөрсөн долоо хоногт УИХ-ын нэр бүхий хэдэн гишүүн Улаанбаатар хотын захад байдаг хогийн цэгүүд дээр очиж ажилласан. Энд байна шүү дээ тэр Дарь-Эхийн овоо гэдэг газар очиход 300-гаад иргэн тэнд ажилладаг гэж байна. Ихэнхи нь ямар ч бүртгэл байхгүй. Зөвхөн өөрийн нэр овогоос өөр ямар ч бүртгэл мэдээлэл байхгүй ийм эргэд байна. 


Тэр Улаанчулуутын хог гэж газар байна. Тэнд 600 хүртэл хүн ажилладаг гэж байна. Ихэнхи бас бүртгэл байхгүй. Ердөөсөө тэр хүмүүс байна шүү дээ тэнд байгаа нохойноос ерөөсөө ялгагдаад байх юм байхгүй. Хүний хэлээр ярьж байна. Зөвхөн нэрээ мэдэж байна. Өөр одоо энэ Монгол Улсын иргэн гэж баталгаажуулах ямар ч баримт алга. Монгол Улсын төрөөс үзүүлж байгаа нийгмийн халамж, үйлчилгээ тэр хүмүүст ямар хамаа байхгүй байна. Харин энэний далимд хэлэхэд одоо энэ Т.Бадамжунай гишүүнд тэнд амьдарч байгаа хүмүүс хэлсэн. Манай энэ тойргоос Т.Бадамжунай гэдэг гишүүн гарсан. Сонгуулийн үед нэг ирсэн. Манай гишүүнд мэнд дамжуулаарай. Ирж уулзахгүй юм уу гэдгийг дамжуулаарай гэж хэлсэн. Т.Бадамжунай гишүүн алга байна. Энэнийг дамжуулчихъя. Энэ хүмүүсийг бүртгэх ажлыг хийгээд Их Хуралд мэдэгдээчээ. Тэр өдөр бол Баянзүрх дүүргийн Иргэний бүртгэл, мэдээллийн төвөөс нэг эмэгтэй явсан. Д.Одбаяр сайд гаргаж өгсөн. Сонгино хайрхан дүүргээс хүн яваагүй. 


Тэгээд иргэн чинь ямар ч бүртгэлгүй. Хөдөөнөөс орж ирсэн хүмүүс ер нь ажлын байр нь хогийн цэг, амьдардаг газар нь траншейн болчихоод байгаа юм биш үү нөхөд өө. Тэгэхээр энэ хүмүүсийн бүртгэлийг гаргаад яг хэдий хэмжээтэй хүмүүс байна гэдгийг бас буцаад бидэнд мэдэгдээчээ гэж хүсч байна. Энэ боломжтой юу? 


Эцэст нь хэлэхэд энэ хүн амаа өсгөх бодлого дээр Ерөнхий сайд аа бид нар нээрээ бодмоор байна. Сүүлийн жилүүдэд хүн амын өсөлт дандаа жигд буурч байгаа. Та мэдэж байгаа. Тийм ээ. 0.2-оос 3 пунктээр дандаа буурч байгаа. Тэгэхээр хүн амаа өсгөх бодлого дээр та ямар санаа бодолтой байна вэ? Жишээлбэл надад нэг санаа байна л даа. Алдарт эхийн одон гээд одоо бид нар яриад байгаа…


Ц.Нямдорж: - Заримдаа хэтэрхий уянгын халилтай ярих юм аа. 


Б.Мөнхтуяа: - Эмэгтэйчүүд уянгын халилтай л ярьдаг шүү дээ. Тэгээд Алдарт эхийн одонг авахад байна шүү дээ 2 дугаар зэргийн одонг нь 5 хүүхэд гаргаж байж, 1 дүгээр зэргийн одонг 8 хүүхэд гаргаж байж авдаг. Өнөөдөр тийм олон хүүхэд гаргах эмэгтэйчүүд, гэр бүл байхгүй болчихсон байна. Өнөөдрийн өрхийн дундаж хүүхдийн тоо 1.6 болчихсон байгаа. Тэгэхээр ирээдүйд энэ бол одоо одонг авах хүн бодлогоо дэмжих боломж байхгүй болчихоод байна л даа. Тэгэхээр би ингэж санаад байна. 4 хүүхэд гаргасан хүнд Алдарт эхийн одон 2 зэргийг, 6 хүүхэд гаргасан хүнд Алдарт эхийн одон 1 дүгээр зэргээ өгвөл яасан юм бэ гэсэн санал байна л даа. Энэ боломжтой болов уу Ерөнхий сайд аа. 


М.Энхболд: - Эхний асуултанд Гадаад хэргийн сайд хариулчих. 


Ц.Нямдорж: - Гадаадад төрүүлсэн хүүхэд гэдэг үгээр хариулаарай. Гаргасан биш. 


А.Энхжав: - Тэгэхээр ер нь нэг тоо хэлье л дээ. Гадаадад амьдарч, сурч байгаа манай иргэд сүүлийн үед ялангуяа 2000 оноос хойш гадаадад байгаа дипломат төлөөлөгчийнхээ газар өөрсдийнхөө гэрлэлтийг бүртгүүлж байгаа, хүүхдээ бүртгүүлж байгаа. Өнгөрсөн оны мэдээгээр бол 329 хүүхэд бүртгүүлээд бид нарт мэдээгээ өгчихөөд байж байна. Ийм байгаа. Бүртгэж байгаа. Ялангуяа бүртгэлийг сүүлийн үед гадаад оронд сайн хийж байгаа, манай дипломат төлөөлөгчийн газар. Бид нар тэнд төрсөн хүүхдэд нь хүртэл регистрийн дугаар олгодог материалыг нь өгчихсөн байгаа. Тийм учраас манай иргэд өөрсдийнхөө дипломат төлөөлөгчийн газраа бүртгүүлээд ингээд явж байгаа. Мэдээгээ нааш нь өгч байгаа. Тэгээд энд ирээд бас бүртгүүлж байгаа. 


Ц.Нямдорж: - Тэр Монгол паспорттай хятадын иргэд?


А.Энхжав: - Монгол паспорттай тэр…, одоо тийм ажил зогссон. 2002 оноос өмнө манай гадаад паспорт нууцлал муутай байсан. Зургийг нь сольчихдог. Хуудсыг нь сольчихдог. Тэрүүгээр иргэд өөрсдөө худалдчихдаг тал байсан. Баригдсан ч улсууд бий. Тэд гадаадын иргэдэд ямар нэгэн байдлаар өөрсдөө худалдаад өгчихсөн ийм юмнууд байсан. Тэр асуудлуудыг тухайн үед нь шийдсэн байгаа. 2002 оноос хойш гадаад паспортын нууцлал их өндөр болсон. Одоо бүх дипломат, албан, энгийн гурван паспорт гурвуулаа өндөр нууцлалтай болсон. Энэнийг бол нэг их солиод холиод байх тийм боломжгүй болсон байгаа. 


Ц.Нямдорж: - А.Энхжав аа, шинэ паспорт хуурамчаар үйлдсэн юм дахиж гарсан уу? гараагүй юу? Нөгөө гурваас хойш. 


А.Энхжав: - Бараг гараагүй ээ. Ганц хоёр гарсан. Тэгэхдээ зураг наах, өөр хүний паспортыг авч ашигласан ийм зөрчлүүд гарсан байгаа. 


Ц.Нямдорж: - Тэр нас барсан хүний паспортаар гадаадад амьдарч байгаа гэсэн асуудал байсан. Тэрэнд хариул. 


А.Энхжав: - Бид нарт мэдэгдсэн юм байхгүй л дээ. Ер нь тийм яриа байдаг л юм билээ. Яг нас барсан хүний паспорт аваад гарчихсан улсууд бол манайд ирээд бүртгэгдсэн юм байдаггүй юм. Бид нар шалгуулах юм байдаггүй юм. 


Ц.Нямдорж: - Тэр бодвол нөгөө хуучин паспортын нүүрийг нь солиод л…

А.Энхжав: - Үнэн үнэн. Тэр хуучин паспортыг аваад эсвэл тэр хүн нас барчихсан байхад тэрүүгээр нь явж байдаг тал Европын орнуудад манай зарим иргэдийн дотор байсан. Одоо тэр таслан зогсоогдсон л доо. Яагаад гэвэл… 


Ц.Нямдорж: - Тодруулах уу? Б.Мөнхтуяа гишүүн ээ. Болсон уу? За Д.Одбаяр сайд. 


Д.Одбаяр: - Тэгэхээр өнөөдрийн энэ мэдээллийн цаг ер нь тав дахь өдөр болгон телевиз, радиогоор явж байгаа. 14 хоногтоо нэг удаа. Сая бид нар тэр иргэний бүртгэл, паспорт хяналтын нэгдсэн сүлжээний төслийн эхний хэсгийг ашиглалтанд оруулж байгаа юм. Өөрөөр хэлэх юм бол Цагдаагийн Ерөнхий газар энэ мэдээлэл байж байгаа. Алтанбулагын боомт, Сүхбаатарын боомт, Замын-Үүдын боомт тэгээд Буян-Ухаа. Яг энэ боомтоор гарч байгаа зорчигдын хувьд бол паспортын ямар нэгэн зөрчил 30 минутын дотор шийдэгдэх. Өөрөөр хэлэх юм бол Иргэний бүртгэл мэдээллийн улсын төв дээр байгаа тэр гол баазаасаа мэдээлэл аваад гадаад паспортын ямар ч зөрчлийг илрүүлэх боломжтой болж байгаа. Энд төсөл хэрэгжсэнээс хойш сүүлийн үед энэ паспортын зөрчил маш их илэрч байгаа. Тийм учраас одоо ер нь нөгөө 19 боомтоо холбосны дараа бол бид нарын нөгөө нэг гадагшаа дотогшоо явахад шууд хараад үзчихдэг тэр байдал, тийм юманд орж байгаа байхгүй юу. Тэгэхээр энэ зөрчилтэй паспортууд илрэх явдал цаашдаа нэлээн нэмэгдэх байх. Мөн ийм сүлжээ ашиглалтанд орсон учраас зөрчилтэй паспортыг ер нь ашиглах боломж ер нь нэлээн багасах юм. Бүр байхгүй болно гэдгийг бас энэ мэдээллийн үед нийтэд бас хэлэх ёстой байгаа юм. 


Ц.Нямдорж: - Х.Батдэлэг тэр хотын цэгүүд дээр байгаа паспортгүй иргэд…?


Х.Батдэлэг: - Хамбын овоо, Улаанчулуутын хогийн цэг ажиллаж амьдарч байгаа улсуудыг бид нар бичиг баримтжуулах ажлыг жил дараалан хийж ирсэн, ер нь бол. Эдгээр улсуудын асуудлыг бид нар ер нь цэгцэлж явж байгаа. Хамгийн сүүлд гэхэд Улаанчулуутын хотын цэг дээр байж байсан 17 хүний иргэний үнэмлэхийг сая гаргаж өгсөн. Ер нь бол их хэцүү байгаа. Энэ улсуудын юмнууд. Өөрсдөө хаана, аль аймгаас ирсэнээ мэддэггүй, хэлдэггүй. Хүүхдээ гэхэд 80 он, 90 он. Тийм тодорхой тоонууд хэлж өгдөггүй. Иргэний бичиг баримтын төв архив, Үндэсний архивын газраас бичиг баримтыг нь шүүж үзэхэд гардаггүй. Хэн бэ гэдэг нь тодорхойгүй байгаа улсууд асар их бичиг баримт шалгаж үзэж хянах шаардлагатай болдог. Энэ бүхнийг бид нар хийдэг. Одоо хийж байгаа. Ер нь бол энэ бичиг баримтын улсын үзлэгийн үеэр энэ улсуудын асуудлыг нэг тийшээ цэгцэлнэ. 


Ц.Нямдорж: - Ер нь авчихаад хаячихдаг юм байгаа биз дээ. 


Х.Батдэлэг: - Авчихаад хаячихдаг. Нэг хэсэг үнэгүй өгсөн шүү дээ. 


Ц.Нямдорж: - Баахан үнэгүй өгдөг юм. Хүүхэд асрахдаа авчирдаг юм. 


Х.Батдэлэг: - Зарим улсууд улаан паспортоо хүртэл зарсан тохиолдол гарсан байдаг юм энэ дээр. 


Ц.Нямдорж: - Бас болоогүй. За Д.Ганхуяг гишүүн асууя. За Ерөнхий сайд. 


М.Энхболд: - Тэр хүн амыг өсгөх бодлогын хувьд одоо та бид нар сайн мэднэ. Ер нь бол сүүлийн үед төрийг дэмжсэн, гэр бүлгийг дэмжсэн, хүн амыг өсгөхөд чиглэсэн ийм бодлого арга хэмжээг бол Засгийн газраас боловсруулж УИХ дэмжиж, манай улсын хэмжээнд урд өмнө байгаагүй хэмжээнд ийм арга хэмжээг авч сүүлийн нэг хоёр жилд ийм ажил зохион байгуулагдаж, иргэд олон түмэн ч бас энд одоо их сайшаалтай байгаа. Тэр ахмад эхчүүдэд, ахмад настай алдарт эхчүүдэд тэтгэмж нэг удаагийн буцалтгүй тэтгэмж олгох тухай хууль Их Хурлын гишүүд санаачилж, энэнийг энэ оноос эхлээд нас хязгаарлахгүйгээр болгоод ингээд явж байгаа. 


Хөдөө орон нутагт ажиллаж байхад бас ийм чиглэлийн асуудал гарч байгаа юм. 6 хүүхэдтэй 1 дүгээр зэргийн одон авмаар байна. Ямар боломж байна вэ гэж. Яг үнэнийг хэлэхэд өнөөдөр Алдарт эхийн одон авсан хүний тоо бол 267 мянга. Амьд сэрүүн байгаа нь 152 мянга гэдэг. Бид өмнө нь 90 мянга орчимд өгч байсан. Энэ оноос эхлээд ялгаварлаж болохгүй гээд 152 мянгад ингээд өгч байгаа. Тэр хүүхдийн тоог өсгөж бууруулах тухай асуудал яригдах юм бол тэр бас мэдээжийн хэрэг цаана нь багагүй хэмжээний хөрөнгө мөнгөтэй холбогдсон ийм асуудал яригдана. Нөгөөтэйгүүр одон олгох энэ болзол юмнуудад хуульд өөрчлөлт юмнууд орох ёстой. Тийм учраас өнөөдөр шууд Засгийн газар энэнийг болно гээд хэлчих ийм боломж бололцоо бол байхгүй. Энэ жил ирэх жил хоёрын хувьд бол хөрөнгө санхүүгийн хувьд бол боломж бололцоо их хэмжээгээр нэмэгдүүлбэл боломж нэлээн муутай л байх байх гэж бодож байна. 


Ц.Нямдорж: - Д.Ганхуяг гишүүн асууя. 


Д.Ганхуяг: - Баярлалаа. Иргэний бүртгэл мэдээлэл учир дутагдалтай байгаа нь тодорхойл байна л даа. Тэгээд жишээлбэл саяны Чингэлтэй дүүргийн сонгууль гэхэд л нэг 5-аас 23 хувийн зөрүүтэй. 2004 оны УИХ-ын сонгууль гээд 104 мянга гээд сая Ерөнхий сайд хэлж байна. Хот сая хүн гэх юм бол 10 хувийн зөрүүтэй. Тэгээд сонгогчид гэхээр 60.0, 70.0 хувь гэвэл 14, 15 хувийн зөрүүтэй байна л даа. Тэгэхээр энэ асуудлыг өөрөөр хэлбэл яаралтай шийдэх ёстой асуудлын нэг гэж үзэж байна. Гэхдээ жишээлбэл УИХ-ын сонгуулийн 2004 оны 104 мянган хүний зөрүү гарсны шалтгааныг тодруулах шаардлага маш чухал байна л даа. Энэнийг бол өөрөөр хэлбэл энэнийг хариуцаж байгаа төрийн байгууллагууд маань л хийхээс өөр аргагүй. Шалтгаан нь бол ганцхан саналаа өгч чадаагүй гэж хэлсэн хүн байхгүй гэдэг ганцхан шалтгаан байж боломгүй байх. Үүнтэй санал нийлж байна уу? Шалтгаан нь хамгийн гол нь давхардаж саналаа өгдөг, давхардсан бүртгэлтэй байдаг. Давхардсан бүртгэл нь эхлээд. Нөгөө талаас гадагшаа явсан улсууд байдаг. Нас барсан улсууд байдаг гээд янз янзын зүйлүүд байгаа л даа. Тийм учраас асуудлыг шийдэхийн тулд шалтгааныг тодруулж байж тэрүүндээ тохирсон арга хэмжээ, төрийн бодлогын арга хэмжээ авах шаардлагатай байна. Үүнтэй санал нийлж байна уу? 


Хамгийн гол нь иргэдэд бас буруутай тал нэлээд байгаа тухай ярьж байна. Гэлээ гэхдээ Монгол Улсын иргэний бүртгэлд орсноор иргэнээрээ бахархах, төрийн үйлчилгээг авах энэ ач холбогдлыг ойлгуулсан сурталчилгааны арга, сурталчилсан, ойлгуулсан арга хэмжээ бас авч хэрэгжүүлэх шаардлагатай биз. Үүнтэй санал нийлж байна уу? 


Гуравт нь бас болохгүй юм гэж байдаг л даа. Өнөөдөр Монгол Улсын хувьд Засаг захиргааны нэгжийн статусын хувьд байна шүү дээ хороо, сум хоёрын сум нь дээгүүрээ илүү статустай байгаа. Энэнээсээ шалтгаалаад яаж байна вэ гэхээр сум бол сумын Засаг даргын газар бол хамаагүй илүү хангамжтай, юу гэдэг юм тэнд ажиллаж байгаа хүмүүсийн тоо хамаагүй илүү байдаг. Тэгтэл одоо юу болсон байна вэ гэхээр хороо бол дунджаар хотын нэг хороо бол та мэдэж байгаа. 10 гаруй мянган хүнтэй. Нэг хороон дарга хоёр зохион байгуулагч, компьютер ч байхгүй одоо ийм байдалтай байгаа. Энэ тохиолдолд өөрөөр хэлбэл хороог жишээлбэл иргэний бүртгэл мэдээллийг зөв гарга аа. Энэ дээр зөв хяналт тавиа гээд ингээд шахаад байвал энэ бол утгагүй зүйл юм аа. Тийм учраас өнөөдрийн Монгол Улсад хүчтэй байгаа хуулийн хүрээнд хорооны төсөв санхүүг нэмэгдүүлэх, энэ Иргэний бүртгэл мэдээлэл, иргэдэд үзүүлэх төрийн үйлчилгээг сайжруулах чиглэлд орон тоог нэмэх ийм арга хэмжээг авахгүй бол энэ асуудал шийдэгдэхгүй нь худлаа асуудал болчихгээд байна. Энэ дээр санал нийлж байна уу гэж. 


Нөгөө нэг асуудал нь нэг үзэгдэл байгаа. Сонин үзэгдэл. Сонгууль болохоор л хаягжуулаад л бүртгээд л унадаг. Бүр очертэй болчихдог. Дээр нь одоо нийгмийн даатгалын байцаагч гэсэн гээд л бичээд унадаг. Энэ одоо сонин үзэгдлийг бас одоо яаж шийдвэрлэх ёстой юм бэ? Уг нь бол ер нь сонгуулийн компанит ажил эхлэхээс өмнө аливаа бүртгэл, нийгмийн даатгалд бүртгэгдэх энэ асуудлыг зогсоох ийм шийдвэр авахгүй бол болохгүй нь гэж. Энэтэй санал нийлж байна уу? Ийм гурван асуулт байна. 


Ц.Нямдорж: - Жаахан хүлээж байгаарай. Баянхонгор аймгийн Бууцагаан сумаас Улаанбаатар хотод суралцаж байгаа оюутнууд чуулганы ажиллагаатай танилцаж байна. Та бүхэнд сурлагын амжилт хүсье. Эрүүл энх, сайн сайханыг хүсье. Эрдэм номдоо сайн сураарай гэж ерөөе. Г.Занданшатар гишүүний урилгаар. За хариулъя. Г.Занданшатар хаана байна вэ? Оюутнууд чинь ороод ирлээ Г.Занданшатар аа. Адилхан л хандана шүү, тэгш. 


М.Энхболд: - Д.Ганхуяг гишүүний асуултанд хариулъя. Иргэний бүртгэл мэдээллийн байдал ер нь хангалттай биш байгаа гэдгийг бид хаа хаанаа ойлгож байгаа. Би бол өөрийнхөө мэдээлэлд байгаа алдаа дутагдлын талаар дурьдаад, ер нь одоо болж байгаа тоо баримтуудын талаар, бий болж байгаа, өсч байгаа буурч байгаа тоо баримтуудын талаар дурьдаад, ойрын үед зохион байгуулж хийж эхэлж байгаа болон хийх шаардлагатай байгаа 9 ажлыг дугаарлаад ингээд хэлсэн. Энэ дээр бол муу, учир дутагдалтай байгааг огт мэдэхгүй байгаа юм шиг, хажуугаар харахгүй байгаа юм шиг ийм байдалтай одоо ойлгох нь хаа хаанаа зохимжгүй байх аа гэж бодож байна. 


Сонгогчийн нэрсийн жагсаалтанд 2004 онд гарсан тэр 104 мянган хүн бол ерөөсөө л давхардуулж бичсэн гол зөрчил л байсан. Тухайн үедээ тэрийг орон нутгийн засаг захиргааны байгууллага нь нэг бүрчлэн шалгаж үзээд, тэр алдааг нь засаад, залруулаад, тэгээд шинэ нэрсийн жагсаалт гаргаад дараагийн сонгуулийг явуулсан. Тэр бол одоо засвар хийгдсэн гэсэн үг. Гарч байгаа алдаа нь юу байна вэ гэхээр нэг хүний бүртгэлийг хоёр удаа бичих, тэгээд овог нэрийг нь солиод, овгийг нь нэр болгоод, нэрийг нь овог болгоод, нэг хоёр хуудсыг нь дараа бичих, хаягийн өөрчилж бичих гэх мэтчилэнгийн, регистрийн дугаарыг өөрчилж бичих, иймэрхүү алдаа юмнууд бол гарч, тэрнээс болж ийм хэмжээний хүний тоо өссөн байсан юм. 


Засаг, захиргааны нэгжийн тухайд бол Д.Ганхуяг гишүүн та сайн мэдэж байгаа. Сум бол Үндсэн хуульд заагдсанаараа бол сум, дүүргийн түвшинд, адил түвшинд үзэж байгаа. Тэнд энэ хоёр байгаа Засаг захиргааны нэгж дээр бол ажлын ачааллын хувьд бол өдөр шөнө хоёр шиг байгаа гэдэг нь ойлгомжтой. Хорооны Засаг дарга, хорооны байцаагч, мөн татварын байцаагч, цагдаагийн хэсгийн нэг байцаагч, ингээд нэг нийгмийн ажилтан гээд дөрөв таван хүн ажилладаг. Энэ орон тоо юмыг нэмэгдүүлэхэд бас нэлээд хэмжээний зардал, чирэгдэл гарна. Нөгөөтэйгүүр бас төрийн ажил албыг гүйцэтгэж байгаа төрийн албан хаагчдын тоо ч нэмэгдэх ийм байдал үүснэ гэдэг нь бол ойлгомжтой. Харин энэний оронд бол иргэний бүртгэл, мэдээллийн асуудлыг боловсронгуй болгох, электронжуулах, компьютерт бүгдийг бүртгэлтэй болгох, сүлжээгээр иргэдийн шилжилт хөдөлгөөнийг одоо хийдэг ийм бүрэн боломжтой болох тал дээр анхаарах ёстой. Улаанбаатар хот бол дотроо иргэдийн шилжилт хөдөлгөөнийг бас сүлжээгээр дамжуулаад хийчих ийм боломж бололцоо бол бүрдсэн. Аймаг, орон нутгийн хувьд бол ийм бүрэн дүүрэн боломж бололцоо бол болоогүй байгаа. Энэнийг ер нь цаашид анхаарч бүрэн дүүрэн хийх талаар энэ хэрэгжүүлж байгаа төслийн хүрээнд ажил зохион байгуулагдана гэж ингэж тооцож байгаа. 


Ер нь аливаа сонгууль дөхөөд ирэхээр иргэний бүртгэл, мэдээллийн асуудал дээр нэлээд анхаардаг. Бид бол ирэх жилийн сонгуулийн наана энэ иргэний бүртгэл, мэдээллийн асуудал дээр бас тодорхой анхаарал тавьж, энэ ажлын хэсэг бол нэлээн нарийн тооцсон, зардал талаас нь ч тэр, гүйцэтгэгдэх ажлын объём талаас нь ч тэр, сүүлийн үр дүн талаас нь ч тэр нэлээн тооцсон ийм саналыг Засгийн газарт оруулж ирэх байх аа гэж бодож байгаа. Тэгээд бид тэр тооцоон дээр ажиллаж байгаад тэр асуудлыг нь одоо аль болохоор иргэний бүртгэл, мэдээллийг тодорхой болгох, ойлгомжтой болгох, ямар нэгэн зөрүүгүй болгох тал дээр нь Засгийн газар шийдвэр гаргана гэж ингэж бодож байна. 


Ц.Нямдорж: - Э.Бат-Үүл гишүүн асууя. 


Э.Бат-Үүл: - Энэ иргэний бүртгэл мэдээллийн асуудалд хандах бид нарын хандлага бол их өөрчлөгдөх ёстой юм билээ л дээ. Юу гэхээр зэрэг иргэний бүртгэл, мэдээллээс ер нь цаашдаа энэ улс орон, нийгмийн хувьд ямархуу шинжтэй байх юм, хэр тогтвортой байх юм, энэ улс төрийн амьдрал дахь төлөв байдал ямар хэмжээнд хүндрэх юм бэ гэдэг олон прогнозууд хийгддэг болох тухай ийм социологийн шинжлэх ухааны үндэслэлүүд бас их байдаг юм байна. 


Тэгээд би Ерөнхий сайдаас нэг юм асуух гэсэн юм. Энэ 90-ээд оноос хойш гэр бүл салалтын динамикийг гаргах ийм ажиллагаа хийгдсэн үү? Хоёр дахь гэр бүлээс гадуур өсч байгаа гэж ярих юм уу? Юу гэдэг юм бэ дээ. Нөгөө бүтэн биш гэр бүлд өсч байгаа хүүхдийн… Биш шүү. Бүтэн биш. Одоо би гэр бүл салалтын динамик, бүтэн биш гэр бүлд өсч байгаа хүүхдийн тоо хэмжээ, эзлэх хувийн өсөлт ямар байгаа вэ? Тийм ээ. Гуравдугаарт нь, энэ хөдөөнөөс шилжиж орж ирж байгаа, шилжиж байгаа хүмүүсийн бас тоо, динамик ямар байна вэ? 


Одоо бол эндээс би яг энэ байгаа мэдээнээс харахаар надад жаахан эргэлзээ төрөөд байгаа юм. Энэ бодвол Улаанбаатар хотод ирсэн нь бол нэг 160 орчим мянга байгаа юм. Би энэ ойролцоогоор тоолчихлоо шүү. Буцаад явсан нь бас 160 орчим мянга байгаа юм. 18-аас. Нийт дүнгээрээ. Тэгээд үндсэндээ баланслаад харагдаад байгаа юм. Гэтэл Улаанбаатар хотынхны хэлээд байгаагаар бол шилжилт хөдөлгөөнөөр нэмэгдсэн Улаанбаатарын хүн амын тоо бол маш их байгаа. Нэг удаа би Улаанбаатар хотын иргэдийн хурал дээр ярьж байсан тоог санаж байна. 300 мянга орчим байгаа гэж ингэж ярьж байсан. Энэ тоо хэр гарсан юм бэ? Энэ хамгийн гол энэ динамиктайгаа энэ тоо маань хэр бодитой байна вэ гэдгийг би асуух гэсэн юм. 


Дөрөвдүгээр нь бас юу асуух гэсэн юм бэ гэхээр манайд гадаадаас орж ирж байгаа иргэдийн яг буцаад гарч байгаа энэ зүйл одоо тэнцэж чадаж байгаа юу? Өөрөөр хэлбэл орж ирсэн иргэдээс хичнээн нь энд үлдэж байна вэ? Хичнээн яг гарч байгаа вэ? Хичнээн нь үлдэж байгаа вэ? Нэн ялангуяа ажил хийхээр орж ирсэн улсуудын хичнээн нь эргэж гараад байгаа юм. Хэдэн хувь нь үлдэж байгаа вэ? Энэнийг бас бүртгэлээр тодруулсан зүйл байна уу? Энэний бас өсөлт байна уу? Энэ дээр ямар нэгэн тийм динамик үзүүлэлт байна уу? 


Энэнийг зүгээр янз бүрийн байдлаар энэ цуурч ярих юм л даа. Энэ дээр та нар хариулчихвал их зүгээр байх л даа. Энэ ингээд жил бүр ингээд үлдэж байгаа хэмжээ нь нэмэгдэж байгаа. Өсч нэмэгдэж байгаа гэсэн янз бүрийн яриа яригдаад байгаа юм. Энэ нь одоо хэр үнэн юм бэ? 


Ц.Нямдорж: - Ерөнхий сайд. Дараа нь А.Энхжав. 


М.Энхболд: - Яг нарийн өсөлт бууралтын динамик юмнуудыг бол манай ажил хариуцаж байгаа хүмүүс тэндээс оноор нь, тоогоор нь хэлээд өгчих байх аа гэж бодож байна. Гэр бүл салалтын хувьд бол сүүлийн жилийн хувьд бол гэр бүл салалтын тоо хэмжээ буурсан ийм статистик мэдээ гарсан. Сүүлийн нэлээд хэдэн жилүүдийнхээр нь тоо байвал манай нөхдүүд хэлээд өгчихөөрэй. 


Хөдөө орон нутгаас шилжиж ирж байгаа хүмүүсийн тоо, Улаанбаатар хотоос орон нутагт шилжиж байгаа хүмүүсийн тоо бол эрс зөрүүтэй байгаа. Тэгэхдээ 2006 оны жилийн эцсийн статистик мэдээг үзэж байхад орон нутгаас шилжиж ирж байгаа хүний тооны өсөлт бол одоо өмнөх жилүүдтэй харьцуулж үзэх юм бол нэлээд багасах ийм хандлага бас ажиглагдсан байгаа. Энэ бол нөгөө утгаараа ер нь орон нутагт байгаа иргэд бол бас хот руу тэмүүлж байсан энэ их тэмүүлэх тэр хөдөлгөөн бол ер нь аяндаа бас жаахан багасах цөөрөх ийм хандлагатай болох нь уу гэж ингэж бодогдож байгаа зүйл бол байгаа. Яг тоонууд дээр нь бол манай албаны хүмүүс хариулт өг. 


А.Энхжав: - Тоо бол би зүгээр 2005 онтой харьцуулахад 2006 онд гэрлэлт бол багассан байгаа. 2005 онд 1653 байсан бол 2006 онд 1354 болж багассан байгаа. 10 жилээр гаргасан тоо байгаа. Таньд жичид нь гаргаж өгье. Тэр хилээр зорчиж байгаа улсуудын тоо гарч байгаа л даа. Монгол Улсын иргэд бол… Удаанжаргал хариулчих уу? 


Н.Удаанжаргал: - Юуны өмнө та бүхний амрыг эрье. Гадаадын иргэдийн шилжилт хөдөлгөөн нийт хилээр зорчих шилжилт хөдөлгөөний дунд үзүүлэх үзүүлэлт нь бол жилээс жилд өсч байгаа. 2001-ээс 2006 оны байдлаар сүүлийн 5 жилийн байдлаар бид судалгаа гаргаж үзэж байсан. Ингэж үзэхэд 2006 он хүртэл нийт хилээр зорчиж байгаа хөдөлгөөний 30 хувийг гадаадын иргэд эзэлж байна гэсэн ийм тоо баримт харагдаж байгаа. Хамгийн сүүлд 2005 онд 32 хувь болж өссөн. Өмнөх онуудтайгаа харьцуулаад дундаж нь 30 хувь болоод ингэж явж байгаа. Хилийн цэргийн тоо мэдээн дээрээс харагдаж байгаа. Нийт хилээр зорчих хөдөлгөөнд гадаад иргэд 430 гаруй мянган гадаад иргэд Монгол Улсын хилээр зорчсон гэсэн ийм тоон үзүүлж байж байдаг. Эндээс би албан ёсны манайд бүртгэлтэй тоон судалгаанууд жил жилээр харьцуулсан байдлыг нь хэлье. Монгол Улсад оршин суугаа гадаад иргэд 30 хүртэл хоног манай албанд гадаадад иргэний эрх зүйн байдлын тухай хуулийн дагуу бүртгүүлдэггүй. Түүнчлэн Гадаад хэргийн яамнаас виз олгохдоо 30 хүртэлх хоногийн хугацаатай визийг тус албаны зөвшөөрөлгүйгээр Гадаад хэргийн яам болон Дипломат төлөөлөгчдийн газрууд өөрсдийн хэмжээнд шийдээд олгодог. Ингэсэн олгосон визний нийт тооны 92.0 хувь нь Гадаад хэргийн яам дангаараа 30 хүртэл хоногийн хугацаатай визийг олгосон байдаг юм. 8 хувь нь манай албаны зөвшөөрлийг үндэслээд 30-аас дээш хугацаагаар өөр өөрийн визийн ангиллын дагуу олгогдсон байдаг.                                            

                           (16:18-16:48 Ц.Алтан-Од)

Монгол Улсад визийн 13 төрлийн ангилал байдаг. Эрх зүйн статусаар нь авч үзэх юм бол албан хэргээр оршин суугч, хувийн хэргээр оршин суугч, цагаач, гадаад иргэд, түүнчлэн аль ч улсын харьяалалгүй гэсэн удаан хугацаагаар оршин сууж байгаа иргэдийг хуулиар ангилан заасан байдаг. Албан хэргээр оршин суугчдын тоо Монгол Улсад  удаан хугацаагаар оршин сууж байгаа гадаадын иргэдийн тоон дотор  7О орчим хувийг жилээс жилд эзэлсээр байдаг. Тухайлбал  2005 онд  гадаадын  13754 хүн албан хэргээр оршин сууж байсан.  2006 онд 2052,  2007 оны 3 сарын 1 буюу эхний улирлын байдлаар 19515 хүн  гэсэн өсөлт бууруулалттай үзүүлэлт байж байна. 


Цагаач гадаад иргэдийн тоо энэ дээр тодорхой өсөлт бууралт төдийлөн ажиглагддаггүй. Яагаад гэвэл цагаач гадаад иргэд бол Монгол Улсад 5-аас дээш жилээр удаан хугацаагаар оршин сууж байгаа, үндсэндээ уламжлалт гаралтай буюу урьд хойд хөршийн маань гадаадын иргэд монголд үлдчихсэн, тэдгээрийн үр хүүхэд  16 насанд хүрсэн тохиолдолд гадаадын цагаач иргэдийн тоо нэмэгдээд нас барсан, буцаад нутаг буцсан тохиолдолд хасагдаад явдаг, энэ тоо бол 2002 оноос хойш буурсан үзүүлэлт харагдаж байгаа юм.  2002 онд  2431 гэсэн тоо гарч байсан,  2003 онд 2310, 2004 онд 2280, 2005 онд 2314, 2006 онд 2330, 2007 оны одоогийн байдлаар нэмэгдсэн тоо байхгүй байна гэсэн зүйл байна. 


Энэ дотроо зөвшөөрөл олгогдож байгаа тоонууд нь  16 насанд хүрээд тэр нь бол тоон дотроо явж байдаг учраас  16 насанд хүрээд  зөвхөн оршин суух үнэмлэх олгогдоод л явдаг. Ер нь өндөр хөгжилтэй гадаадын иргэд монголд цагаачлан амьдарч  5-аас дээш жил удаан хугацаагаар оршин суух асуудал төдийлөн их байдаггүй ээ.


Хувийн хэргээр оршин сууж байгаа гадаад иргэд монголд бас төдийлөн их биш, энэ бол хувийн хэргээр  5 хүртэл жилээр оршин сууж байгаа гадаадын иргэдийг хэлдэг. Энэ дээр  бол гадаадад төрсөн хүүхдүүдийн асуудлууд байдаг. Тухайлбал АНУ болон бусад  давхар харьяалалтай, хөлсний зарчмаар харьяаллаа шийддэг оронд төрсөн Монгол Улсын иргэдийн дундаас төрсөн хүүхэд энд хүрч ирж аав,  ээжийгээ дагаад ирэхдээ гадаадын паспорттой болчихсон байдаг. Энэ тохиолдолд гадаад иргэнийх нь статусаар нь оршин суух  зөвшөөрлийг манайхаас аваад яваад байдаг. Бид бол  иргэний бүртгэл мэдээллийн төлөөс Монгол Улсын харьяат хүүхэд учраас Монгол Улсын бичиг баримтыг ав гэсэн шаардлагыг тавьдаг. Эцсийнх нь бол өөрсдөө  авахгүй ингэж явдаг ийм асуудал байж байгаа. 


Энэ бол  одоо  2007 оны З сарын 1-ний  байдлаар  701 хүүхэд байна гэсэн ийм зүйл байна. Одоо Монгол Улсад албан ёсоор бүртгэлтэй  24867 гадаадын иргэн байна. Нийт гадаадын иргэний  7О орчим хувь буюу  19515 нь албан хэргээр оршин суугч, байнга оршин суугч буюу  Монгол Улсын иргэнтэй гэр бүл болоод байж байгаа 1122 хүн  Монгол Улсад албан ёсоор  оршин суух зөвшөөрөл авсан байна. Аль ч улсын харьяалалгүй   74 хүн байна,  түр оршин суугч буюу 90 хүртэл хоногийн хугацаанд визийнхээ зөвшөөрөлтэй  байж байгаа 1125 хүн  гэсэн ийм тоон судалгаанууд байж байна. 


Э.Бат-Үүл:  Би ийм л зүйл асуух гэсэн юм. Гэр бүл салалт ихэссэн. Тэгэхдээ гэр бүл салалтын  ихэсч байгаа хурдац хэр байна вэ гэж асуусан.  Дээрээс нь дахиад нэг зүйл хариулсангүй. Бүтэн биш гэр бүлд өсч байгаа гэж хэлэх юм уу?  аав, ээж нь салаад явчихсан, эсхүл өнчирсөн ийм хүүхдийн тоо ихэсч байгаа юу? Ихэсч байгаа бол хэр хурдацтай ихэсч байна вэ гэдгийг асуусан. 

Гуравдугаарт нь, Улаанбаатар хотод хүн ам шилжиж байгаа энэ шилжилт, энэ дээр бол балансалж гарчихаад байна. Би  дэмий юм  та нарыг будлиулаад дунд нь хэлчих шиг боллоо л доо. Ер нь энэ шилжилт суурьшилт хэр их идэвхтэй, өсөлт хурдацтай байгаа вэ? Эсхүл ханаж зогсох хэлбэртэй байгаа юу? Гэж асууж байна.  Тэр гадаадын цагаач иргэд дээр бол бас үүнийг л асуух гэсэн юм. Өөрөөр хэлбэл, гадаадын цагаач иргэд дээр би бас үүнийг л асуух гэсэн юм. Өөрөөр хэлбэл энд  одоо саяны цагаач иргэдийн чинь тоо бол энэ жил жилийнхээ нэмэхээр  9 мянга орчим болох гээд байна л даа. Тэгээд өсөлт нь хэр байна вэ?  Эсхүл  ийм тогтмол хурдацтай өсч байгаа юм уу л гэж би ийм динамик л асуугаад байгаа юм.

Х.Батдэлэг: Нийслэл хотын хэмжээнд  хөдөө орон нутгийн шилжилт хөдөлгөөн бол сүүлийн хоёр жилийн хувьд тогтоцтой  ер нь болоод ирлээ.  2003 онд Дээд шүүхийн тогтоол гарч Нийслэл хотод шилжин ирж байгаа иргэдээс  хураамж авахаа больсноос хойших  2004 онд бол бүр эрс ихэсч  74 мянган иргэн нийслэл  хотод шилжин ирсэн байгаа юм. Статистик тооноос харахад  2005 онд 28720, 2006 онд  2898 ерөнхий нэг түвшинд очсон байгаа, хөдөө орон нутгаас шилжин ирж байгаа иргэд. 

Гэрлэлт, цуцлалт бол нийслэл хотын хэмжээнд тогтсон.  2005 онд 1070, 2006 онд 1074.  Дөрвөн хүний зөрүүтэй статитик тооцоо гарсан байна. 

Ц.Нямдорж: Гэрлэлт үү?

Х.Батдэлэг: Цуцлалт

Э.Бат-Үүл: Би хүүхэд л асуугаад байх юм. Бүтэн гэр бүлд өсч байгаа гэх юм уу даа. 

А.Энхжав: Яг тэр манай дээр  тэр мэдээ гардаггүй юм. Статистикийн газар гаргадаг юм.  Бүтэн өнчин хүүхдийн тийм бүртгэл манай дээр байдаггүй юм. Шилжилт хөдөлгөөн ноднин  33 мянган хүн явсан, шилжиж ирээд бүртгүүлсэн нь  27 мянга байгаа.  Хотоос явсан нь 4000 гаруй байгаа, хотод шилжиж ирсэн нь  16 мянга байгаа.

Б.Долгор:  Яг одоо хүүхэд төрүүлсэн эхчүүдийн  хэдэн хувь нь гэр бүлтэй гэсэн тоо бол байгаа л даа. Тухайлбал  2005 онд  70.2 хувь нь гэр бүлтэй, 29.6 нь гэр бүлгүй гэсэн ийм дүнтэй байсан бол энэ тоо  2006 онд бага зэрэг өөрчлөгдсөн байгаа юм. Тухайлбал,  67.3 нь  гэр бүлтэй, 32.6 хувь нь гэр бүлгүй хүмүүс хүүхэд төрүүлсэн байна гэсэн ийм дүн байгаа юм. Тэгэхээр энэ бол ерөнхийдөө гэр бүлгүй хүмүүс өөрөөр хэлбэл нөхөргүй эмэгтэйчүүд хүүхэд төрүүлэх явдал бол бас бага зэргээр нэмэгдэж байна гэсэн хандлагатай байна.

Ц.Нямдорж: Өрх толгойлсон эх л гэсэн үг биз дээ.

Б.Долгор: Тийм

Л.Гансүх: Баярлалаа. Хэд хэдэн юм асууя. Ерөнхийдөө бол энэ иргэний бүртгэл мэдээллийн асуудлыг сонгуулийн зорилгоор л их гуйвуулж байгаа юм. Яагаад вэ  гэхээр би  2004 оны сонгуулийг нэрлэмээр байна. Ялангуяа Улаанбаатар хотын иргэдийн төлөөлөгчдийн хурлын сонгуулийг. Тэнд үнэндээ  сонгууль болсны дараа бол  сонгуульд оролцсон,   нийт сонгууль өгөх эрхтэй хүмүүсийн дөнгөж  4О гаруй хувь нь л оролцсон юм. Тэгээд тухайн үед нь бид нар  Ардчилсан нам мэдэгдэл гаргаад, тоогий нь гаргаж байсан юм. Яг үүний жишээ бол одоо энэ  2007 оны З сарын 21-ний 43 тоотоор Монгол Улсын Сонгуулийн ерөнхий хорооноос Энхболд сайдад хандаж явуулсан бичиг  байгаа юм.  Энэ дээр юу вэ гэхээр Статистикийн төв газар,  аймаг, дүүргээс ирүүлсэн санал, тэгээд дээр нь Иргэний бүртгэл мэдээллийн улсын төвөөс ирүүлсэн саналын хоорондох зөрүүнүүд байгаа юм. Түрүүн Энхболдын хэлсэн статистик бол энэ зөрүү байсан юм, Одбаяр сайд аа.

Тийм учраас энд  219 мянган хүн бол сонгуульд санал өгөх ёстой хүн нь шүү, энд чинь хүүхэд ороогүй. Тэгэхээр энэ  сонгуульд санал өгч байгаа хүний тоо гэхэд чинь  219 мянгаар зөрөөд явж байгаа юм. Тэгээд энэ дотроо  Улаанбаатар ямар байна вэ гэхээр  144 мянга байгаа юм. Улаанбаатарт хамгийн их луйвар болдог. Энэ бол ерөөсөө бүр үнэхээр хэцүү ийм юм. Тийм учраас бид нар энэ дээр их сайн анхаарлаа тавих хэрэгтэй байна. Тийм учраас бид өнөөдөр  2, З юмыг би  нэлээн нэхэл хатуутай шаардмаар байна. 

Иргэний бүртгэл мэдээллийн төвийнхөн хэрвээ энэ төсвийн тодотголоор энэ цахим паспорт оруулж ирэх асуудлыг шийдэх юм бол үүнийг  2008 онд  сонгуулийн наанаа багтаан  хийхгүй байхад ямар хүчин зүйлүүд нөлөөлнө гэж бодож байна вэ? Би бол ингэж бодож байна.  Та нар паспорт, яагаад гэвэл үүнийг үнэгүй солих учраас, урьд нь үнэтэй сольж байсан учраас хөрөнгийн асуудал байдаг, хоёрт, тэр үед дижитал аппарат гэдэг юмыг хэдхэн хүмүүс лоббидож тэр тендерийг нь хийж байсан учраас хүндрэлтэй байсан. Гуравдугаарт, тухайн техникийн сүлжээ байгуулахаас эхлээд хүндрэлүүд байсан. Өнөөдөр эд нар аль нь ч байхгүй болсон. Өнөөдөр бүх аймгийн  төв шилэн кабельд холбогдсон. Тэр аймгийн төвүүдэд шууд мөнгийг нь төлөөд дижитал аппараттай, тэгээд нүдний өнгө, хурууны хээ аваад явах бол маш амархан. Энэ дээр жишээлбэл, мал тоолоход чинь нэг сарын дотор л тоолчихдог биз дээ. Тэр 35 сая малыг чинь.  Тэгэхээр чинь хүн хүчээ гаргаад л явуулахад болно л гэсэн үг. Дургүйд хүчгүй гэдэг л юм байгаа. Тэгэхээр энэ дээр надад яг шалтгаа хэлээтэх. Ийм ийм учраас болохгүй гээд.

Хоёрдугаарт,  тэр гадаадын иргэдийг  сонгууль өгүүлэх асуудал яригдаад байгаа. Тэгэхээр энэ гадаадын иргэдийг бүртгэж сонгууль өгөх бэлтгэл ажлыг иргэний бүртгэл мэдээллийн төв юугий нь хариуцаж байна вэ?  гадаадад байгаа манай иргэд шүү, уучлаарай. Иргэний бүртгэл мэдээллийн төвд ямар хүндрэл байна вэ?   Тэгэхээр энэ хүндрэлийг Засгийн газар өнөөдөр Одбаяр сайд чухам ямар өнцгөөс нь танд тусалж дэмжсэн бэ? танай Иргэний бүртгэл мэдээллийн улсын төвд. Өнөөдөр ганцхан жил дутуу байдаг, энэ  хууль чинь гараад  одоо бараг хоёр жил болох гэж байна. Тэгэхээр энэ  гуравны хоёр хугацаа нь явсан байхад Хууль зүйн яамнаас танд ямар тус дэм үзүүлсэн бэ? Одоо энэ дээр танайхыг л буруутгасан байгаа юм. 

Энэ Ерөнхий сайдын мэдээлэлд төрийн захиргааны байгууллагууд л хуулиар гүйцэтгэсэн үүргээ биелүүлэхгүй байна гээд байгаа болохоос биш, тэр нь Иргэний  бүртгэл мэдээллийн улсын төв ч юм уу, нэг улсууд. Гэтэл үнэн хэрэг дээрээ би энэ сайд нь, Ерөнхий сайд нь өөрөө биечлэн хариуцах ёстой асуудал. Тийм учраас энэ юмыг та нар руу буруу чихээд өнгөрөх гэж байгаа юм л надад харагдаад байгаа учраас та нар хүндрэлтэй шалтгаануудаа хэлээд өгөөч.

Өөр нэг юм нь, энэ сүлжээг иргэний байгууллагууд, банкны систем, янз бүрийн  гадаадад чинь бол бүгд төлбөртэйгээр, нэг иргэний үнэмлэхээр нь ингээд хайхад бол  банкны өртэй байна уу? янз бүрийн хувь хүний хэрэг төвөгт орж байж уу?  хүүхэдтэй юу? Хэдэн удаа гадаад паспорт авсан гээд ер нь бүх юм нь байдаг шүү дээ. Тэгэхээр үүнийг ингэж ашиглуулна гэдэг үндэслэлээр та нар энэ төсөл юмаа хийж байсан уу? үгүй юу гэдэг ийм З асуултанд хариулаач.

Ц.Нямдорж: Батбаяр гишүүн нэмээд асуучих, тэгээд нэгмөсөн хариулаад дуусгачих.

Н.Батбаяр:  Би хэдэн тоо асуух гэж байна. Өнөөдөр Монгол Улсад  тулгамдсан хоёр үндсэн асуудал бий гэж би боддог юм. Нэг нь нийгмийн асуудал, нэг нь байгалийн асуудал. Байгалийн асуудал гэх юм бол цөлжилтийн асуудал. Нийгмийн асуудал гэх юм бол нөхөргүй эмэгтэйчүүд буюу арчаагүй эрчүүдийн асуудал гэж би ойлгодог юм.  Тэгэхээр өнөөдөр Монгол Улсын нийт өрхөөс  өрх толгойлсон эмэгтэйчүүд хэдэн  хувь нь болж байна вэ? тоогоор болон хувиар. Түүний дотор  нөхөрт гарч байгаагүй эмэгтэйгээр толгойлуулсан өрх хэд байна вэ? энэ тоог хэлж өгөөч, үүний дараа би дахиад асуулт асууя.

Г.Баясгалан:  тэр гадаадад байгаа иргэдийг сонгуульд оролцуулах гээд энэ асуудлаар би зарим тодруулга хийе. Энэ талаар Сонгуулийн ерөнхий хороо, Хууль зүй, дотоод хэргийн яам гээд ингээд холбогдох байгууллагуудыг оролцуулсан ажлын хэсэг гарсан байгаа. Энэ асуудлыг судалж байгаа. Яг бүртгэлийнхээ хувьд онцгой хүндрэл учрахгүй юм билээ. Түрүүн бол Иргэний бүртгэл, мэдээллийн төвийн дарга хэлсэн. Гадаадад байгаа иргэдийн бол тэнд сууж байгаа дипломат төлөөлөгчдийн газраар дамжуулан  бид нар бүртгэж байгаа, бүртгэлийн тодорхой баримт бичгүүдийг олгодог энэ ажлуудыг хийж байгаа гэж байна. 

Хамгийн гол бэрхшээл нь тухайн сонгуульд оролцох тэр асуудлыг хэрхэн зохион байгуулах вэ гэдэг  дээр асуудал үүсэх юм билээ. Аль тойрогт хамааруулах вэ? тусад нь тойрог үүсгэх үү гээд, энэ асуудлууд нь илүү бэрхшээл учруулж байгаа юм билээ, учруулахаар юм билээ. Тэгээд энэ талаар холбогдох бусад улсуудын туршлага ямар байна вэ гэдгийг судалж байгаа, сонгуулийн ерөнхий хороонд бас зарим нэг орныг үзье гээд энэ өөрийнх нь чиглэлээр НҮБ-аас хэрэгжүүлж байгаа төслийн хүрээнд үзэхээр тооцож  байгаа юм билээ. Хүнээ сонгуульд оролцуулаад, сонгуульд  оролцох сонирхолтой тэр улсуудыг нь зарлаад ингээд бүртгэх нь боломжтой. Ганцхан сонгуулиа хэрхэн зохион байгуулж, саналыг тоолох, нөгөө гардаг зөрчил, бэрхшээлүүдийг хэрхэн шийдвэрлэх гэдэг дээрээ бол харин асуудал үүсэхээр ийм байдалтай байгаа юм билээ.

Л.Гансүх: Хүндрэлүүдийн талаар яагаад чадахгүй гээд байна вэ? ямар хүндрэл техникийн хувьд хүндрэлтэй байгаа юм бэ? 

А.Энхжав: Ер нь хүндрэл гарна. Бид нар сая З жилийн хугацаанд  үүнийг хийхэд нэлээн хүндрэл гарсан. Иргэний гарын үсэг зуруулах  асуудал хүртэл хүнд. Одоо тэгээд нэмээд дээрээс нь хурууны хээ, биеийн өгөгдөл авна гэдэг чинь нэлээн нарийн зохион байгуулалттай, урт хугацааны ажил юм билээ. 

Ц.Нямдорж: Энэ Сайханбилэгийн яриад хөөцөлдөөд байгаа энэ төслийг хэрэгжүүлэхэд, цахим паспортыг нь хэдэн жилийн хугацаанд та нар үүнийг чадна гэж тооцож байна вэ? 

А.Энхжав: Бид нарын судалгаагаар З жилийн дотор. 

Ц.Нямдорж: Явдалтай юм байдаг билээ, Гансүх гишүүн. Зүгээр нэг дижитал камер бичиж аваачаад ганц  дарчихаад ирээд наачихдаг юм байхгүй, маш хүнд асуудал юм билээ. Хэцүү.

Л.Гансүх: зохион байгуулах л ёстой шүү дээ. 

Ц.Нямдорж: Зохион байгуулж байсан хүмүүсийн нэг нь би байна. Их хэцүү юм билээ.  Намайг Хуулийн яаманд байхад  45  хувь нь авчихсан байсан юм. Түүнээс хойш шавхуурдаж бид нар З жил хөөцөлдөж байж  2003 онд арай нэг дуусгасан шүү, их хэцүү ажил  байдаг юм билээ.  1998 онд Үндэсний аюулгүй байдлын зөвлөлөөр орж байж одоо энэ шүүмжлэгдээд байгаа жижиг паспортын асуудал шийдэгдсэн юм билээ.  2000 онд намайг очиход  35 хувьтай байсан.  65 үлдсэн байсан,  65-ыг бүтэн З жил хөөцөлдөж байж арайхийж нэг юм болсон, их хэцүү ажил байдаг юм билээ.

Л.Гансүх: Үнэтэй өгөөд байхаар тэгж байгаа. Одоо улсаас мөнгийг нь даавал гайгүй шүү дээ.

Ц.Нямдорж:  Ялгаагүй, очиж зургийг нь авна, гарын үсгийг нь зуруулна, карт бөглүүлнэ, наана чинь маш их явдалтай юм байдаг.

Н.Батбаяр:  Гансүх ээ,  Хувьсгалт нам  2008 оны сонгуулиар будлиантай аргаар сонгуульд ялалт байгуулчихаад дараа нь хийх гэж байгаа юм.

Ц.Нямдорж: За, за дэмий юм яриад байхын хэрэггүй ээ.

Ц.Нямдорж: Тэгвэл өөрөө ажлыг нь зохион байгуулаад нэг жилд хийхгүй юу? 

Л.Гансүх: Эрхээ өгчих, тэгээд хийгээд өгье. 

Ц.Нямдорж: Гансүх чамд эрхийг нь өгье, чи хийж л бай. 

Л.Гансүх: Хийе л дээ яадаг юм бэ? бид нар хийж чаднаа. 

Ц.Нямдорж: Юм болгон дээр хардаж, хийрхэж байхаа болих хэрэгтэй.

Л.Гансүх: Тэгвэл төсвийг нь батлаад өг л дөө, бид нар хийж чадна шүү дээ, яагаад болдоггүй юм бэ? 

Ц.Нямдорж: Хэдэн тэрбум төгрөг зарах юм бэ? энд жишээ нь. Үнэгүй, Сайханбилэгийн хөөцөлдөөд байгаа  паспортын нийт зардал улсын хэмжээнд хэд гарах юм бэ? 

Л.Гансүх: Сайханбилэг бишээ, тэр Одбаяр хөөцөлдөж байгаа шүү. 

Ц.Нямдорж: Одбаяр хэлээтэх

Д.Одбаяр: Хоёр янзын тооцоо байгаа.  24 тэрбум төгрөг гарахаар тооцоход З жил хагасын хугацаа гарч байгаа юм, одоо энэ бүх хүмүүст олгоно гэхээр. Хэрвээ сонгуулийн өмнө амжина гэвэл энэ  зардал маань З жилийг нэг жилд гэхээр чинь энэ чинь  7О-8О-аад л тэрбум болоод явна л даа.  Тэр чинь яагаад гэвэл хамгийн хүнд  юм нь хурууны хээгий нь аваад тэр чипэнд  оруулахад маш удаан процесс явдаг гэж бид нар бүр мэргэжлийн улсуудтай нь тооцсон. Тэгээд зөндөө олон юм билээ, явуулын машин, техник, суурин станц гээд зөндөө юм байж байгаа. 

Ц.Нямдорж: Их Хурлын гишүүдэд тусад нь  яг энэ асуудлаар мэдээлэл өгөөд, техникийн боломж, холбогдох мэргэжлийн хүмүүсийг байлцуулж байгаад ойлголт өгчихмөөр юм байна.

Д.Одбаяр: Мэдээллийг бэлтгэж байгаа, энд байж л байна л даа.

Н.Энхболд:  гадаадад сууж байгаа иргэдээ сонгуульд яаж оролцуулах вэ? саналыг нь яаж авах вэ гэдэг асуултанд би жаахан тодотгол хийе. Манай яаман дээр ажлын хэсэг гарсан ажиллаж байгаа. Сонгуулийн ерөнхий хороотой хамтраад ажиллаж байгаа. Хоёр ч удаа ажлын хэсэг хуралдаад одоогийн хууль тогтоомж, түүнийг хэрэгжүүлэх арга замуудын талаар нэлээн нарийн ярилцаад, дахиад цаашдаа ярилцах байх. Үүнийг бол зориуд Улсын Их Хурлаар тусгайлан авч хэлэлцэхгүй бол зүгээр энэ бүртгэлийн асуудлын дунд хавчуулаад, асуугаад өнгөрөх асуудал биш  байна билээ. Үнэхээр хэцүү юм билээ. Яагаад гэвэл, сая хэлж байна, бүртгэл мэдээллийн хүмүүс бол бүртгээд байх бол боломжтой байгаа.  Тэгэхдээ хүн өөрөө ирээд бүртгүүлбэл бүртгэж авна уу гэхээс биш, элчин сайдын яамнаас юм уу? дипломат төлөөлөгчдийн газраас тэр одоо ЗО гаруй оронд сууж байгаа  130-аад мянган хүний хойноос яваад хөөцөлдөх нөхцөл бол нэгдүгээрт байхгүй. Ирсэн хүмүүсээ  бүртгэж аваад бүх бичиг баримт юмаар нь. Тэгэхдээ тэд нарыг чинь бас яг Сонгуулийн хуулийн  дагуу бүртгэж авахад их төвөгтэй юмнууд их гармаар юм билээ. Зарим нь иргэний үнэмлэх нь тэнд байхгүй, гадаад паспортоор нь бүртгэж, сонгуульд оруулах юм уу? яах юм бэ гэдгээс эхлээд.  Тэгээд нөгөө улсуудыг чинь аль тойрог дээр тооцох вэ? хэний төлөө   саналаа өгсөн  бэ гэдгийг ярих нь тусдаа их биеэ даасан том асуудал болох юм билээ. Саналаа яаж өгөх вэ? бид нар дэргэдээ байгаа сумын саналыг маргаангүй авч чадахгүй байгаа улсууд, зарим тохиолдолд маргаан зөндөө гардаг шүү дээ. 

Тэр хол байгаа, тэгээд ирэх, ирэхгүй  нь мэдэгдэхгүй энэ улсуудын саналыг авна гэдэг бол үнэхээр төвөгтэй юм билээ. Тэгэхээр би ямар санал гаргаж байна вэ гэхээр энэ асуудлыг Улсын Их Хурлаар тусгайлан авч хэлэлцээд, энэ сонгуулийн гадаадад сууж байгаа иргэдийн асуудлыг яаж шийдэх вэ гэдгийг ярихгүй бол яг одоогийн шатанд бол энэ хэрэгжихэд их төвөгтэй юм байна билээ гэдгийг зориуд хэлье.

Ц.Нямдорж: Гансүх гишүүн ээ, уучлаарай.  2005 онд  Их Хурлын сонгуулийн хууль батлагдсан. Түүнээс хойш жил өнгөрлөө. Одоо арга ядахнаа гадаадад байгаа Монголын иргэдээс санал авах журам нь батлагдчихсан байх ёстой шүү дээ.  Одоо хүртэл судалж байна гэж яриад байх юм. Журмыг нь Сонгуулийн ерөнхий хороо батална гэсэн хуулийн үгтэй. Сонгуулийн ерөнхий хороо баталж чадахгүй, хуульд өөрчлөлт оруулна гэж үзэж байгаа юм бол тэр саналаа оруулж ирэх ёстой, аль нь  ч байхгүй  байгаа юм, одоо хурдлаач дээ. 

Н.Энхболд: 2006 оны 1 сард шинэ Засгийн газар байгуулагдсанаас хойш хамгийн түрүүн би санаа зовж асууж, ажлын хэсэг байгуулж эхэлсэн ажил энэ. Тэр журам байхгүй байгаа нь манай яамтай  холбоогүй. Тэгэхээр үүнийг бушуухан үнэхээр оруулж ирэхгүй бол болохгүй байгаа юм билээ.  

Гансүх гишүүн ээ, та сая хэлж байна. Та нар оруулж ирэх ёстой гэж. Оруулж ирэх ёстой. Тэгэхдээ бас түүнийг үнэхээр болохоос нь болохгүйгий нь хүртэл судалж үзчихээд оруулж  ирэхгүй бол очингуутаа энэ болохгүй юм байна шүү гэж оруулж ирэх нь төвөгтэй. Тийм учраас миний хэлж байгаа тэр ажлын хэсэг  ажиллаад, хоёр дахин хуралдаад одоо бид нар ийм гацааны байдалтай байна. Ер нь үүнийг ойрын үед оруулж ирье гэж бодож байгаа. Тэр үед нь Их Хурлын гишүүд  саналаа хэлж өгөөрэй.

А.Энхжав: Бүртгэлийг нь манай байгууллага гэрлэлт бүртгэлийг бүртгэдэг, гэрлэлт, цуцлалтыг бүртгэдэг. Тэгэхээр  өрх толгойлсон эмэгтэйн тоо манайхаас гардаггүй юмаа.

Н.Батбаяр: Уучлаарай, танай дээр л энэ хийгдэх ёстой ажил шүү дээ. Статистик тоогоо хаанаас авдаг юм бэ? 

А.Энхжав: Статистикийн газраас л гаргах ёстой.

Н.Батбаяр: Уучлаарай, бүртгэлийн алба нь танайх шүү дээ. 

А.Энхжав: Манайх гэрлэлт, цуцлалтыг бүртгэдэг, өөр үүрэг байхгүй л дээ.  Иргэний гэр бүлийн байдлын 8 төрлийн бүртгэлээр л манайх бүртгэл хийдэг.

Н.Батбаяр: Энэ бүртгэл Монголдоо хамгийн чухал бүртгэл. Бүртгэлийн алба нь танайх. Статистик гэж  бүртгэсэн тоон дээр  анализ хийдэг газар. Танай дээр ийм тоо байхгүй болохоор өнөөдөр гарч байгаа тоонууд нь бодитой биш болчихоод байгаа юм. Өнөөдөр явсаар байгаад өнөөдөр Монголд бол хамгийн эмзэг асуудал бол хүн ам зүйн асуудал. Энэ дотроо нөхөргүй эмэгтэйчүүд гэдэг  нийгмийн бүхэл бүтэн давхарга гарч ирээд байгаа юм. Эцэггүй хүүхдүүд гэж бүхэл бүтэн тийм  нийгмийн нэг хэсэг бий болчихоод байна. Үүнийгээ та нар мэдэхгүй гээд  сууж байх юм бол хаана хэн мэдэх юм бэ?  

Д.Одбаяр: Эднийх чинь хуулиараа бол 8 төрлийн бүртгэл гээд тэр  8 гол үндсэн бүртгэлээ бүртгээд явдаг ийм л байгууллага шүү дээ.   Яг  9 дэх бүртгэл, 1О дэх бүртгэл гэх юм бол ийм төрлөөр оруулж ирнэ. Цуцлагдсан тоо тэр хэмжээнд л байна уу гэхээс биш  эднийх бол тэгэх ямар ч боломж  байхгүй. Статистикаар гардаг өөр  Нийгмийн хамгаалал, хөдөлмөрийн яаман дээр гардаг юм уу? түүнийг хэлэх үнэхээр боломж байхгүй.

Н.Батбаяр: Би ганц тоо асууя. Хүүхдийн гэрчилгээг хэн олгодог вэ? эднийх олгож байгаа. Хүүхдийн гэрчилгээг олгож байхад хүүхэд нь эцгээрээ овоглож байна уу? эхээрээ овоглож байна уу? гарч ирж байгаа шүү дээ.

А.Энхжав: Гарч байгаа, ийм тоо байгаа.

Н.Батбаяр: Өнөөдөр эхээрээ овоглосон хүүхэд өнөөдөр хэдэн хувь болж вэ? нийт төрсөн хүүхдийн дотроос.

А.Энхжав: Ноднин 2535 эцэг тогтоолгож бүртгүүлсэн байна.

Н.Батбаяр: Бишээ, биш. Нийт хүүхэд дотор тухайн жилд бүртгэгдсэн гэрчилгээ авсан хүүхэд хэдэн хувь болж байна. Тэгэхээр чинь нийт гэр бүлийн чинь ЗО хувь нь өрх толгойлсон эмэгтэйчүүд болж байна гэсэн үг үү.  Асууж, хариулахдаа бишээ, Долгор оо. Энэ бол бид нарын хамгийн түгшүүрийн харанга дохиж байгаа асуудал. Тэнд дотор би дахиад асууя.  Эхээрээ овоглохоос гадна, хүүхдийн гэрчилгээн дээр  төрүүлсэн эцгийн овог нэр, эхийн овог нэр гэж байдаг. Гэтэл эцгийнх нь овог нэрийг бүртгэхгүй байгаа. Яагаад гэвэл албан ёсоор  гэр бүл болоогүй байх юм бол эцгийнх нь овог нэрийг бичихгүй, нөгөө зөвшөөрөл өгсөн хүмүүст хамааруулж бичиж байгаа. Тэгээд зарим тохиолдолд өөрөөр хэлбэл төрсөн хүүхдийн гэрчилгээн дээр нь эцгийн овог нэр дээр нь зураас байж байгаа юм. Ийм хүүхэд нийт хүүхэд дотор чинь хэдэн хувийг эзэлж байна вэ? 

А.Энхжав: Цөөхөн, ЗО.6 хувь.

Н.Батбаяр: Боль доо чи,  30.6 хувийг цөөхөн гэж  хэлж яаж чадаж байна вэ? 

А.Энхжав: Гэр бүлгүй хүмүүс зөндөө байна шүү дээ. 48 мянган  хүүхдийг бүртгэсэн, тэгээд тэр дотроос ЗО хувь нь тийм байна. Эхээрээ овоглуулаад явж байна.

Н.Батбаяр: Энхболд Ерөнхий сайд аа, энэ бол манай улсын хамгийн эмзэг асуудал, бид нарын хамгийн  санаа зовоох ёстой асуудал энэ  мөн.  Гэтэл үүнийгээ болохоор жаахан гээд хэлчихээд сууж байх юм бол төрийн бодлого гэж хаана байна гэж гарч ирж байгаа юм. Цаашдаа  Монгол шиг  2.5 сая хүнтэй улсад энэ байдал даамжрах юм бол Монголын үндэс угсаа тасрах аюултай. Тэгээд үүний бодлогыг хаана барьж байх ёстой юм бэ? 

А.Энхжав: Гэр бүлийн асуудал чинь хоёр хүний л асуудал шүү дээ, хувь хүний асуудал.

Н.Батбаяр: Монгол Улсын асуудал, энэ чинь Их Хурал дээр  энэ асуудлыг ярьж байна. Чамд бол хамаагүй байж магадгүй Энхжав аа, би Ерөнхий сайдаас асууж байна. Иргэний бодлого хаана байна вэ?  Ингээд ярих юм бол Монгол Улсад хүн ам зүйн утгаараа бол эмэгтэйчүүд, эрэгтэйчүүдийн тооны харилцаа адилхан байдаг юм.  49.9: 50.1. Хүйсийн тэнцвэртэй харьцаатай. Насны хувьд тэнцвэртэй харьцаатай. Тэгсэн мөртлөө боловсролын түвшингээр эмэгтэйчүүд нь толгой өндөр болчихоод, эрчүүд нь бага болчихоод, нөхөргүй эмэгтэйчүүдийн нийгмийн давхарга бий болчихоод байгаа юм. Үүнийгээ Монголын төр бодлогоороо янзлахгүй бол Монголын үндэс мөхөх аюулд тулгарч байгаа юм. Үүнийг бид нар ярих цаг нь болчихсон.  Энэ дээр та саналаа хэлээч.

М.Энхболд:  Ер нь бол Батбаяр гишүүний асуугаад байгаа асуултанд бол байгаа статистик дээрээ  тулгуурлаад хариулчих бололцоо би байгаа гэж бодоод байх юм. Та нар наад тоон дээрээ. Гэр бүл салсан сарнисан гэсэн тэр тоо байж байгаа шүү дээ бид нар. Хоёр дахь удаагаа гэрлэсэн гэсэн тоо байж байгаа. Энэ хоёрын зөрүүн дээрээс чинь өрх толгойлсон эмэгтэйчүүд гэдэг тоог маш тодорхой хэлээд өгч болмоор байгаа юм.

Түрүүн Бат-Үүл гишүүний асуусан тэр хагас гэр бүлд амьдарч байгаа  хүүхдүүд гээд байгааг бас л наад байгаа тоон дээрээс чинь хараад хэлчих бололцоо байх шиг л байгаа юм. Хүүхэд хэнээрээ овоглож байна вэ? тэгээд орон нутгийн засаг захиргааны байгууллагууд дээр тэнэмэл байдалтай байгаа хүүхдүүд гээд бас тодорхой бүртгэл гардаг. Энэ юмнуудаар   бол ингээд хариулаад өгчих бололцоо байгаа л байх гэж бодох юм. 

Ер нь бол одоо энэ дээр анхаарал тавих ёстой асуудал мөн үү гэвэл мөн. Энэ дээр бид бодлого боловсруулах ёстой. Тэгэхдээ өнөөдрийн иргэний бүртгэл мэдээллийн энэ учир дутагдалтай байгаа байдлыг бид нар цаашид боловсронгуй болгох талаар анхаарч ажиллах ёстой. Түрүүчээс бид нар бас хөтөлбөр төсөл хэрэгжүүлж ажиллаж байгаа зүйлүүд ч байна. Энэ бүгдийг яг өнөөдрийн энэ албыг хашиж байгаа Энхжавд ч юм уу, өнөөдрийн Хууль зүйн сайд хийж байгаа Одбаярт ч юм уу бас бүгдийг нь буруутгах нь учир дутагдалтай байх л гэж бодож байна. Үүнийг сайжруулах тал дээр бид нар ажиллах ёстой.

Ц.Нямдорж: Уучлаарай гишүүд ээ. Үүний дараа энэ Гаалийн нэг конвенцийн асуудал байдаг.  МАХН-ын бүлгийн Идэвхтэнтэй яриад энэ гишүүдээ цуглуулж  39-ийн ирц бүрдүүлэх бололцоо байна уу? үгүй юу? Тамгын газар судлаатах. Санал хураамаар байна. Хугацаа болох гээд байдаг, Байнгын хорооных нь дүгнэлт ороод ирсэн.

Батбаяр гишүүн ээ, энэ өөрөө их төвөгтэй асуудлаа, саяны өөрийн чинь асуугаад байдаг. Нэг хэсэг нь яг ухаандаа  ганц биеэрээ байж байгаад төрчихсөн, тэгээд энэ категорид орчихдог. Нэг хэсэг нь салсны дараа орчихдог, нэг хэсэг нь нас барсны дараа орчихдог. Салсны дараа дахиад хүүхэд төрвөл дахиад нөгөө хувилбар руу орчихдог, ингээд маш их нарийвчилсан судалгаа хийж дүгнэмээр л асуудал юм шиг байгаа юм. Яг ингээд хатуу нэг тоогоор ерөнхий нийгмийнх нь үзэгдлийн хувьд  үнэн зөв судалгаа гаргаж ирэхэд хэцүү байдаг юм билээ.

Н.Батбаяр: Ерөнхийдөө судалгаа бол бий. Мэдэхгүй бол би хэлээд өгье л дөө. Өнөөдөр Монгол Улсад нийт өрхийн тоо 610 мянга гэж байгаа. Тэнд дотор өрх толгойлсон эмэгтэйчүүд  78 мянга байгаа, түүн дотор нөхөрт гарч байгаагүй өрх толгойлсон эмэгтэй гэр бүл  40 мянга байгаа. Энэ тоонууд бий. Тэгээд уг нь та нар мэдэж байх ёстой. Өнөөдөрби энэ асуудлыг хөндөж тавьж байгаа юм. 

Тэгэхээр энэ асуудлыг Их Хурал дээр албан ёсоор нэг ярих цаг болсон. Асуудлыг оруулж ирэхдээ бид нар Засгийн газар оруулж ирээд, ямар учир шалтгаанаар  ийм нөхцөл байдал үүсэв? Энэ учир шалтгаанаас үүссэн асуудал нь нийгэмд цаашдаа ямар хортой үр дагавар авчирч болох вэ? үүнийг засахын тулд төрөөс удаан хугацааны ямар бодлого явуулах ёстой вэ гэдэг талаар Засгийн газраас оруулж ирээч ээ. Энхболд сайдаас би хүсч байгаа нь, Нийгмийн хамгааллын сайддаа энэ чиглэлээр үүрэг даалгавар өгөөч ээ. Ойрын хугацаанд, энэ хаврын чуулганд багтаагаад бид энэ  асуудлыг хэлэлцээд, энэ бол маш том түгшүүрийн дохио шүү. Үүнийг бид бодохгүй бол, Монголчууд хэлдэг шүү дээ, хүйсэн дээр чинь хүйтэн жинтүү тавина гэгчээр тийм бодлого яваад байгаа. 

Өнөөдөр Иргэний бүртгэлийн мэдээллийг сонсож байгаа бид нарын хамгийн анхаарал хандуулах цэг нь энэ юм байгаа. Бусад техник ажиллагаа нь харьцангуй. Тэгэхээр би  танайх нэг ийм асуудал оруулж ирсэн бол зүгээр байсан юм. Нэгэнт та нар бүртгэл явуулж байгаа юм чинь  бүх төрлийн судалгаанууд хийгддэг байх ёстой. Үүнийг программыг нь зохиогоод хийж болно шүү дээ. Тэгээд үүнтэйгээ холбогдуулаад магадгүй техникийн хангамж чинь тааруухан байдаг юм бол энэ дээрээ хөрөнгө  мөнгөө Их Хурлаар шийдүүлж аваа. Эцсийн дүнд хүнээ мэдэхгүй байж төрийн бодлого явахгүй ээ. Энэ бол хамгийн эмзэг асуудал. Бусад нь бол үйлдвэр аж ахуйн газар дампуурах, хөгжих харьцангуй ойлголт. Хүн хамгийн чухал. 

Тийм учраас  ер нь Их Хурлын дарга Ерөнхий сайдад чиглэл өгсөн нь дээр байх. Ерөнхий сайд ч үүнийг ойлгож байгаа байх гэж бодож байна.

Э.Бат-Үүл: Энэ бүртгэл мэдээллийн байгууллагуудын тоо зөрж байгаа явдал бол Ерөнхий сайд аа их сэтгэл зовоосон асуудал шүү. Үүнийг хаа хаанаа ойлгох хэрэгтэй.  Энэ хүн амын бүртгэл мэдээллийн зөрүүний асуудлын учир шалтгааныг  сонгуулиас өмнө яаралтай олоод энэ хаврын чуулганаар шийдэх арга замыг нь санал гаргаад, тэгээд Улсын Их Хурлаар тогтоол шийдвэр гаргуулсан нь дээр юм шиг байна билээ. Яагаад би ингэж хэлэх гээд байна вэ гэхээр Сонгуулийн ерөнхий хорооны дарга байн байн их аргаа барсан байдалтай, би Засгийн газарт хандсан, би ингэсэн гэж яриад байгаа юм. Статистикийн газар нь болохоор өөр мэдээ өгчихөөд ингээд байгаа юм. Энэ дээр Улсын Их Хурлын Хууль зүйн байнгын хорооноос бүх намуудын, Их Хурал дахь намуудын төлөөлөл оруулаад, яагаад гэвэл энэ намууд бүх учир шалтгаанаа нэг мөр ойлголцоод энэ асуудлыг сонгуулиас өмнө нэг тийш нь болгох тийм санаа бодлогоо нэгтгэж  шийдвэр гаргахгүй бол 2008  оны сонгууль бол их төвөгтэй сонгууль болно шүү дээ, их төвөгтэй сонгууль болно, их  хэл ам гарна. Бүр их төвөгтэй байдал үүсчих ийм нигуртай учраас энэ дээр их анхаармаар юм билээ гэж ингэж хэлмээр байна.

Иргэний бүртгэл, мэдээллийн  үйл ажиллагаатай холбогдуулаад  Ерөнхий сайдад санал хэлэхэд энэ хоёр бүртгэлийг их сайжруулж, нарийвчлах шаардлагатай байгаа юм гэж үзээд байгаа юм. Нэгдүгээрт нь, энэ орон нутгаас  төв газар, нэн ялангуяа Улаанбаатарт шилжиж ирж байгаа энэ шилжилтийг нарийвчлах. Тэгэхгүй бол  саяны авсан мэдээнээс харахад баланс  гарчихаад байгаа юм, ерөнхийдөө ойролцоо тэнцчихээд, ярьж байгаа тоо өөр гарчихаад байгаа юм. Үүнийг нэг бодмоор юм билээ.

Хамгийн нэг чухал юм бол  гэр бүлээс гадуур гэж ярихаар болохгүй байгаа юм. Энэ нь бүтэн биш гэр бүлд өсч байгаа хүүхдийн статистикийг л их яаралтай их сайн тогтоох хэрэгтэй болоод байгаа юм. Энэ чиглэлээр Иргэний бүртгэл мэдээлэл нэлээн анхаарч, холбогдох хууль тогтоомжийг шаардлагатай бол өөрчилмөөр л юм байна. Түрүүний Энхжавын хэлдгээр бол одоо нээрээ нэгэнт л байгаа хууль дотроо ярихаас өөр аргагүй болчихоод байна л даа.

Ц.Нямдорж: Улсын  хэмжээнд хүн амын тооллого явуулна гэсэн нэг юм яригдаад байгаа тэр яах юм байгаа? 

С.Оюун: Би хоёр зүйл хэлье. Нэгдүгээрт нь, сая Бат-Үүл гишүүний хэлсэн  саналыг дэмжиж байна. Түрүүн хэлсэн, зөвхөн өөрийнхөө тойрог дээр 5 хороонд оршин сууж байгаа хүн амыг гаргах гэхээр л  2-3 мянган хүнээр зөрчихөөд байгаа юм, нийт  35-36 мянган хүний тоог л гаргах гэхээр л  5-7 хувийн зөрүү хүн ам дээр гарч ирээд байгаа юм. Тэгээд гэр хороолол, байшин хороололд  хороондоо бүртгүүлсэн хүмүүсийн тоог гаргах гэхээр байшин хорооллынх нь ямар ч байсан  96 хувь нь бүртгүүлсэн, гэр хороолол болохоор 75 хувь нь л хороондоо бүртгүүлсэн байгаа юм. Тэгээд энэ дээр заавал Иргэний бүртгэл мэдээллийн газар гээд зөвхөн нэг алба гэхээсээ илүү бүртгэл мэдээллийн алба, дээрээс нь статистикийн газар, дээрээс нь энэ хууль зүйн яам, энэ  хариуцсан бүх газрууд л нийлж байгаад Монгол Улс хүн амынхаа тоог гаргах боломж байна уу? үгүй юу? Энэ дээр ямар нэгэн  шийдэл гаргаж ирэхгүй бол хүнийхээ тоог мэдэхгүй байна гээд олон жил ярилаа.

Хоёрдугаарт,  шилжин суурьшигчтайгаар холбоотойгоор би түрүүнд ч бас хэлж байсан, Энхжав дарга  нь хариулах ёстой юм уу? хэн нь  хэлэх ёстой юм бол? Эсхүл Батболд сайд өөрийнхөө сум, аймгийнхаа  Засаг дарга нарт хэлэх ёстой юм болов уу? Тэндээсээ хасалт хийлгэхгүйгээр л ирснээс болоод өөрсдөд нь их чирэгдэл учраад байгаа шүү дээ, тэгээд тэдгээр шилжиж байгаа хүмүүсийг та нар хасалт хийлгэхээ мэдэхгүй байсан  хохь нь гээд хэлчихэж болохгүй байгаа юм. Тэгээд асуухаар ерөөсөө мэдээгүй байсан гэж хэлээд байдаг, ихэнх нь. Өө түүнийг чинь мэдээгүй байсан шүү дээ гэсэн хүмүүс бүгдээрээ биш юмаа гэхэд нэлээн хэсэг  хүн нь бас мэдээгүй байгаа юм. Тэгэхээр ёстой тэр сумын Засаг даргын Тамгын газрын гадна талд нь ч байдаг юм уу? хэрэв та шилжих гэж байгаа  бол хасалтаа заавал хийлгээрэй гэсэн юмыг бүр толгойнд нь суулгаж өгөх, маш энгийн, эсхүл телевизээр реклам ч явуулдаг юм уу?  

Би бас энэ судалгаан дээр тулгуурлаад хэлж байна.  Яагаад та нар шилжиж ирчихээд хасалтаа хийлгээгүй вэ гэхээр  26 хувь нь бид мэдээгүй гэсэн байгаа. Тэгэхээр энэ дээр маш энгийн  ганц арга хэмжээ авахад л болмоор санагдаад байна. Ийм л хоёр зүйл хэлье. Баярлалаа.

Ц.Нямдорж: Гишүүд саналаа хэллээ.  Энд холбогдох гол албаны  хүмүүс байна. Эсхүл сая эхний З сарын төсөв  82 орчим  тэрбум төгрөгийн ашигтай гарсан юм билээ. Энэ жил  хүн амын тооллого явуулах  юм уу, Засгийн газар байдлаа судлаад.?  Тэр  10 жилд нэг гэдгийг өөрчлөөд  Их Хурлаас шийдвэр гаргуулаад энэ янз янзын яриа  их байгаа учраас нэг удаа ийм юм хийдэг юм уу? Ерөөсөө сүүлийн үеийн хэдэн сонгууль дандаа   юутай боллоо? Ер нь гишүүд нэг юм бодох хэрэгтэй.  Энэ паспорт солих ажил  бол тийм амар ажил биш шүү. Бүр хөдөө явж  чадахгүй байгаа хүний гэрт нь очиж  зургийг нь авч байж, хурууных нь хээг авч байж, асар их хүнд ажил байдаг юм билээ. 

Тэгээд Ерөнхий сайд, Засгийн газрын нөхдүүд энэ сэдвээр саяны энэ гишүүдийн яриад байгаа сэдвээр ажлын хэсэг байгуулаад судлаад, дүгнэлтээ, саналаа Засгийн газар дээрээ нэг яриад, тэгээд Их Хурал дээр асуудал оруулж ирэх шаардлага байх юм бол оруулж ирээд, ерөнхий тооцоо бол байж ч байж магадгүй, байхгүй ч байж магадгүй, оны сүүлчээр тооллого болох үед нэг удаа арга хэмжээ болгоод  зориуд энэ хүн амынхаа бүртгэлийн асуудлыг нэг цэгцлэх, тэр  10 жил гэж яахав дээ, тэр хуулин дээр байгаа нэг үг л байгаа шүү дээ. Түүнээс өөр шийдвэр гаргаад, нэг удаа цэгцлэх арга байж болно. Яг хэрэг дээрээ тулаад ажил хийгээд эхлэхээр одоо ялангуяа Улаанбаатар хотын айл өрхүүд хаалгаа онгойлгож өгөхөө байсан шүү дээ, ялангуяа орон сууцанд байгаа нь. Тийм байхаа, ерөөсөө онгойлгож өгөхөө байсан. Ингээд л хүндрэл учруулаад, эвдээд орохын арга байхгүй.  Нэг ийм ийм хүндрэлүүд бий болчихоод байгаа юм, Засгийн газар дээр Ерөнхий сайд нэг асуудлаа яриад,  асуудал байвал Их Хуралд оруулаад ирээч. Үнэхээр ийм  нэг маргаантай юм болчихоод байна. Тэгээд заримыг нь хэтэрхий дэгсдүүлж ярих юм даа, нэг хараад сууж байсан юм шиг л ярих юм.

Э.Бат-Үүл:  Энэ ингэнэ. Засгийн газар нэг асуудал ороод ирнэ, тэнд чинь тийм их амархан итгэхгүй шүү.

Ц.Нямдорж: Засгийн газар мэдээлэл оруулж ирээд, тэгээд түүний үндсэн дээр Их Хурал  ажлын хэсэг байгуулна.

Э.Бат-Үүл: Одоо бол Засгийн газар, Сонгуулийн ерөнхий хороо, Статистикийн газар чинь гурвуулаа зөрүүтэй тоогоо хэлчихсэн байж байгаа. Асуудал нь тавигдчихсан байж байгаа. Тэгэхээр би бол зориуд тэгж хэлээд байна.  Би бол Засгийн газарт итгэхгүй, Энхболд Ерөнхий сайд чинь Хувьсгалт намын дарга шүү дээ. Нөгөө З газрын даргаа нийлүүлээд, тоогоо нийлүүлж ир гээд хөөгөөд явуулчихбал яах юм бэ?  Тийм биз дээ. Наадах чинь бол тоглоомын асуудал биш шүү дээ. 

Тийм учраас Хууль зүйн байнгын хороо очоод, яг нам намынх нь, Их Хурал дээр бүх намын,  том, жижиг гэлтгүй намын төлөөлөл нь очоод, учир шалтгааныг нь гаргаад, ийм арга хэмжээ авах ёстой байна гээд Их Хуралд асуудлаа оруулаад ирвэл яах юм бэ л гэж  байгаа юм.

Ц.Нямдорж: Та нар тэгээд асуудал оруулж  ирээд шийдүүлье гэж бодъё, шийд вэр гаргая гэж бодъё. Дахиад нөгөөдөхийг нь чинь нөгөө л шүүмжлэгддэг орон нутагт хүмүүс хийнэ, нөгөө шүүмжлэгддэг  Засгийн газар чинь л хийнэ. Их Хуралд үүнийг дангаараа зохион байгуулах бүтэц байхгүй шүү дээ.

Э.Бат-Үүл: харин тийм. Тэгэхээр өөрөөр хэлбэл учир шалтгаан бүх юмыг нь гаргаж ирээд, Их Хурал тогтоол гаргахаар Их Хурал харин тэр тогтоолын, тэр Их Хурлаас  өгсөн үүргийг хэрэгжүүлэхийн тулд Ерөнхий сайд ажлаа зохион байгуулах л  гэж байгаа юм. Түүнээс Ерөнхий сайд үүнийг одоо тэгье тэгье гээд л гарч л байна л даа. 

Ц.Нямдорж: Засгийн газрын түвшинд та нар ямар ч байсан юмаа хийцгээ. Тэгээд Их Хурал дээр юм яривал ярьцгаана л биз, санаачлаад. Буруу юм байхгүй шүү дээ, давхар юмаа л хийнэ биз. Ер нь бол  энэ сонгуулийн холбогдолтой тооны маргаан бол  мөнхийн сэдэв шүү дээ. Ялангуяа цөөнх болсон юм уу? ойролцоо тоо гарчихсан үед бол ерөөсөө салдаггүй.  1996 оны Их Хурлын  сонгуулиар Бохьшарга, Чимид багш хоёр өрсөлдөөд 2О-иод саналаар Чимид багш ялагдаж байсныг санаж байна.  2004 оных дээр Бат-Үүл гишүүн, Насанжаргал хоёр   29-ийн зөрүүгээр дүн гарч байсан гээд асуудал гараад байгаа юм.

Э.Бат-Үүл: Тэгээд би зориуд хэлээд байгаа юм. Сая Чингэлтэй дээр  8 хүний зөрүү гарлаа шүү дээ. Тэгэхэд цаана нь  нөгөө зөрүү нь болохоор 10 хувь яваад байна.   Гэтэл 8 хүний зөрүү гарлаа шүү дээ.  Энэ  2008 оны сонгууль чинь ийм болчихвол наад улс орон чинь хямралд автчихна, аюултай болно л гэж хэлээд байна.

Ц.Нямдорж: Та нар ямар ч байсан ажлын хэсэг байгуулах саналаа оруулаатах. Ярья л даа. Тэгэхдээ дахиад хэлье. Хийлээ гэхэд Хууль зүйн байнгын хороо шийдвэр гаргах л юм хийнэ үү гэхээс биш, яг практик зохион байгуулах ажил бол дахиад Засгийн газар, засаг захиргааны нэгжүүдээр явна. Болно, ажлын хэсэг байгуулж болно.

Ингээд асуудлыг дуусгая. Баярлалаа, гишүүд. 

Ерөнхий сайд сая хэллээ, хүн амын асуудал, түүний дотор энэ хагас өнчин, гэр бүлгүй төрж байгаа хүүхдийн асуудлыг нарийвчлаад нэг ажлын хэсэг байгуулаад, статистикаас хүн оруулаад, бусад албадаасаа хүн оруулаад ажиллая гэлээ шүү дээ.

 /Д.Цэндсүрэн 16.48-17.18, 17.18-17.30/
Хуралдаан 17 цаг 30 минутад өндөрлөв. 

Соронзон хальснаас хянаж буулгасан:

ХУРАЛДААНЫ НАРИЙН 

